
ሐሙስ 83ኛ ዓመት ቁጥር 101  ታኅሣሥ 11  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የት/ቤት ክፍያዎን ይክፈሉ

የ ግብር ክፍያዎን ይክፈሉ

የአየር ትኬትዎን ይቁረጡ

በቀላሉ ገንዘብ ያስተላልፉ

የሞባይል ካርድ ይሙሉ

የኢትዮ ቴሌኮም ክፍያዎችን ይክፈሉ  

Follow us

www.berhanbanksc.com

“ኢትዮጵያ ያልተሳተፈችበት... ወደ ገጽ 6 ዞሯል

ሞገስ ጸጋዬ

  አዲስ አበባ፡- ኢትዮጵያ ያልተሳተፈችበት ስምምነት 
ላይ ተገዥ እንድትሆን መሞከር መፍትሔ አያመጣም 
ሲሉ የዓባይ ግድብ ዋና ተደራዳሪ አምባሳደር ኢንጂነር  
ስለሺ በቀለ (ዶ/ር) አስታወቁ፡፡

  የኢፌዴሪ ጠቅላይ ሚኒስትር ዐቢይ አሕመድ 
(ዶ/ር) እና ፕሬዚዳንት አብዱል ፈታህ አል-ሲሲ  በ 
2015 ዓ.ም ሐምሌ ወር  ላይ ተገናኝተው  የጋራ መግለጫ 
በሰጡት መሠረት ላለፉት አራት ወራት በዓባይ  ግብ 
ዙሪያ የሶስትዮሽ ድርድር ሲካሄድ ቆይቷል፡፡

  የዓባይ ግድብ ዋና ተደራዳሪ አምባሳደር ዶክተር  
ስለሺ በቀለ ለጋዜጠኞች እንደገለጹት፣ አራት ዙር 
ድርድሮች በአዲስ አበባና በካይሮ ተደርገዋል፡፡ በድርድሩ 
ውስጥ ቀደም ብሎ  በረቀቁት የመርሆ አንቀፆች  ዙሪያ 
የየሀገራቱ  አቋምና ፍላጎት በአግባቡ ተንጸባርቀዋል፡፡ 
ብዙ መሻሻሎች የታዩበት ድርድር ነበር፡፡ ሁሉም ሀገራት 
በፍላጎቶቻቸው ዙሪያ ድርድር አድርገዋል፡፡ በተወሰኑት 
ላይ መግባባት ላይ ቢደረስም በተወሰኑት ደግሞ 
ከነበሩበት ማሻሻያዎችን አድርገናል፡፡ ይሁንና ሌሎች ላይ 
ልዩነቶች አሉ፡፡ 

በኢትዮጵያ ለተከሰቱ... ወደ ገጽ 6 ዞሯል
ኮሚሽኑ  በውጭ... ወደ ገጽ 6 ዞሯል

“ኢትዮጵያ ያልተሳተፈችበት ስምምነት ላይ ተገዥ እንድትሆን 
መሞከር መፍትሔ አያመጣም”

-አምባሳደር  ስለሺ በቀለ (ዶ/ር) የዓባይ ግድብ ዋና ተደራዳሪ 

በጋዜጣው ሪፖርተር 

   አዲስ አበባ፡- በኢትዮጵያ ለተከሰቱ የተፈጥሮ 
አደጋዎች መንግሥት 11 ቢሊዮን ብር ወጪ በማድረግ 
የረድዔት ሥራዎችን እየሠራ መሆኑን የአደጋ ሥጋት 
አመራር ኮሚሽን አስታወቀ፡፡

የኮሚሽኑ ኮሚሽነር አምባሳደር ሽፈራው 
ተክለማርያም (ዶ/ር) እንደገለጹት፤ ድርቁ ወደ 
ረሃብ ተቀይሯል የሚሉ መረጃዎች ሌላ ዓላማ ይዘው 
የሚንቀሳቀሱ አካላት የሚያዘዋውሯቸው እንጂ ሣይንሳዊና 
እውነተኛ መሠረት የላቸውም፡፡ በመሆኑም እንዲህ ያለ 

በኢትዮጵያ ለተከሰቱ 
የተፈጥሮ አደጋዎች 

መንግሥት 11 ቢሊዮን ብር 
መድቦ እየሠራ ነው

መዓዛ ማሞ

አዲስ አበባ- ሀገራዊ የምክክር ኮሚሽኑ  በውጭ 
ሀገራት ከሚኖሩ ኢትዮጵያውያንና ትውልደ ኢትዮጵ 
ያውን ጋር የጀመረው የበይነ መረብ ውይይት አበረታች 
ውጤት የታየበት መሆኑን ገለጸ።

የኮሚሽኑ ዋና ኮሚሽነር ፕሮፌሰር መስፍን አርዓያ 
በተለይ ለኢትዮጵያ ፕሬስ ድርጅት እንደገለጹት፤ 
ኮሚሽኑ እስከአሁን በአፍሪካ፣ በመካከለኛው ምስራቅና 
በአውሮፓ ከሚኖሩ ኢትዮጵያውያንና ትውልደ 
ኢትዮጵያውያን ጋር የበይነ መረብ ውይይት አድርጓል። 
በሁለት ዙር በተደረጉት ውይይቶችም አበረታች እና 
ጥሩ የሚባሉ መግባባቶች መፈጠራቸውን ተናግረዋል።

በውጭ የሚኖሩ ኢትዮጵያውያን ስለ ምክክሩ 
ግንዛቤ እንዲኖራቸውና ያላቸውን ምክረ ሃሳብ 
ለመሰብሰብ ታስቦ የበይነ መረብ ውይይቱ መዘጋጀቱን 
ያስታወሱት ዋና ኮሚሽነሩ፤ የተደረጉት ውይይቶች 
ውጤታማ መሆናቸውን ጠቁመዋል።

በውይይቱ ለኢትዮጵያውያኑና ትውልደ ኢትዮጵያ 
ውያኑ ስለ ኮሚሽኑ መቋቋምና ሕጋዊ መሠረት ፣ ስለ 
ምክክር ጽንሰ ሃሳብና ሂደቱ እንዲሁም ኮሚሽኑ 

ኮሚሽኑ  በውጭ ሀገራት ከሚኖሩ 
ኢትዮጵያውያን ጋር  ያካሄዳቸው ውይይቶች 

ስኬታማ ነበሩ

“አየር ኃይሉ በአጭር ጊዜ 
ያመጣው ለውጥ ለአፍሪካ 
አየር ኃይሎች ተምሳሌት 

ያደርገዋል”
-የቀድሞ የአየር ኃይል አባላት

ፕሮፌሰር መስፍን አርዓያ



አዲስ ዘመን    ሐሙስ ታኅሣሥ 11 ቀን 2016 ዓ.ምገጽ 2

ዜና

ማርቆስ በላይ

አዲስ አበባ፡- የሚኒስትሮች ምክር ቤት ባካሄደው 
26ኛ መደበኛ  ስብሰባ  የተለያዩ ውሳኔዎችን ማሳለፉን 
ምክር ቤቱ አስታወቀ።

 ምክር ቤቱ ለመገናኛ ብዙሃን በላከው መግለጫ 
እንዳስታወቀው፤ የሚኒስትሮች ምክር ቤት በትናንትናው 
ዕለት ባካሄደው 26ኛ መደበኛ ስብሰባ በተለያዩ ጉዳዮች 
ላይ ተወያይቶ  ውሳኔዎችን አሳልፏል።

  ምክር ቤቱ ለሕዝብ ጥቅም ሲባል የመሬት ይዞታ 
የሚለቀቅበትን፣ ካሣ የሚከፈልበትንና ተነሺዎች 
መልሰው የሚቋቋሙበትን ሁኔታ ለመወሰን በቀረበው 
ማሻሻያ ረቂቅ አዋጅ ላይ ተወያይቷል ያለው መግለጫው 
በረቂቅ አዋጁ ላይ በሰፊው ከተወያየ በኋላ ግብዓቶችን 
በማከል ይጸድቅ ዘንድ ወደ ሕዝብ ተወካዮች ምክር 
ቤት እንዲተላለፍ በሙሉ ድምጽ ወስኗል ብሏል።

በኢፌ.ዴ.ሪ ሕገ-መንግሥት የተደነገገውን 
የሜዳይ፣ የኒሻንና የሽልማት አሰጣጥ ሥርዓት መተግበር 
የሚያስችል፣ ለአተገባበሩም ሕጋዊ ሥርዓት የሚዘረጋ 
ረቂቅ አዋጅ ተዘጋጅቶ መቅረቡን በመግለጽ  ምክር 
ቤቱም በረቂቅ አዋጁ ላይ በሰፊው ከተወያየ በኋላ 
ግብዓቶችን በማከል እንዲጸድቅ ወደ ሕዝብ ተወካዮች 
ምክር ቤት እንዲተላለፍ በሙሉ ድምጽ መወሰኑን 
አስቀምጧል።

አዋጁ፤ በልዩ ልዩ ዘርፎች የላቀ አስተዋጽኦ 
ለፈጸሙ ዜጎችና ግለሰቦች ኢትዮጵያ ባለውለታ አድርጋ 

የሚኒስትሮች ምክር ቤት ባካሄደው  26ኛ መደበኛ  ስብሰባ  
የተለያዩ ውሳኔዎችን አሳለፈ

እንደምታከብራቸው እውቅና የሚሰጥ መሆኑን የገለጸው 
መግለጫው ሌሎችን የሚያበረታታ፣ የሥራ ፈጠራ 
እንዲስፋፋ፣ ሁለንተናዊና ቀጣይነት ያለው ብልጽግና 
እንዲረጋገጥ ፋይዳው የላቀ መሆኑን ጠቅሷል።

መግለጫው አክሎም፤ ምክር ቤቱ የሕዝብ 
በዓላትን፣ የዕረፍት ቀናትንና የበዓላትን አከባበር 
ለመወሰን በቀረበ ረቂቅ አዋጅ ላይ መወያየቱን ገልጿል።

የሕዝብ በዓላትና የእረፍት ቀናት ለዜጎች ሥነ-

ምግባርና ሥነ-ልቦና ግንባታ እንዲሁም ማህበራዊና 
ኢኮኖሚያዊ አስተዋጽኦዋቸው ከፍተኛ መሆኑን 
በመጥቀስ ሕጋዊ እውቅና መስጠትና በብሔራዊ ደረጃ 
እንዲከበሩ ማድረግ የሚገባ በመሆኑ፤ ኃይማኖታዊ፣ 
ባህላዊና ታሪካዊ ሥርዓታቸውን ጠብቀው ሊከበሩ 
የሚገባ መሆኑም ተገልጿል። 

   የዜጎችን የእርስ በእርስ መልካም ግንኙነትና 
መተሳሰብ እንዲጎለብት የሚያስችል ረቂቅ አዋጅ 

ማርቆስ በላይ 

አዲስ አበባ፡- በመዲናዋ ከንግዱ ማህበረሰብ 
ጋር በመወያየት በንግድና ገቢዎች ዘርፍ የሚስተዋሉ 
ችግሮችን ለመቅረፍ እየተሠራ መሆኑን የአዲስ አበባ 
ከተማ አስተዳደር ንግድና ገቢዎች ቢሮ አስታወቀ። 
በመዲናዋ በከተማ ደረጃ ከንግዱ ማህበረሰብ ጋር 
የውይይት መድረክ ዛሬ እንደሚካሄድም ተገልጿል።

አዲስ አበባ ከተማ አስተዳደር ንግድ ቢሮ ኃላፊ 
አቶ ቢኒያም ምክሩ እንደገለጹት፤ ከተማ አስተዳደሩ 
ከንግዱ ማህበረሰብ ጋር በመወያየት በዘርፉ የሚታዩ 
ችግሮችን ለመቅረፍ እየሠራ ነው።

የውይይት መድረኩ የንግዱ ማህበረሰብ የሚያነ 
ሳቸውን ጥያቄዎች በማድመጥ የመፍትሄ ሁኔታዎችን 
ለመፍጠር ያስችላል ያሉት አቶ ቢኒያም  በዘርፉ 
ዜጎች የሚያነሷቸውን ቅሬታዎች ለመፍታት ውይይት 
ይካሄዳል ብለዋል።

በከተማ አስተዳደሩ ከወረዳ እስከ ከተማ ድረስ 
ከንግዱ ማህበረሰብ ጋር ውይይቶች እየተካሄዱ 
እንደሚገኝ ጠቅሰው ባለፉት ቀናት በወረዳዎችና 
ክፍለ ከተሞች ላይ ውይይቶች መካሄዳቸውን 
ገልጸዋል።

በአሁኑ ጊዜ 475 ሺህ ሕጋዊ ንግድ ፈቃድ 
ያላቸው ነጋዴዎች መኖራቸውን ገልጸው ከለውጡ 
ወዲህ አገልግሎቱን በማዘመን ለንግዱ ማህበረሰብ 
ምቹ ሁኔታ መፍጠር ተችሏል ብለዋል።

 በንግዱ ዘርፍ የሚሰጡ አገልግሎቶችን 
ለማዘመን የሚያስችሉ በርካታ ጥረቶች ተደርገዋል 
ያሉት ኃላፊው፤ በተለይም ንግድ ፈቃድ ማውጣት፣ 
እድሳትና አጠቃላይ ሥራዎች በኦንላይን ማድረግ 
መቻሉን ተናግረዋል።

ከተማ አስተዳደሩ የአቅርቦትና የፍላጎት ችግር 
ለመቋቋም ከስድስት ነጥብ ሦስት ቢሊዮን ብር 
በላይ ዘመናዊ የገበያ ማዕከላት መገንባቱን ጠቅሰው 
ይህም አምራች ፣ ቸርቻሪ ነጋዴዎችና ባለሀብቶች 
ምርቶችን በማስገባት እንዲሸጡ የሚያስችል መሆኑን 
ገልጸዋል።

   የአዲስ አበባ ከተማ አስተዳደር ገቢዎች ቢሮ 
ኃላፊ አቶ አደም ኑሪ በበኩላቸው፤ ከተማ አስተዳደሩ 

ተዘጋጅቶ ለምክር ቤቱ መቅረቡን የገለጸው መግለጫው 
ምክር ቤቱም በረቂቅ አዋጁ ላይ በሰፊው ከተወያየ 
በኋላ ግብዓቶችን በማከል እንዲጽደቅ ለሕዝብ 
ተወካዮች ምክር ቤት እንዲተላለፍ በሙሉ ድምጽ 
ወስኗል ብሏል።

   በመጨረሻ ምክር ቤቱ በአምራች ኢንዱስትሪ 
ረቂቅ ፖሊሲ ላይ መወያየቱን ያወሳው መግለጫው፤ 
የአምራች ኢንዱስትሪ ዘርፍ ለሀገራዊ ኢኮኖሚ 
ዕድገትና መዋቅራዊ ሽግግር መሳለጥ የላቀ ሚናውን 
እንዲወጣ የሚያስችል መሆኑን ገልጿል። 

  አዋጁ ለውጭ ምንዛሪ ግኝት ለማሳደግ፣ የውጭ 
ቀጥተኛ ኢንቨስትመንትን መሳብን ጨምሮ፣ ከውጭ 
የሚገቡ ምርቶችን በሀገር ውስጥ ምርት ለመተካትና 
ለዘላቂ የሥራ ዕድል ፈጠራ መደላድል የሚሆን 
የፖሊሲ ማእቀፍ እንደሚያስፈልግ በመግለጽ፤ የግል 
ባለሀብቱን ተሳትፎ ለማሳደግና ለማበረታታት፣ 
የኢንዱስትሪዎች መስፋፋት በአካባቢና በተፈጥሮ 
ሀብት ጥበቃና ክብካቤን ጨምሮ፣ ከሌሎች ዘርፎች 
ጋር ያለውን ትስስርና ቅንጅት ለማሳደግ የሚያስችል 
ረቂቅ ፖሊሲ ተዘጋጅቶ ለምክር ቤቱ መቅረቡን 
አስረድቷል። 

ምክር ቤቱም በረቂቅ ፖሊሲው ላይ በሰፊው 
ከተወያየ በኋላ ግብዓቶችን በማከል ከሚጸድቀበት 
ቀን ጀምሮ በሥራ ላይ እንዲውል በሙሉ ድምጽ 
መወሰኑም በመግለጫው ተካቷል።

በመዲናዋ በገቢዎችና በንግድ ዘርፍ 
የሚስተዋሉ ችግሮችን ለመቅረፍ እየተሠራ ነው

ከግብር ከፋዩ ማህበረሰብ ጋር ያለውን ግንኙነት ወደ 
ላቀ ደረጃ ለማሸጋገር እየሠራ ነው ብለዋል።

ባለፉት ቀናት በወረዳና ክፍለ ከተማ ደረጃ 
ከግብር ከፋዮች  ጋር የተለያዩ  የውይይት መድረኮች 
ተካሂደዋል ያሉት አቶ አደም፣  በቀጣይ  ከተማ 
ደረጃ ከንግዱ ማህበረሰብ ጋር ውይይቶች ይካሄዳሉ 
ብለዋል።

በመድረኩ በዘርፉ የሚሰጡ አገልግሎቶች፣ በሕግ 
አፈጻጸም፣አጠቃላይ ግንኑነቶች ዙሪያ ውይይት 
እንደሚካሄድ ጠቅሰው ምክረ ሃሳቦችና፣ የፖሊሲ 
ግብዓቶች  የሚገኝበት እንደሚሆንም ነው የገለጹት።

   በመዲናዋ 470 ሺህ በላይ የንግዱ ማህበረሰሰብ 
እንደሚገኝ በመግለጽ በደረጃ ሐ ፣ ለ እና ሀ ግብር 
ከፋይነት የሚስተናገድ መሆኑን ገልጸዋል።

 በከተማ አስተዳደሩ በዛሬው ዕለት ከንግዱ 
ማህበረሰብ ጋር በከተማ ደረጃ የውይይት መድረክ 
የሚያካሂድ ሲሆን የማጠቃለያ መርሃግብሩ በሳምንቱ 
መጨረሻ እንደሚካሄድ ተመላክቷል። 

አቶ ቢኒያም ምክሩ

አቶ አደም ኑሪ

መስከረም ሰይፉ 

አዲስ አበባ፡- የተለያዩ  አዳዲስ የቴክኖሎጂ 
አማራጮችን ተግባራዊ ለማድረግ  እየሠራ መሆኑን  
ፀደይ ባንክ አስታወቀ። ፀደይ ባንክ  የሞባይል ባንኪንግ 
መተግበሪያውን  የባንኩ ብራንድ አምባሳደር አርቲስት 
ሰለሞን ቦጋለን ጨምሮ በርካታ ባለድርሻ አካላት 
በተገኙበት በትናንትናው ዕለት ለደንበኞቹ  ይፋ  
አድርጓል።

የፀደይ ባንክ ዋና ሥራ አስፈፃሚ መኮንን 
የለውምወሰን  እንደገለጹት፤ በባንኩ ዘርፍ ተወዳዳሪ 
ለመሆን ተጠቃሚዎች  ፈጣን ምቹና ቀልጣፋ 
አገልግሎት የሚያገኙበት  ቴክኖሎጂ ተደራሽ ማድረግ 
ያስፈልጋል፡፡ ፀደይ ባንክም ይህን ታሳቢ በማድረግ 
የተለያዩ የቴክኖሎጂ አማራጮችን ተግባራዊ ለማድረግ 
እየሠራ ነው።   ፀደይ ባንክ ፤ ባንክ ሆኖ ሥራ በጀመረበት 
አንድ ዓመት ውስጥ በርካታ ሥራዎችን ሲያከናውን 
ቆይቶ  የሞባይል ባንኪንግ መተግበሪያ ለደንበኞቹ ዝግጁ 
ማድረጉን ገልጸዋል። የሞባይል ባንኪንግ መተግበሪያው 
በ*616# የአጭር መለያ ኮድ አገልግሎት እንደሚሰጥ  
የተናገሩት ዋና ሥራ አስፈጻሚው፤ መተግባሪያው 
ከዚህ በፊት በሀገሪቱ ከሚሰጡ የሞባይል ባንኪንግ 
አገልግሎቶች በተሻለ ዘምኖ መምጣቱን ጠቅሰዋል፡፡ 

ደንበኞች መተግበሪያውን ሲጠቀሙ  የይለፍ ቁጥር 
ከመጠቀም ባሻገር በአሻራ እና በፊት ገፅ አገልግሎቱን 
ማግኘት ፣  የብድር አገልግሎት  ፣ ክፍያዎችን አንዴ 

ፕሮግራም የማድረግና  ሌሎች አገልግሎቶች  ማግኘት 
እንደሚችሉም አመልክተዋል።  

ባንኩ ግዙፍ የዳታ ሴንተር ማዕከል ገንብቷል 
ያሉት ሥራ አስፈጻሚው፤ ሁሉንም ቅርንጫፎቹን 
በሲስተም በማስተሳሰር  አገልግሎት እየሰጠ ከመሆኑ 
በተጨማሪ ሌሎች የዲጂታል የባንክ አገልግሎት መስጫ 
አማራጮችን እየዘረጋ እንደሚገኝም ገልጸዋል።   

የፀደይ ባንክ የዲጂታልና ብራንች ባንኪንግ 
ምክትል ፕሬዚዳንት  ቴዎድሮስ ታደሰ በበኩላቸው 
መተግበሪያው ደንበኞች  የባንክ አገልግሎትን በቀላሉ 
ባሉበት ቦታ  እንዲያገኙ እና በየትኛውም አይነት  
ሞባይል  መጠቀም  የሚያስችል ተደርጎ መሠራቱን 
ተናግረዋል፡፡ 

   አቶ ቴዎድሮስ ፀደይ ባንክ ቴክኖሎጂ ላይ ትኩረት 
ሰጥቶ እየሠራ መሆኑን ገልጸው፤ በቀጣይም  ኢንትርኔት 
ባንኪንግና የኤጀንሲ ባንኪንግ አገልግሎቶችን  
ለደንበኞቹ እንደሚያስተዋውቅና በተለያዩ የቴክኖሎጂ 
አማራጮች ለመምጣት የሚያስችለውን ስምምነት 
ከተለያዩ ተቋማት ጋር  መፈራረሙን ገልጸዋል።    ፀደይ 
ባንክ   አገልግሎት መስጠት ከጀመረ ወዲህ  572 በላይ 
ቅርንጫፎች የከፈተ ሲሆን በአጠቃላይ የደንበኞቹን 
ቁጥር ከ13 ነጥብ ስድስት ሚሊዮን በላይ ማድረስ 
ችሏል፡፡ 

   ባንኩ በአሁኑ ጊዜ ካፒታሉ 12 ነጥብ 8 ቢሊዮን 
ብር የደረሰ ሲሆን አጠቃላይ ሀብቱ ከ 55 ነጥብ 7 
ቢሊዮን ብር መሻገሩም በመድረኩ ላይ ተገልጿል። 

ባንኩ የተለያዩ የቴክኖሎጂ 
አማራጮችን ተግባራዊ ለማድረግ 

እየሠራ ነው



አዲስ ዘመን   ሐሙስ ታኅሣሥ 11  ቀን 2016 ዓ.ም ገጽ 3

ዜና

ልጅዓለም ፍቅሬ

 አዲስ አበባ፡- የአየር ንብረት ለውጥ ለመቋቋምና 
የአርሶ አደሩ የካርቦን ገበያ ተጠቃሚነት ለማረጋገጥ 
የሚያስችል የታዳሽ ግብርና የሙከራ ፕሮጀክት ወደ 
ትግበራ ሊገባ ነው፡፡ ለፕሮጀክቱ አንድ ሚሊዮን ዶላር 
የተያዘለት ሲሆን፤ 105 ሺህ ዜጎችን በቀጥታ ተጠቃሚ 
ያደርጋል፡፡

ሳሳካዋ አፍሪካ አሶሴሽን ኢትዮጵያ፣ ሳሳካዋ አፍሪካ 
አሶሴሽን ናይጄሪያ እና ኢንተርናሽናል ኢንስቲትዩት ኦፍ 
ትሮፒካል አግሪካልቸር የታዳሽ ግብርና ማስጀመሪያ 
መርሃ-ግብርን አስመልክተው  በጋራ በሰጡት  
መግለጫ እንዳስታወቁት፤ የሙከራ ፕሮጀክቱ የአየር 
ንብረት ለውጥ ለመከላከልና የአርሶ አደሩን የካርቦን 
ገበያ ተጠቃሚነት ማረጋገጥ የሚያስችል ነው፡፡

ፕሮጀክቱ በጅማ ዞን ሁለት ቀበሌዎች ላይ በቅርብ 
ቀናት ተግባራዊ የሚደረግ ሲሆን፤ ለሚቀጥሉት ሦስት 
ዓመታት የሚቆይ ነው፡፡ የሳሳካዋ አፍሪካ አሶሴሽን 
ኢትዮጵያ ካንትሪ ዳይሬክተር ፋንታሁን መንግሥቱ 
(ዶ/ር)  መግለጫውን በሰጡበት ወቅት እንደተናገሩት፤ 
ፕሮጀክቱ የአየር ንብረት ለውጥ ለመቋቋም የተቀረፀ 
እና አርሶ አደሩ ከካርቦን ገበያ ተጠቃሚ ለማድረግ 
የሚያስችል ነው።

በተጨማሪም የታዳሽ ግበርና ዓላማ የግብርና 
ሥርዓተ ምህዳሩ የሚያሻሽሉ ቴክኖሎጂዎችና 
አሠራሮችን በመከተል የአየር ንብረት ለውጥ በመቋቋም 
ምርታማነት ማሳደግ ነው፡፡

ምርታማነት ሲታሰብ የአፈር ጥበቃ መሠረት 
ያደረገ መሆን አለበት ያሉት ዶክተር ፋንታሁን፤ የታዳሽ 
ግብርና የአፈር ጤንነትን ለመጠበቅ የሚያስችሉ ብዝሃ 
ሕይወቶችን ማሳደግ የሚቻልበት ነው ብለዋል፡፡

 ዶክተር ፋንታሁን አክለውም፤ እየተባባሰ የመጣው 

የታዳሽ ግብርና የሙከራ ፕሮጀክት ወደ ትግበራ ሊገባ ነው
-ፕሮጀክቱ 105 ሺህ ዜጎችን በቀጥታ ተጠቃሚ ያደርጋል

የአፈር ለምነት መቀነስና የአሲዳማነት መጨመር 
በታዳሽ ግብርና ማካካስ ካልተቻለ ምርታማነትን 
ማሳደግ እንደማይቻል ጠቁመዋል፡፡

   እንደ ዶክተር ፋንታሁን ገለጻ፤ ፕሮጀክቱ የአርሶ 
አደሩ በግብርናው ዘርፍ ያለው እውቀት በሳይንሳዊ 
መንገድ መተግበር ነው። በተጨማሪም ተገቢ ባልሆነ 
የግብዓት አጠቃቀምና የአስተራረስ ሥርዓት የሚመጡ 
ጉዳቶችና አማቂ ጋዞችን መቀነስ ያስችላል፡፡

  በፕሮጀክቱ አርሶ አደሩ መመሪያውን ተከትሎ 
ሲሠራ የሚለቀቀውን ካርቦን መቀነስ ሲችል የሚያ 
ስቀረውን መጠን በመለየት ተጠቃሚ ለማድረግ 
የሚያስችል እንደሆነም ነው ዶክተር ፋንታሁን 
የገለጹት፡፡

የሳሳካዋ አፍሪካ አሶሴሽን ናይጄሪያ ካንትሪ 
ዳይሬክተር ጎድዊን ሊ.አጸር (ዶ/ር) በበኩላቸው፤ 
ፕሮጀክቱ ተግባራዊ ሲሆን የአየር ንብረት ለውጥን 
በመቀነስ የምግብ ዋስትና ማረጋገጥ የሚያስችል ነው 
ብለዋል፡፡

  አፍሪካ በግብርናው ዘርፍ በቂ የሆነ ሀብት 
ቢኖራትም በየዓመቱ ለምግብ ፍጆታ በርካታ ገንዘብ 
ታወጣለች ያሉት ዳይሬክተሩ፤ ፕሮጀክቱ የብዙዎችን 
ኢኮኖሚያዊ ተጠቃሚነት በማሳደግ ምርታማነትን  
ቢያንስ 40 በመቶ ከፍ ማድረግ የሚችል መሆኑን 
ጠቅሰዋል፡፡ 

ኑሯቸውን በግብርና ላይ ያደረጉ ዜጎች 
አኗኗራቸውን 30 በመቶ ሊያሳድግ የሚችል መሆኑን 
ጠቅሰው፤ ፕሮጀክቱ ተግባራዊ ሲሆን አፍሪካ በምግብ 
እራሷን እንድትችል እንደሚያግዝም ጠቁመዋል፡፡

ለፕሮጀክቱ አንድ ሚሊዮን ዶላር የተያዘለት 
ሲሆን፤ አንድ መቶ ሺህ ሰዎች እንዲሁም አምስት ሺህ 
አርሶ አደሮች በቀጥታ ተጠቃሚ ያደርጋል ተብሏል፡፡

ፕሮጀክቱ በኢትዮጵያ ደረጃ የመጀመሪው ሲሆን፤ 
ሳሳካ አፍሪካ አሶሴሽን ኢትዮጵያ፣ ሳሳካ አፍሪካ 
አሶሴሽን ናይጄሪያ፣ ኢንተርናሽናል ኢንስቲትዩት ኦፍ 
ትሮፒካል ጋር በጋራ የሚተገበር እንደሆነ ተገልጿል፡፡

ፋንታሁን መንግሥቱ (ዶ/ር)                                                     ጎድዊን ሊ.አጸር (ዶ/ር)

ሞገስ ጸጋዬ

አዲስ አበባ፡- ተመራማሪዎችና መምህራን 
ለኢኮኖሚ፣ ለማህበራዊና ፖለቲካዊ ችግሮች መፍትሔ 
የሚሆኑ የምርምር ሥራዎችን አጠናክረው በመቀጠል 
ሃላፊነታቸውን እንዲወጡ የአዲስ አበባ ዩኒቨርሲቲ 
ተጠባባቂ ፕሬዚዳንት ሳሙኤል ክፍሌ(ዶ/ር) አሳሰቡ፡፡

አዲስ አበባ ዩኒቨርሲቲ በምርምር የሀገርን 
ችግር በመቅረፍ የላቀ ሥራዎችን ላበረከቱና የሙሉ 
ፕሮፌሰርነት ማዕረግ ለተሰጣቸው ምሁራን፣ በምርምር 
ሥራቸው የተሻለ የምርምር ሥራ ለሠሩና ላሳተሙ 
የዩኒቨርሲቲው መምህራን፣ ተመራማሪዎችና ተማሪዎች 
እንዲሁም ዩኒቨርሲቲው ወደ ሙሉ ራስ ገዝነት 
ሲያደርግ ለነበረው ጉዞ ዶክመንቶችን  በማዘጋጀት  
አስተዋጽኦ ላደረጉ  60 የዩኒቨርሲቲው ሠራተኞች ታላቅ 
የዕውቅናና የሽልማት መርሀግብር አካሂዷል፡፡

በመርሃግብሩ ላይ ንግግር ያደረጉት የአዲስ አበባ 
ዩኒቨርሲቲ ተጠባባቂ ፕሬዚዳንት ዶክተር ሳሙኤል 
ክፍሌ እንደገለጹት፤ ተመራማሪዎች የምርምር ሥራ 
በመሥራትና በማሳተም የሀገርን ችግር ለመቅረፍ 
እያከናወኑ ያውን ሥራ አጠናክረው ሊቀጥሉ ይገባል፡፡

አዲስ አበባ ዩኒቨርሲቲ በትውልድ ቅብብሎሽ አሁን 
የደረሰበት ደረጃ ደርሷል ያሉት ዶክተር ሳሙኤል፤ ይህን 
በማስቀጠል ዩኒቨርሲቲው ለሀገር ሁለንተናዊ እድገት 
የራሱን ሚና መጫወት እንዳለበት ገልጸዋል፡፡

እንደ ዶክተር ሳሙኤል ገለጻ፤ የላቀ የህትመት 
ሥራ በዓለም አቀፍ ደረጃ በማሳተም እውቅና ያገኙ 
ተመራማሪዎች በቀጣይ ዓመታት ለኢትዮጵያ ችግር 
መፍትሔ የሚሆን ምርምር በማከናወን ለኢትዮጵያ 
ሁለንታዊ የኢኮኖሚ፣ ማህበራዊና ፖለቲካዊ ችግሮች 
መፍትሔ የሚሆኑ የምርምር ውጤቶችን ማሳተም 
መቀጠል አለባቸው፡፡

የተመራማሪዎችና የመምህራን ልፋት  ለሀገር 
መለወጥ  ትልቅ ሚና አለው ያሉት ፕሬዚዳንቱ፤ በምርምር 
ሥራ እውቅና መሰጠቱ ተመራማሪዎችና መምህራን  
ወደፊት የሀገርን ሁለንተናዊ ችግሮች ለመቅረፍ የሚረዱ 
የምርምር ውጤቶችን ለመሥራት የሚያግዝ ይሆናል 
ብለዋል፡፡ እንዲሁም በቀጣይ ለኢትዮጵያ እድገት 
የሚሰሩ ሌሎች ተመራማሪዎች እንዲፈሩ እንደሚረዳና 
አርዓያ ለመሆንም እንደሚጠቅም ተናግረዋል፡፡

እንደ ዶክተር ሳሙኤል ማብራሪያ፤ መምህራን   
ዩኒቨርሲቲውን ራስ ገዝ ለማድረግ በሚደረገው ሂደት 
የበኩላቸውን ሚና በማድረግ ላይ ይገኛሉ፡፡ ለዚህም 
እውቅና መስጠት አስፈልጓል፡፡ 

ራስ ገዝነት ነጻነትን ከተጠያቂነት ጋር የሚያጎናጽፍ 
በመሆኑ የምርምር ሥራዎች ይህን ከግምት ያስገቡ 
መሆን አለባቸው ያሉት ዶክተር ሳሙኤል፤  ዩኒቨርሲው  
በዓለም አቀፍ ደረጃ ተጽዕኖ ፈጣሪ እንዲሆንና 
ኢትዮጵያን በዲፕሎማሲው ዘርፍ  ተደማጭነቷ  ከፍ 
እንዲል መሥራት እንደሚጠበቅም  ጠቁመዋል፡፡

 ዩኒቨርሲቲው ወደ ራስ ገዝነት የሚያደርገው 
ጉዞ የተሳካ እንዲሆን  በርካታ ሥራዎች  ተሠርተዋል 
ያሉት ፕሬዚዳንቱ፤ ወደፊትም የተጀመሩ ሥራዎችን  
ማስቀጠል ይገባል ብለዋል፡፡ 

እንደ ዶክተር ሳሙኤል ገለጻ፤ ዩኒቨርሲቲው 
ተጨማሪና ቀጣይ ሥራ በመስራት ግቡን ማሳካት 
አለበት፡፡ ወደ ሙሉ ራስ ገዝነት እንዲሄድም የሁሉንም 
ጥረት ይጠይቃል፡፡ ራስ ገዝነት የሚሰጥ ሳይሆን በሥራ 
የሚመጣ በመሆኑ የተጀመሩ ሥራዎችን ማጠናከር 
ያስፈልጋል፡፡

ተመራማሪዎች 
ለችግሮቻችን መፍትሔ 

የሚሆኑ የምርምር ሥራዎችን 
አጠናክረው ሊቀጥሉ ይገባል

በጋዜጣው ሪፖርተር

አዲስ አበባ፡- የአማራ ክልል ያቀረበውን የሰላም 
ጥሪ ተቀብለው በርካቶች እጃቸውን ለመንግሥት  
እየሰጡ መሆኑን የክልሉ መንግሥት አስታወቀ።በሌላ 
በኩል የተሀድሶ ሥልጠና የወሰዱ  የሸኔ ታጣቂ 
ቡድን አባላት ከዛሬ ጀምሮ ሕዝቡን እንደሚቀላቀሉ 
ተገልጿል።

 የአማራ ክልልን ወቅታዊ ሁኔታ የሚገመግም እና 
የቀጣይ አቅጣጫ ላይ የሚመክር መድረክ ላይ ትናንት 
መልዕክት ያስተላለፉት ርዕሰ መስተዳድር አረጋ 
ከበደ እንዳሉት፤  የክልሉ የፀጥታ ሁኔታ እየተሻሻለ 
መጥቷል።የተገኘውን አንፃራዊ ሠላም ዘላቂነት 
ማረጋገጥ የሚያስችል ሁሉን አቀፍ ሥራም እየተሠራ 
ነው፡፡

የሠላም ጥሪውን ተቀብለው በርካቶች እጃቸውን 
ለመንግሥት እየሰጡ መሆኑን የገለፁት ርዕሰ 
መስተዳድሩ፤ ሠላምን ፈልገው እጃቸውን የሚሰጡትን 
ሃይሎች ሥልጠና እየሰጠን ወደ ሰላማዊ ሕይወት 
እንዲሸጋገሩ እናደርጋለን ብለዋል። 

አሁንም ቢሆን በተሳሳተ መንገድ ተታለው ወደ 
ግጭት የገቡ እና የሌላ አካል ዓላማ ማስፈፀሚያ የሆኑ 
ኃይሎች መንግሥት የሰጠውን የሰላም ጥሪ ተጠቅመው 
እጃቸውን እንዲሰጡ አሳስበው፤ ለሠላም መሥራት 
አማራጭ የሌለው ዋናው አጀንዳችን ነው።በቀጣይም 
ሠላምን ለማፅናት ሁሉም ባለድርሻ አካላት 
ኃላፊነታቸውን ሊወጡ እንደሚገባ ጠቁመዋል፡፡

በአማራ ክልል የብልጽግና ፓርቲ ቅርንጫፍ ጽ/
ቤት ኃላፊ አቶ ይርጋ ሲሳይ በበኩላቸው፤ "የክልላችንን 
ሰላም በማጽናት ላይ እንገኛለን። ሁሌም ሕግ 
እንዲከበር መሥራታችንን አጠናክረን እንቀጥላለን" 

የአማራ ክልል ያቀረበውን የሠላም ጥሪ ተቀብለው 
በርካቶች እጃቸውን ለመንግሥት እየሰጡ  ነው

-የተሀድሶ ሥልጠና የወሰዱ  የሸኔ ታጣቂዎችም  ሕዝቡን እንደሚቀላቀሉ ተጠቁሟል

ብለዋል። 
የሕዝባችንን ሠላም ለማስጠበቅ ሁሉም ባለድርሻ 

አካላት ተቀናጅተው እንዲሠሩ ማድረግም በትኩረት 
ይሠራል ያሉት ኃላፊው፤ መድረኩ ከመልካም 
ተሞክሮዎች ልምድ ለመውሰድና ድክመቶቻችንን 
ለማረም ድርሻው የጎላ መሆኑን መግለጻቸውን ከክልሉ 
መምግሥት ኮሙኒኬሽን ያገኘነው መረጃ ያሳያል።

በሌላ በኩል የተሀድሶ ሥልጠና የወሰዱ  የሸኔ 
ታጣቂ ቡድን አባላት ከዛሬ ጀምሮ ሕዝቡን ይቀላቀላሉ 
ተብሏል።

 ሠልጣኞቹ በቁጥጥር ስር ከዋሉበት ጊዜ ጀምሮ 
የተሀድሶ ሥልጠና ሲወስዱ ቆይተዋል። በተሀድሶ 
ሥልጠና ቆይታቸውም ወደ ማህበረሰቡ ተመልሰው 
ሰላማዊ ሕይወታቸውን ለመምራት የሚያስችላቸውን 
ትምህርት ማግኘታቸው ተገልጿል።

የተሃድሶ ሠልጣኞቹ በአባ ገዳዎች አማካኝነት 
በድለናል ያሉትን ሕዝብ ይቅርታ የጠየቁ ሲሆን መሰል 
እኩይ ተግባራት ላይ ላለመሳተፍ ቃል ገብተዋል።

   የተሀድሶ ሠልጣኞቹ ከዛሬ ጀምሮ ወደ ማህበረሰቡ 
ይቀላቀላሉ ሲል አዲስ ሚዲያ ኔትዎርክ ዘግቧል።

እጃቸውን የሰጡት ታጣቂዎች

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

የአዲስ ዘመን ምክትል ዋና አዘጋጆች 

• ወርቁ ማሩ 
• ኃይሉ ሣህለድንግል
• እስማኤል አረቦ
• ቦጋለ አበበ  

በዓለም አቀፍ ደረጃ ተግባራዊ  እየሆኑ ያሉ ሕጎች መሠረት ያደረጉት ፍትሐዊ የውሃ አጠቃቀምን  ነው። እነዚህ ሕጎች እስከ 

ዛሬዋ ቀን  ድረስ  በሀገራት መካከል ለተፈጠሩ አለመግባባቶች ዋነኛ መፍትሔ ሆነው አገልግለዋል። ዓለም ለፍትሐዊነት ካለው የላቀ 

አስተሳሰብ እና አስተምህሮ አንጻርም  ወደፊትም መፍትሔ  እንደሚሆኑ  ይታመናል።

ከዚህ ዓለም አቀፋዊ እሳቤ ያፈነገጡ  መንገዶች ሁሉ፤ ለግጭትና ለአለመተማመን ምንጭ ከመሆን ባለፈ፤ በድንበር ተሻጋሪ 

ወንዞች አጠቃቀም ዙሪያ ለሚነሱ ችግሮች ዘላቂ መፍትሔ ሊያስገኙ አይችሉም፤ ያስገኛሉ ብሎ ማሰብና በዚሁ እሳቤ ለመንቀሳቀስ 

መሞከር፤ ዘመንን መዋጀት ከሚያስችል ዕውቀትና ጥበብ የመራቅ አንዱ  መገለጫ  ነው።

ይህ ደግሞ ዓለም ለጋራ  ብልጽግና  ወደ አንድ መንደር እየተለወጠችበት ባለበት   አሁነኛ እውነታ፤ በምንም 
መስፈርት የሚያስኬድ አይደለም። በተለይም  ይህንን አስተሳሰብ የማይሸከሙ ያረጁና ያፈጁ አስተሳሰቦችን ይዞ 
በዓለም አቀፍ መድረክ መገኘት ፤ እንደ መንግሥት የሚወክሉትን ሕዝብ ከማሳነስ ባለፈ ምንም  ትርጉም  ሊኖረው 
የሚችል አይሆንም።

ሀገራችን ኢትዮጵያ  እንደ ሀገር   በዓለም አቀፍ ደረጃ  ፍትሐዊ  አስተሳሰቦች እንዲሰፍኑ  ሰፊ  ጥረት ስታደርግ 
የኖረች፤ ለዚህም  በአደባባይ   ለፍትሐዊነት ድምጿን ከፍ አድርጋ ስታሰማ የኖረች ናት። ለፍትሕና ለነጻነት የተደረጉ 
ትግሎችን በግንባር ቀድምትነት በመደገፍ  ተጠቃሽና በዚህም በዓለም አቀፍ ደረጃ ሰፊ እውቅና ያገኘች ሀገር ነች።    

ከሊግ ኦፍ ኔሽን ምስረታ ጀምሮ በተባበሩት መንግሥታት ድርጅትም ሆነ በአፍሪካ  ኅብረት  ምስረታ ወቅት፤ እንደ ሀገር 
ፍትሐዊ ዓለም  ለመመስረት  በተደረጉ ጥረቶች  ተሳታፊ የነበረች ፣በተቋማቱ የምስረታ ታሪክ ውስጥ ሰፊ ስፍራ የነበራት ፣ 
ዛሬም ቢሆን ተቋማቱ ፍትሐዊ በሚሆኑበት መንገድ ላይ ሰፊ ጥረት ከሚያደርጉ  ሀገራት ተርታ የምትጠቀስ ናት፡፡ 

ለዚህም   ኢትዮጵያውያን  ያላቸው  የረጅም  ዘመን የሀገረ- መንግሥት ግንባታ  ታሪክን   ጨምሮ   ለዘመናት 
የኖሩባቸው  መንፈሳዊ  ፣  ማኅበራዊና  ባህላዊ እሴቶች  ትልቅ አቅም ፈጥረውላቸዋል፤ ዛሬም ያለው ትውልድ በእነዚህ 
እሴቶች የተገነባ፤ ለእነዚህ እሴቶች የተገዛ በመሆኑ  ለፍትሐዊነት   ያለው  የአስተሳሰብ  ቁርጠኝነት የተጠበቀና  የማንንም  
ምስክርነት የሚፈልግ አይደለም ።

የቀደሙት  አባቶቹ   ለፍትሐዊነትና ለነጻነት  ለነበራቸው  ትልቅ ስፍራ ራሱን ያስገዛ በመሆኑም፤ በየወቅቱ 
ለሚያጋጥሙት ችግሮች /ድንበር ተሻጋሪ/  ችግሮች ፍትሐዊነትን ዋነኛ መፍትሔ አድርጎ እየተንቀሳቀሰ ይገኛል። ከዓባይ 
ወንዝ ውሃ አጠቃቀም ጋር በተያያዘ  ላለፉት ሁለት አስርቶች  የተነሱ አለመግባባቶችን በዚሁ አግባብ  ለመፍታት በስፋት 

ተንቀሳቅሷል። ጉዳዩን  ከፍትሐዊነት  ባለፈም ጉዳዩ  የወንድማማችነት  የጋራ ልማት   እንዲሆን በብርቱ  ተንቀሳቅሷል።

የዓባይ ወንዝ የውሃ አጠቃቀም  ዓለም  አቀፍ   ሕጎችን  ተከትሎ  ሊስተናገድ የሚችል  ስለመሆኑና ኢትዮጵያም  እንደ 

ሀገር  ይህንኑ ተቀብላ  ለማስተናገድ ያላትን ቁርጠኝነት በተገኘው አጋጣሚ ሁሉ  ለማሳወቅ ሞክሯል። በዚህም በሕግና በሥርዓት  

በሚታመነው ዓለም አቀፍ ማኅበረሰብ ዘንድ የተሻለ ግንዛቤ እና ተቀባይነት ማግኘት የቻለችበት  ተጨባጭ ሁኔዎች ተፈጥረዋል።

እውነታው  ፍትሐ ዊነትን  በሚያምኑ የግብፅ ፖለቲከኞች   እና ምሁራን  ሰፊ ተቀባይነት   አግኝቷል። የረጅም ዘመን  ታሪክ እና 

ከታሪክ የሚቀዳ  እውቀትና  ጥበብ ባለቤት በሆነው የግብጽ ሕዝብ  ዘንድም መተማመን  መፍጠር የሚያስችል ዕድል አስገኝቷል።  

በሀገሪቱ ሕዝቦች መካከል አዲስ የታሪክ ምዕራፍ ለመፍጠር  ያስቻለበት አጋጣሚ ተፈጥሮም ነበር። 

የሀገሪቱ ፖለቲከኞች  ግን  ምርጫ በመጣ ቁጥር ሆነ፤ በሀገሪቱ   የውስጥ  አለመረጋጋት  በተከሰቱባቸው ወቅቶች   ሁሉ 

የወንዙን የውሃ አጠቃቀም   እንደ አዲስ  አጀንዳ በማድረግ ፤የግብጽን  ሕዝብ  መንፈስና አእምሮ  ለመያዝ  ከሚያደርጉት ያልተገባ 

ጥረት የተነሳ  ዛሬም  የዓባይ ወንዝ  የውሃ አጠቃቀም ጉዳይ  በግብጽ  ፖለቲከኞች  አዲስ አጀንዳ ሆኖ ቀርቧል።

የሀገሪቱ ፖለቲከኞች  ቀደም ባሉት ጊዜያት  በተለያዩ ወቅቶች  በተደረጉ ድርድሮች    ስምምነት ላይ የተደረሰባቸው  ጉዳዮች 
ላይ ሳይቀር  በማፈንገጥ፤  ተመልሰው   ወደ  ቅኝ ገዥዎች   የቅኝ ግዛት ስምምነቶች   ፊታቸውን አዙረዋል፤   የአፍሪካውያን   ውክልና 
ለሌላቸው ስምምነቶች ሕይወት  ለመዝራት  ሲጥሩም  ተስተውለዋል። 

አፍሪካውያን ዛሬ ላይ ያሉበትን  ነፃነትና ለነጻነት የከፈሉትን ዋጋ  በማይመጥን  መንገድ ላይ ቆመው በሁለቱ አፍሪካውያን 
ወንድማማች ሕዝቦች  መካከል አለመተማመን   እንዲሰፍን፤ ከዚህም ያልተገባ ፖለቲካ ትርፍ  ለማግኘት   እየተንቀሳቀሱ ይገኛል።  

ይህ የግብጽ ፖለቲከኞች  በዓባይ  ወንዝ  የውሃ አጠቃቀም  ዙሪያ  የሚያራምዱት   አቋም  በየትኛውም መስፈርት የግብጽን  
ሕዝብ  ፍትሐዊ ተጠቃሚነት   እውን ሊያደርግ አይችልም። በሁለቱ ሀገራት ሕዝቦች  መካከል ዘላቂነት ያለው መተማመን 
በመፍጠር  የጋራ ተጠቃሚነትን የማስፈን አቅምም የለውም። ከዚህ ይልቅ በብዙ ታሪክና  ከታሪክ የሚቀዳ ዕውቀትና ጥበብ 
ባለቤት  የሆነውን የግብጽ ሕዝብ የሚያሳንስ  ነው!

       
 

ግብጽ በዓባይ  ወንዝ  የውሃ አጠቃቀም ዙሪያ 
የምታራምደው አቋም የግብጽን  ሕዝብ ፍትሐዊ ተጠቃሚነት  

እውን ሊያደርግ አይችልም!
ዘመኑን የሚመጥን ትውልዶች  

እንድንሆን
ሚሊዮን ሺበሺ 

የሥልጣኔ አስጀማሪ የነበረችውን ሀገራችንን 
እስኪ የበለጸጉ ናቸው ከሚባሉት ሀገራት ጋር 
እናነፃፅራት፡፡ ከዛሬ አንድ ሺህ ዓመታት በፊት ምን 
ላይ ነበሩ? እኛ ምን ላይ ነበርን? ከዛሬ መቶ ዓመት 
በፊት ምን ላይ ነበሩ? እኛ ምን ላይ ነበርን? ከዛሬ 
50 ዓመት በፊት ምን ላይ ነበሩ? እኛ ምን ላይ 
ነበርን? ዛሬ ምን ላይ ነው ያሉት? እኛ ዛሬ ምን ላይ 
ነው ያለነው? ይህ ልዩነታችን ለምን መጣ?

ከአንድ ሺህ ዓመታት በፊት ዛሬ የሥልጣኔ 
ቁንጮ ናቸው በሚባሉ ሀገራት ይደረጉ የነበሩ ዘግናኝ 
ነገሮች በያኔው ዘመን ኢትዮጵያ ውስጥ አይደረጉም 
ነበር፡፡ ኢትዮጵያ ያኔ ትሠራቸው  የነበሩ የጥበብ 
ሥራዎችን አይሰሩም ነበር፤ ይባስ ብሎ አንዳንዶቹ 
እንደ ሀገር ራሱ አልተፈጠሩም ነበር፡፡ እንደ ላሊበላ 
አይነት (ከ900 ዓመታት በፊት) ሚሊኒየም ተሻጋሪ 
ሥራዎች አልነበሯቸውም፡፡ ኢትዮጵያ ብቻ ሳትሆን 
ሌሎች የጥንታዊ ሥልጣኔ ባለቤት ሀገራትም 
ዘግይተው በነቁ ሀገራት ተቀድመዋል፡፡ 

ከመቶ ዓመታት በፊት የአውሮፓ ሀገራት 
በእርስበርስ ጦርነት ይተላለቁ ነበር፡፡ አንደኛውን 
የዓለም ጦርነት ጨርሰው ለሁለተኛው የዓለም 
ጦርነት እያሟሟቁ ነበር፡፡ ኢትዮጵያ ሴት መሪ 
በነበረባት ጊዜ (ንግሥት ዘውዲቱ 1909 ዓ.ም) ዛሬ 
የዓለም ልዕለ ኃያል የሚባሉ ሀገራት ሴት ተወካይ 
እንኳን አልነበራቸውም፡፡ አሜሪካ የምትባል 
ኃያል ሀገር የመጀመሪያ ሴት ሴናተር ያቀረበችው 
በአውሮፓውያኑ አቆጣጠር በ1923 (የዛሬ መቶ 
ዓመት) ነበር፡፡ 

ከዚያ በኋላ ግን በፍጥነት እየበለጡን ሄዱ፤ 
የመብቶች ሁሉ መስፈርት የሚወጣው በእነርሱ 
ሆነ፡፡ በተለይም ከሁለተኛው የዓለም ጦርነት በኋላ 
ብዙ ነገሮቻቸው የሰለጠነ ሆነ፡፡ በሀገሮቻቸው 
መካከል ያለው ድንበር በአዲስ አበባ ውስጥ በክፈለ 
ከተሞች መካከል እንዳለው ድንበር ልብ የማይባል 
ሆነ፡፡ ከዛሬ 50 ዓመት በፊት ምን ላይ ነበሩ? ብለን 
ብናስታውስ ልዩነታችን ሰማይና ምድር ሆኗል፡፡

ዛሬስ? ልዩነታችን እየሰፋ ሄዶ የሌላ ዓለም 
ፕላኔት እስከሚመስሉን ድረስ ዜጎቻችን ለመኖር 
የሚመኟቸው ሆኑ፡፡ የመሠልጠን መለኪያዎቻችን 
ሆኑ፡፡ የሰብዓዊ መብት መለኪያዎች  እነርሱ ሆኑ፡
፡ ዘመናዊነት ሲባል መለኪያው የእነርሱ አኗኗር 
ሆነ፡፡ ይህ ሁሉ ለምን ሆነ? ለምን እንደ እነርሱ 
አልሆንንም? ምኞታችን የሰለጠኑት ሀገራት መሄድ 
ከሚሆን ይልቅ ለምን ሀገራችንን ማሠልጠን 
አልፈለግንም?

ሀገራችንን ለማሰልጠን የመጀመሪያውና ዋናው 
ነገር ሰላምን ማስፈን ነው፡፡ ይህ ይሆን ዘንድ ደግሞ 
ግዴታው የሁሉም ዜጋ ነው፡፡ ጉዳዩን ለመንግሥት 
ወይም ለተፎካካሪ ፖለቲከኞች ብቻ መተው ለውጥ 
አያመጣም፡፡ የሰለጠኑ ሀገራት እዚህ የደረሱት እንደ 
ዜጋ ስለነቁ ነው፡፡ በአንድ መንግሥት (ፓርቲ) ብቻ 
እዚህ ላይ አልደረሱም፡፡ የሚመጣው ያለፈውን 
በማስቀጠል እና ዜጋው ደግሞ በሰለጠነ መንገድ 
ሀገሩን ስለሚያገለግል ነው፡፡

በሀገራችን ይህን ለማምጣት ብሔራዊ የምክክር 
ኮሚሽን ተቋቁሞ ሰሞኑን በብዙ አካባቢዎች 
ሥልጠና እየሰጠ ነው፡፡ የሥልጠናው አንዱ ዓላማ 
ይህ ግንዛቤ እንዲኖረን ነው፡፡ ተሳትፎው እንደ 
ሕዝብ መሆን ስላለበት ነው፡፡ ሁሉም መመካከርና 
ቁጭ ብሎ ማሰብ ስላለበት ነው፡፡ ይህን ዕድል 
መጠቀም አለብን፡፡

በአንዳንድ ጉዳዮች ቀደም ያለውን ትውልድ 
እንወቅሳለን፡፡ እንዲህ ባያደርጉ ኖሮ፣ እንዲህ 
አድርገውት ቢሆን… እንላለን፡፡ ዳሩ ግን እኛ 
ያንን ለማስተካከል የሚፈለገውን ያህል ርቀት 
አልሄድንም፡፡ ዘመኑን የሚመጥን የነቃ ትውልድ 
መሆን አልቻልንም፡፡ ዘመኑ የደረሰበት የሥልጣኔ 

ደረጃ ላይ ካልደረስን ለቀጣዩ ትውልድ 
የምናስተላልፈው የተበላሸች ሀገር ነው፡፡ 

ለዚህም ተወቃሽ ትውልዶች እንሆናለን፡
፡ ከሰለጠኑት ሀገራት ጋር በ100 ዓመት እንኳን 
ያልተስተካከለ ሰፊ ልዩነት የፈጠርነው ቶሎ 
ባለመንቃታችን ነው፡፡ በዚህ አያያዛችን በቀጣይ 
100 ዓመታትም ቢያንስ ልዩነቱን እንኳን 
አናጠበውም ማለት ነው፡፡በዚህ ጉዳይ ወደ 
ውስጣችን አብዝተን ልናስብ ይገባል። 

ለቀጣዩ ትውልድ ማሰብ አለብን፡፡ ሲሆን 
የምናየው ነገር ግን በአብዛኛው ወደኋላ 
የሚጎትት ነው፡፡ የፖለቲከኞቻችንን እና 
ምሁራኖቻችንን ክርክር እንኳን ልብ ብለን 
ስናየው  ወደፊት ምን መሆን አለበት ከሚለው 
ይልቅ ባለፉት ክስተቶች ላይ ነው፡፡ ቀጣዩ 
ትውልድ ምን አይነት መሪ መፍጠር አለበት 
ከሚለው ይልቅ ያለፉት መሪዎች ምን አይነት 
ነበሩ የሚለው ላይ ነው፡፡

 በቀጣይ እንዲህ አይነት እኩልነት መስፈን 
አለበት ከሚለው ይልቅ እገሌ እገሌን ጨቁኖ 
ነበር የሚለው ላይ ነው ትርክታችን ፡፡ ያለፈው 
ሁሉ አልፏል፤ አሁን እሱን ላለፈው ትውልድ 
ትተን ስለወደፊቱ ነው መመካከር የሚገባን፡፡ 
እንዴት የ21ኛው ክፍለ ዘመን ትውልድ 200 
ዓመት ወደኋላ ተመልሶ  ከ18ኛው ክፍለ ዘመን 
ከነበረ ትውልድ ጋር ራሱን ያወዳድራል? 

  እንደ ዜጋ በብዙ ጉዳዮች ላይ ፈጥነን 
መንቃት አለብን፤ ዘመኑን በሚመጥን ንቃት 
ላይ ስለመኖራችን ራሳችንን ልንጠይቅ  ይገባል፡
፡ እንደ ዜጋ  ምን ይጠበቅብኛል፣ እንደ 
ማህበረሰብ ምን ይጠበቅብናል፣ እንደ ሀገር  
ምን ይጠበቅብናል፣ እንደ ትውልድ ምን 
ይጠበቅብናል… የሚለውን  ማሰብ ዘመኑን 
ለመዋጀት ዋነኛው መንገድ ነው፡፡ አለበለዚያ 
የሰለጠነ ሀገር እየተመኙ መኖር ክስረት ነው፡፡ 
ለልጅ ልጅ ችግር ማስተላለፍ ነው፡፡

ምናልባት አንዳች በሰለጠነው ሀገር  
በመገኘታቸው ስለነጋቸው  አስተማማኝ ዋስትና 
አለኝ ብለው ያስቡ ይሆናል፡፡ የሰው ሀገር ግን 
የሰው  ነው፡፡ ‹‹ማን እንደ ሀገር!›› የሚለው 
በጣም ስለተደጋገመ የተለመደ አሰልቺ ነገር 
ይመስለን ይሆናል፤ ዳሩ ግን ራቅ እና ሰፋ አድርጎ 
ሲያስቡት እውነት ነው፡፡

  ቀጣይ የዓለም ሁኔታ ወዴት እንደሚሄድ 
አይታወቅም፡፡ የዓለም የሕዝብ ብዛት እየጨመረ 
ሲመጣ  በሀገራቸው አሁን ላይ ያሉ የውጭ 
ሀገር ዜጋ እጣ ፈንታቸው አይታወቅም ፤አሁን 
የሚታየው ዓለም አቀፍ የኑሮ ውድነት በዚሁ 
ከቀጠለ ነገ ላይ ይዞ የሚመጣው ነገር ምን 
እንደሚሆን  በድፍረት መናገር አይቻልም፡፡  

ሀገራችን ልትሆን በምንመኘው መልኩ 
ሆና እንድትገኝ  ሁሉም  የሀገሩ ጉዳይ ባለቤት 
ሆኖ  ሁሉም በልቡ ፤በቤቱ ሊመካከር ይገባል፡
፡  ለምንድነው እንዲህ የሆንነው? ምን ሳናደርግ 
ቀርተን ነው? መፍትሔውስ ምንድነው? 
ምን ማድረግ አለብን? የሚለውን ጊዜ ወስዶ 
ሊያሰላስል ይገባል፡፡

በችግሮች ዙሪያ ጣቱን   በሌሎች ላይ 
ከመቀሰሩ በፊት  ፤ የችግሮቹን  ምክንያት 
ለማወቅ  ገለልተኛ ሆኖ ማሰብ  ፤ መፍትሔ 
በማፈላለግ ሂደት ውስጥም  የሱ ኃላፊነትና 
ሚናን  ለይቶ ማስቀመጥ  ይጠበቅበታል። 
ይህን ማድረግ ካልተቻለ  በዝምታ  የችግሩ 
አካል ላለመሆን ራስን መግራት  ያስፈልጋል 
፤ይህ አሁነኛ የችግሮቻችን መፍቻ ዋነኛ መንገድ 
ነው።ይህም  ዘመናችንን የሚመጥን ትውልድ 
እንድንሆን የተሻለ እድል ይሰጠናል።

ዜና

ከ1ኛ ገጽ የዞረ

ሳሙኤል ወንደሰን 

ቢሾፍቱ፦ የኢትዮጵያ አየር ኃይል በአጭር ጊዜ 
ውስጥ ያመጣው ለውጥ ለአፍሪካ አየር ኃይሎች ተምሳሌት 
እንደሚሆን የቀድሞ የአየር ኃይል አባላት ገለጹ።

   የቀድሞ አየር ኃይል አባል ኮሎኔል ያሬድ ሽፈራው 
ለኢትዮጵያ ፕሬስ ድርጅት እንደተናገሩት፤ የኢትዮጵያ አየር 
ኃይልን በ 1974 ዓመተ ምህረት እንደተቀላቀሉ እና በአየር 
ኃይሉ የአቪሽን ኮሌጅ ትምህርታቸውን እንደተከታተሉ 
ገልጸው፣ በአሁኑ ወቅትም አየር ኃይሉን በሚችሉት አቅም 
እየደገፉ እንደሚገኙ ተናግረዋል። 

 የአየር ኃይል ጥንካሬ አንፃራዊና ጊዜን ይመስላል ያሉት 
ኮሎኔል ያሬድ፤ አየር ኃይሉ አሁን ያለበት ደረጃ ከመድረሱ 
በፊት በሥርዓቶች ለውጥ ሲወድቅና ሲነሳ እንደነበር 
ገልጸዋል፡፡ በ1983ዓ.ም የኢትዮጵያ አየር ኃይል ከአፍሪካ 
አስፈሪ አየር ኃይል አንዱ እንደነበረና በሂደት ተዳክሞ 
ቆይቶ በአሁኑ ወቅት ደግሞ ዘመኑን የሚመጥን አየር ኃይል 
እንደተገነባ  ገልጸዋል። 

ከለውጡ በኋላ አየር ኃይሉ በቴክኖሎጂ፣ በመሠረተ 
ልማትና በሰው ኃይል ከፍተኛ ሥራዎች በመሠራታቸው 
ውጤታማና አመርቂ ለውጥ ማምጣት ተችሏል ያሉት 
ኮሎኔል ያሬድ፤  አየር ኃይሉ በአጭር ጊዜ ውስጥ ፈጣን 
እድገት ያስመዘገበ መሆኑን ጠቁመዋል። ይህም ለአፍሪካ 
አየር ኃይሎች ተምሳሌት መሆን የሚችል እንደሆነ ገልጸዋል።  

   በጥቁር አንበሳ የአየር ትርዒትም ከፍተኛ የቴክኖሎጂ 
ብቃትና በሰው ኃይል ሥልጠና የመጣ መሆኑን ገልጸው፤ 
አየር ኃይሉ አሁን ካለበት ደረጃ ይበልጥ ማደግ የሚችል 
እና የሀገሪቱን ሰላምና አየር ክልል በአስተማማኝ ሁኔታ 
እንደሚጠብቅ አምናለሁ ብለዋል። 

የቀድሞ አየር ኃይል አባል ኮሎኔል ዳንኤል ኃይለሥላሴ 
በበኩላቸው፤ የአየር ትርዒት በኢትዮጵያ ብሎም በአፍሪካ 
ተደርጎ እንደማያውቅ ጠቁመው፤ ይህ የመጀመሪያው 

ከ1ኛ ገጽ የዞረ

ከ1ኛ ገጽ የዞረ

እንደ አምባሳደሩ ገለጻ፤ ቀደም ብሎ አለን በሚሉት 
የውሃ ኮታ መሠረት ውሃውን ሙሉ ለሙሉ ለሁለት  
ከተካፈሉ በኋላ ኢትዮጵያ ስምምነቱን አጽድቃ 
እንድትሰጣቸው የመፈለግ አካሄድ አለ።ይህ ትክክል 
አይደለም።የትኛውም ሀገር ሀብቱን ሙሉ ለሙሉ አሳልፎ 
አይሰጥም።በድርድር  ስም ዘላቂ መፍትሄ የማያመጣና 
ሀገሮችን ችግር ውስጥ  የሚከት ስምምነት እንዲፈረም 
ጥብቅ ፍላጎት በመኖሩ ችግሩ ሊፈታ አልቻለም።

ኢትዮጵያ በትብብር መልማት ትፈልጋለች ያሉት 
አምባሳደር ዶክተር ስለሺ፤ የድሮ ስምምነት ላይ ቆመው 
እሱን ለማስጠበቅና ኢትዮጵያ ያልተሳተፈችበት ስምምነት 
ላይ ተገዥ እንድትሆን መሞከር  ከንግግር በዘለለ 
የሚያመጣው መፍትሔ የለም ብለዋል።እንዲሁም 
የፕሮፓጋንዳና ተገቢ ያልሆነ የሚዲያ ዘመቻዎች 
እንደማይጠቅሙም ገልጸዋል፡፡

 ኢትዮጵያ ልዩነትን ለማጥበብ አስታራቂ ሃሳቦችን 
በስፋት አቅርባለች ያሉት አምባሳደሩ፤  አዲስ አበባ 
በነበረው የአራተኛው ዙር ድርድር ላይ መጨረሻ ላይ 
በግብጽ በኩል ድርድሩን ላለመቀጠልና በአራተኛው 
ድርድር ላይ ለማቆም መወሰናቸውን ገልጸዋል።ኢትዮጵያ 
ልማቷን ለማሳካት ፍትህን፣ እኩልነትን፣ ግልጽነትንና 
ወንድማማችነትን መሠረት አድርጎ መጠቀም 
ታበረታታለችም ብለዋል።

እንደ አምባሳደሩ ገለጻ፤ በድርድሮች ሂደት 
አንቀፅ 6 ላይ  ከፍተኛ ልዩነት  አለ።ይህም የድርቅ 
ሁኔታን የሚያመላክተው ውሃ አያያዝና አለቃቀቅ 
ጉዳይ ነው።ስለሆነም ከሁሉም ሀገራት ባለሙያዎች 
እንዲፈትሹት ተደርጓል።ከ 7 እስከ 16 ያሉትን አንቀፆች 
በአግባቡ መፈተሽ ያስፈልጋል።የዓባይ ግድብ በአጠቃላይ 
ከ 1 አስከ 5 ባሉት አንቀፆች ላይ ብዙ ልዩነት የለም።ነገር ግን 
አንዱ ወሳኝ ነጥብ ወደ ውሃ ክፍፍል የሚያመላክተውና 
መሰል ጉዳዮችን የያዘው አንቀፅ 6  በመሆኑ በጥንቃቄ 
መመልክተ ያስፈልጋል።

 ማንኛውም ሀገር ጉዳት እንዳይደርስበት አንቀፁን 
ማየት አለብን ያሉት አምባሳደር ዶክተር ስለሺ፣ እ.ኤ.አ 
በ2015 በወጣው የመርሆች  ስምምነት መሠረት  
በእኩልነት፣ በፍትሐዊነትና አንዱ በሌላው ላይ ጉልህ 
ጉዳት በማያደርስበት   ሁኔታ እንድናለማ ነው ብለዋል፡፡

ድርቅ የሚከሰተው በተፈጥሯዊ ችግር መሆኑን 
የጠቀሱት  ዋና ተደራዳሪው፤ ይህ ሁኔታ በሚፈጠርበት 
ጊዜ አስፈላጊ መጠባበቂያ  በዓባይ ግድብ ተገንብቷል 
ብለዋል።ይህም ድርቅ ሲከሰት ውሃውን የምናስተዳድርበት 
ሁኔታ ለታችኞች ተፋሰስ ሀገራት ጠቃሚ ነው ሲሉ 
አስረድተዋል።

የኢትዮጵያ የኃይል ማመንጨት ሁኔታም በተመጣጠነ 
ጥቅም በሚያስገኝ መልኩ እንድናመነጭበት የታሰበ ነው 

ያሉት አምባሳደር ስለሺ፣ ውሃ እየሞላን ድርቅ ከተከሰተ 
ከተወሰነ ውሃ መጠን በታች ከሆነ ውሃ የማንይዝና 
ለታችኞች ሀገሮች በቀጥታ እንዲፈስ የምናደርግ መሆኑን 
መስማማታቸውን ገልጸዋል።

 ወደፊት ውሃ ክፍፍል ማሻሻያ ያስፈልጋል ያሉት 
አምባሳደር ስለሺ፤ ማሻሻው ላይ ካልደረስን በኢትዮጵያ 
ውሃ አጠቃቀም መሠረት ክንውኑ  እየተስተካከለ መሄድ 
አለበት የሚል ልዩነት አለ ብለዋል።

   “ይህ ዋናው ችግር በመሆኑ  በቀላሉ ለመፍታት 
አልተቻለም። በነሱ በኩል የሚቀርበው አመላካች 
ማሻሻም አናደርግም የሚል ነው።በውስጣዊነት 
ውሃውን ሙሉ ለሙሉ ለሁለት የመካፈል ፍላጎትን 
በሚያንጸባርቅ መልኩ አንቀፅ ያቀርባሉ።ኢትዮጵያም 
ተገቢውን አንቀፅ በማቅረቧ ድርድሩ በተለዋዋጭ 
ሁኔታ ውስጥ ነው” ሲሉ አምባሳደር ዶክተር ስለሺ 
ተናግረዋል።

ግድቡ ከ94 በመቶ በላይ ደርሷል ያሉት አምባሳደር 
ስለሺ፤ ሰኔ አካባቢ የኮንክሪት ሥራው ሙሉ ለሙሉ 
ያልቃል፤ በያዝነው አመት አምስት ተርባይኖች ወደ 
ሥራ ይገባሉ።ሥራው በፍጥነት እየሄደ ነው፤ በቀሪ 
ወራት በ2016 ውስጥ ይጠናቀቃሉ ብለዋል።ከዚህ በኋላ 
ውሃው ወደታች የሚተላለፈው በሁለቱ ማስወጫዎችና 
በተርባይኖቹ እንደሚሆንም ገልጸዋል፡፡

መረጃ በማሠራጨት ላይ ያሉ ወገኖች ከድርጊታቸው 

ሊታቀቡ እንደሚገባም አሳስበዋል፡፡

ድርቁ ከተከሰተ በኋላ መንግሥት የተለያዩ 

ድጋፎችን ሲያደርግ መቆየቱን አስታውሰው፤ አጋር 

ተራድዖ ድርጅቶች ያደረጉትን ከ4 ነጥብ 2 ቢሊዮን 

ብር በላይ ድጋፍ ጨምሮ በአጠቃላይ ለሠብዓዊነት 

የሚውል የ 15 ነጥብ 2 ቢሊዮን ብር ድጋፍ መገኘቱንም 

አስረድተዋል፡፡

 ድርቁ በአማራ ክልል ባሉ ስምንት ዞኖች፣ 

በአፋር ክልል ባሉ ሦስት ዞኖችና በትግራይ ክልል 

በሚገኙ ሦስት ዞኖች መከሰቱን ጠቁመው፤ ተጎጂዎችን 

ለመድረስ ርብርብ እየተደረገ ነው ብለዋል፡፡

ኮሚሽነሩ በአንዳንድ አካባቢዎች ሰብዓዊ ርዳታ 

ለማድረስ አሁንም የፀጥታ ችግሮች ፈተና እንደሆነበት 

ጨምረው መግለጻቸውን ፋና ብሮድካስቲንግ 

ኮርፖሬት ዘግቧል፡፡

እስከ አሁን ስላከናወናቸው ተግባራት በትክክል 
እንዲገነዘቡ መደረጉን ገልጸው፤ ተወያዮቹም 
በርካታ ጠቃሚ ሃሳቦችን ለኮሚሽኑ መስጠታቸውን 
ጠቁመዋል።

  ውይይቱ ከሥራ እና ከመኝታ ሰዓት ውጪ በሆነ 
አመቺ ቀንና ሰዓት መደረጉን የተናገሩት ፕሮፌሰር 
መስፍን፤ አስከአሁን በተደረጉት ውይይቶች መሳተፍ 
የቻሉ ኢትዮጵያውያንና ትውልደ ኢትዮጵያውያን 
መሳተፋቸውን አመላክተዋል።።      

  በቀጣይም በአውስትራሊያ፣ በጃፓን፣ ደቡብ 
ኮሪያ፣ ህንድ፣ ቻይና፣ ሰሜን አሜሪካ እና በተለያዩ 
ቦታዎች ከሚኖሩ ኢትዮጵያውያንና ትውልደ ኢትዮጵ 
ያውያን ጋር የበይነ መረብ ውይይቶች እንደሚደረጉ 
ተናግረው ውይይቱ የአንድ ጊዜ ብቻ ሳይሆን የምክክሩ 
አጀንዳ እስኪሰበሰብና ዋናው ሀገራዊ ምክክር 
እስኪደረግ የሚቀጥል እንደሆነም ጠቁመዋል።

   ኢትዮጵያውያኑና ትውልደ ኢትዮጵያውያኑ 
ባሉባቸው ሀገራት ሁሉ በአካል ተገኝቶ ለማወያየት 
ጊዜ፣ የሰው ኃይል እንዲሁም የገንዘብ አቅም የሚፈልግ 

እንደሆነ ገልጸው፤ ቴክኖሎጂው በአካል ተገኝቶ 
የመወያየት ያህል ሃሳብ በጽሁፍ መስጠት፣ በንግግር 
መስጠት እንዲሁም እየተያዩ ለማውራት የተመቸ 
በመሆኑ ጥሩ ውይይቶችን ማድረግ እንደሚያስችል 
ተናግረዋል።  ሁኔታዎች ከተመቻቹና ፊትለፊት ሄዶ 
መወያየት አስፈላጊ ሆኖ ሲገኝም ፊት ለፊት ለመወያየት 
ኮሚሽኑ ዝግጁ መሆኑን አክለው ገልጸዋል።

   ሀገራዊ ምክክር ኮሚሽኑ ባወጣው የጊዜ ሰሌዳ 
መሠረት ሥራዎችን ለመሥራት ከፍተኛ ጥረቶችን 
እያደረገ እንደሆነ የተናገሩት ኮሚሽነሩ፤ በሀገር ውስጥ 

በአማራ፣ በምዕራብ ኦሮሚያ እና በአንዳንድ አካባቢዎች  
የነበረው የጸጥታ ሁኔታ ተግዳሮት ፈጥሮ መቆየቱን 
አመላክተዋል።።

   ሀገራዊ ምክክር አንዱን ክልል ትቶ ሌላውን 
ማወያየት አይቻልም የሚሉት ዋና ኮሚሽነሩ አስቻይ 
ሁኔታዎች እንደተፈጠሩ ኮሚሽኑ በሁሉም ቦታዎች 
በመገኘት ሥራዎቹን እንደሚያከናውን አስረድተዋል።

   ችግሮች በምክክር ብቻ መፈታት እንዳለባቸው 
የጠቆሙት ዋና ኮሚሽነር ፕሮፌሰር መስፍን ሁሉም ስለ 
ሰላም ከኮሚሽኑ ጎን እንዲቆም ጥሪ አቅርበዋል።

 “ኢትዮጵያ ያልተሳተፈችበት... በኢትዮጵያ 
ለተከሰቱ...

ኮሚሽኑ  በውጭ...

ነው ብለዋል። የአየር ላይ ትርዒት የሚቀርበው በዱባይ፣ 
በፓሪስና በሌሎች ባደጉ ሀገራት ሲሆን በኢትዮጵያ 
ለመጀመሪያ ጊዜ የተካሄደው የአየር ትርዒት የሚያኮራና 
የሚያስደስት ነው ብለዋል። 

“በትርዒቱ የአየር ኃይል አውሮፕላኖችና አብራሪዎች 
ብቃት በግልጽ ታይቷል። ይህም አየር ኃይሉ የሀገሪቱን 
አየር ክልል ለማስጠበቅ ምን ያህል ዝግጁ እንደሆነ በጥቂቱ 
የሚያሳይ ነው” ያሉት ኮሎኔል ዳንኤል፤ አየር ኃይሉ ባለፉት 
ጊዜያት በመንግሥታት ለውጥ እየወደቀና እየተነሳ የመጣ 
ተቋም እንደሆነ ገልጸዋል። 

   አሁን ላይ አየር ኃይሉን በከፍተኛ ሁኔታ ለማሳደግ 
እየተሠራ እንደሆነ ማየታቸውን የገለጹት ኮሎኔል ዳንኤል፤  
ይህም በቴክኖሎጂ፣ በመሠረተ ልማትና በሰው ኃይል 
የተደገፈ መሆኑን ጠቁመዋል፡፡ 

   የጥቁር አንበሳ የአየር ትርዒት አጠቃላይ የአየር 
ኃይሉ የውጊያ አቅም እድገት እንዳሳየ የገለጹት ኮሎኔሉ፤ 
ሀገሪቱ ከሌሎች ሀገራት ጋር ያላት ግንኙነት ጠንካራ 
መሆኑንም መመልከት መቻላቸውን ተናግረዋል፡፡

“አየር ኃይሉ በአጭር ጊዜ ያመጣው ለውጥ 
ለአፍሪካ አየር ኃይሎች ተምሳሌት ያደርገዋል”

-የቀድሞ የአየር ኃይል አባላት

ኮሎኔል ዳንኤል ኃይለሥላሴ

መስከረም ሰይፉ 

አዲስ አበባ፡- ከሌሎች ቤተ እምነቶች ጋር በመቀራረብ 
ለሀገር ሰላምና አንድነት  በትብብር የመሥራት ፍላጎት 
እንዳላት የኢትዮጵያ ካቶሊክ ቤተክርስቲያን ገለጸች፡፡ 
የኢትዮጵያ ካቶሊካዊት ቤተክርስቲያን የቀጣይ 10 ዓመት 
እቅዷን  በትናንትናው እለት ይፋ አድርጋለች፡፡ 

 ሊቀጳጳሳት ዘካቶሊካውያን የኢትዮጵያ ካቶሊክ ቤተ 
ክርስቲያን የጳጳሳት ጉባዔ ፕሬዚዳንት   ብጹእ ካርዲናል 
አቡነ ብርሃነኢየሱስ እንደገለጹት የዓለም አቀፍ ካቶሊካዊት 
ቤተክርስቲያን ዘመኑን የዋጀ የስብከተ ወንጌል ተልእኮ 
እንድትፈጽም ባለፉት ሁለት ዓመታት ምክክር ሲደረግ 
ቆይቷል።

የኢትዮጵያ ካቶሊካዊት ቤተክርስቲያንም ይህንን 
ጥሪ ተቀብላ ውጤታማ ስብከተ ወንጌል ልትሰጥባቸው 
የምትችልባቸው ዘዴዎች ላይ በሁሉም ሀገረ ስብከቶች 
ውይይት አድርጋ  በቀጣይ 10 ዓመታት ትኩረት 
የምትሰጥባቸው ተግባራት ለይታ መርሀግብር ነድፋለች 
ብለዋል።

ይህ እቅድም  የቤተክርስቲያን ቀኖናዊ መዋቅሮች 
ለማጠናከር፣ ደቀመዛሙርትን ለማፍራት ፣ አብሮነትን 
ለማዳበር ፣ ሰላምን ለማስፈን፣ ማህበራዊ አገልግሎቶች 
ከስብከተ ወንጌል ጋር ለማስተሳሰር እንዲሁም  
ቤተክርስቲያኒቷን ንብረት ለማስተዳደር የሚያግዝ ይሆናል 
ብለዋል።

   ብጹእ ካርዲናል አቡነ ብርሃነኢየሱስ በዚህ እቅድም  
ቤተክርስቲያን የዘመኑን ፣ የሀገሪቱንና የሕዝቡን ችግር 
ብቻዋን መፍትሄ መስጠት እንደማትችል ተገንዝባ ከሌሎች 
ቤተ እምነቶች ጋር በመቀራረብና በመወያየት ለዜጎች 
ሁለንተናዊ አድገት ፣ ለሀገር ሰላምና አንድነት ፣ ለዜጎች 
ሞራላዊ ሕይወት መታነጽ በቅንነት በትብብር መንፈስ 
ለመሥራት ፈልጋለች ብለዋል፡፡ 

ክፉውን የመጥላትና የጽድቅ መንገድ የማሳየት 

ተልእኮዋን የምትወጣ ቤተክርስቲያን እርቅና ሰላም 
እንዲሰፍን ከሁሉም ባለድርሻ አካላት ጋር ተቀናጅታ 
የምትሠራ መሆኗን አክለዋል፡፡ 

የጳጳሳት ጉባዔ ጠቅላይ ጸሐፊ አባ ተሾመ ፍቅሬ 
በበኩላቸው የ 10 ዓመቱ መሪ እቅድ  የቤተክርስቲያን አባላት 
ሁሉ የተሳተፉበት የውይይት ፍሬ ነው ብለዋል፡፡ 

በ 10 ዓመት መሪ እቅድ የቤተክርስቲያን ቀኖናዊ 
መዋቅር፣ የስብከተ ወንጌል አገልግሎት ፣ የልግስና 
አገልግሎት ፣ የሰብዓዊ ርዳታ ፣የሰላም ግንባታና ማህበራዊ 
ትስስር ላይ ማሻሻያዎች መደረጉን ገልጸዋል፡፡ 

አባ ተሾመ የቤተክርስቲያኗ አንዱ ተልዕኮ የተጎዱትን 
በማገዝና ተፈጥሮን በመንከባከብ የፍቅር አገልግሎት  
መስጠት ነው ያሉ ሲሆን በዚህም  ዘላቂ ልማት 
ከሚያስቀጥሉና ሀገሪቷን ከድህነት ለማውጣት ከሚሠሩ 
አካላት ጋር  ቤተክርስቲያኒቷ በጋራ  ትሠራለች ብለዋል፡፡

  የካቶሊክ ቤተክርስቲያን በኢትዮጵያ ከ 400 በላይ 
ትምህርት ቤቶችና ከ90 በላይ የጤና ተቋማት ያሏት ሲሆን 
በነዚህም የተለያዩ የማህበረሰብ ክፍሎች ጥራት ያለው 
የጤናና የትምህርት  አገልግሎት እንዲያገኙ አበርክቶ 
እያደረጉ ይገኛል ብለዋል፡፡ 

ቤተክርስቲያኗ ከሌሎች ቤተ እምነቶች ጋር በመቀራረብ 
ለሀገር ሰላምና አንድነት  በትብብር ትሠራለች

ብጹእ ካርዲናል አቡነ ብርሃነኢየሱስ



ፖለቲካና ወቅታዊ

ወቅታዊ

ወደ ገጽ 8 ዞሯል

 ምሕረት ሞገስ 

በዓለም ታሪክ ውስጥ ከየትኛውም ጊዜ እና ዘርፍ 
በላይ በአሁኑ ጊዜ የግሉ ዘርፍ የሚፈጥረው የሥራ 
እድል ሰፊ ከመሆን በተጨማሪ፤ የብዙዎችን ሕይወት 
በማሻሻል ላይ ይገኛል፡፡ ይህን መነሻ በማድረግ የግሉ 
ዘርፍ ለማሳደግ በዓለም ላይ የነፃ ገበያ ኢኮኖሚ 
ሥርዓት ተግባራዊ መሆን ከጀመረ ከአምስት ያላነሱ 
አስርት ዓመታት ተቆጥረዋል፡፡ 

ነፃ ገበያ ደግሞ ዓለም አቀፍ የንግድ ልውውጥን 
አዳብሮታል፡፡ በሰው ልጅ ታሪክ ውስጥ ትልልቅ 
የኢኮኖሚ ትርፎችም ተገኝተውበታል፡፡ በዚህ ሂደት 
ብዙዎች ቢጠቀሙም አንዳንዶች ደግሞ በተለያዩ 
ምክንያቶች ወደኋላ ቀርተዋል። በነፃ ገበያ ኢኮኖሚ 
ከፍ ያሉት እና ተጠቃሚ የሆኑትን የበለጠ ተጠቃሚ 
ለማድረግ እንደ ኢትዮጵያ ያሉ ብዙም ያልተጠቀሙ 
ሀገሮች ደግሞ ተጠቃሚ መሆን እንዲጀምሩ በዓለም 
የዲጂታል ፋይናንስ አገልግሎት ተግባራዊ መሆን 
ጀምሯል፡፡ 

በዲጂታል መንገድ የሚቀርቡ የፋይናንስ 
አገልግሎቶች ግብ፤ ለድህነት ቅነሳ አስተዋፅኦ ማድረግ 
እና በማደግ ላይ ያሉ ሀገራት የፋይናንስ ጥቅሞችን 
በቀላሉ ማግኘት የሚችሉበትን ሁኔታ ማመቻቸት 
ነው። ይህን መሠረት በማድረግ የኢኮኖሚ እና 
የፖለቲካ ነፃነትን አስመልክቶ ዓለም አቀፍ የግል 
ኢንተርፕራይዝ ማዕከል (CIPE) የተለያዩ ሥራዎችን 
ያከናውናል፡፡ 

በብዙ የዓለም ፈታኝ አካባቢዎች ተወዳዳሪ 
ገበያዎችን ለመገንባት የሚሰራ ይኸው ዓለም 
አቀፍ ድርጅት በኢትዮጵያም የተለያዩ ጥናቶችን 
እያካሔደ ይገኛል፡፡ በኢትዮጵያ ዓለም አቀፍ የግል 
ኢንተርፕራይዝ ማዕከል (CIPE)  አማካሪ ሆነው 
ጥናት በማካሔድ ላይ የሚገኙት ካሊድ አሕመድ 
(ዶ/ር) ባለፉት ዓመታት ኢንተርፕራይዞችን 
በማደራጀት እና ለፈጠራ ሥራ በማነሳሳት ዙሪያ 
በርካታ ሥራዎችን ሲሠሩ ቆይተዋል፡፡ 

የፋይናንስ አቅርቦት እና የቴክኒክ ድጋፎችን 
በተመለከተም ምን ያህል መሆን እንዳለበት 
አጥንተዋል፡፡ ካሊድ አሕመድ (ዶ/ር)፡፡ ከእኚሁ 
አጥኚ እና በኢትዮጵያ ዓለም አቀፍ የግል 
ኢንተርፕራይዝ ማዕከል አማካሪ ከሆኑት ካሊድ 
አሕመድ (ዶ/ር) ጋር የዲጂታል ፋይናንስን 
አስፈላጊነት እና በተለይ ለኢትዮጵያ ያለውን ጠቀሜታ 
በተመለከተ ያደረግነውን ቆይታ እንደሚከተለው 
አቅርበንላችኋል። መልካም ንባብ፡-  

አዲስ ዘመን፡- ዲጂታል ፋይናንስ ምንድን 
ነው ከሚለው እንጀምር? 

ዶ/ር ካሊድ፡- ዲጂታል ፋይናንስ በተሳሳተ 
መልኩ እየተተረጎመ ይታያል፡፡ በቴክኖሎጂ ገንዘብ 
መላላክ አገልግሎት መስጠት እንደሆነ ብቻ ተደርጎ 
ይታሰባል። ነገር ግን የተለየ ነው፡፡ ለምሳሌ ቴሌ 
ብር የገንዘብ ልውውጥ ነው፤ ለዛ የአገልግሎት 
ክፍያ ይኖራል። ዲጂታል ፋይናንስ ግን አሁን ባለው 
የዓለም ሁኔታ ዲጂታልን መሠረት ያደረጉ የብድር 
አገልግሎቶችን መስጠት ማለት ነው፡፡ 

ዲጂታል ቴክኖሎጂ ከዲጂታል ፋይናንስ 
ይለያል። ቴክኖሎጂ የገባው ዲጂታል ፋይናንስን 
አስቻይ ለማድረግ ነው፡፡ ቴክኖሎጂውን መሠረት 
በማድረግ ብድር መስጠት ማለት ነው፡፡ የዲጂታል 
ፋይናንስ ቴክኖሎጂ የተፈጠረው ማስያዣ ሳይኖር 
መበደር እንዲቻል ዕድል ለማመቻቸት ነው። ማስያዣ 
የሌለው፤ ነገር ግን በዲጂታል ሊለካ የሚችል አቅም 
ያለው ብዙ ሰው አለ፡፡ ያንን በመለካት በዛ አቅም 
ወደፊት ይከፍላል ብሎ በመተንበይ ብድር መስጠት 
ላይ ያተኩራል፡፡ 

በቀላል ምሳሌ ለማስረዳት ያህል፤ አንድ 

ያለማስያዣ ለመበደር ምቹ ሁኔታን የሚፈጥረው 
ዲጂታል ፋይናንስ

ጉሊት ሽንኩርት ወይም ድንች የምትሸጥ ሴትን 
መጥቀስ ይቻላል፡፡ ሥራዋን ለማስፋፋት ወይም 
ለሌላ ምክንያት ብድር ብትፈልግ የምታሲዘው 
ቤት ላይኖራት ይችላል። ሁለት ሺህ ብር ለመበደር 
ብትፈልግ፤ አበዳሪው ባለፈው ወር የነበራትን ሽያጭ፣ 
እዛ አካባቢ በቋሚነት መሥራቷን ወይም መኖሯን፣ 
ከአሁን በፊት ተበድራ ምን ያህል መልሳለች? ስንት 
ልጆች አላት? ልትጠፋ አትችልም? የሚሉትን 
እና ሌሎችም አመላካች ጉዳዮችን እና ቁጥሮችን 
ያያል፡፡ በሌሎችም በተለያዩ መመዘኛዎች ተለክታ 
በማበደሪያ ከአንድ እስከ አሥር ባሉ ደረጃዎች ላይ 
የት ትወድቃለች የሚለው ተቃኝቶ ስድስት ቁጥር 
ላይ ትወድቃለች ተብሎ እንደአቅሟ ብድር ሊሰጣት 
ይችላል፡፡  

አበዳሪው ለአራት ቁጥር እስከ እዚህ ልናበድር 
እንችላለን፤ እስከ ስድስት ቁጥር ይህን ያህል ልናበድር 
እንችላለን፤ ለዘጠኝ ቁጥር እስከ እዚህ ልናበድረው 
እንችላለን ተብሎ ትንታኔ ተሠርቶ በዛ መሠረት ገንዘብ 
ብድር የሚገኝበት እና ኢኮኖሚውም የሚበረታታበት 
ሰፊ ሁኔታ ይፈጠራል፡፡ ይህ የዲጂታል ፋይናንስ 
በኢትዮጵያ ደረጃውን የጠበቀ ሲሆን፤ በትልልቅ 
ተቋማት ደረጃ ማበደርም የሚቻልበት ሁኔታ 
ይፈጠራል፡፡ ተበዳሪው ድርጅት ባለፈው አሥር 
ዓመት ምን ያህል ግብር ከፍሏል? አጠቃላይ 
የሠራተኛው ቁጥር ስንት ነው? ምን ያህል ትርፍ 
አለው? ከአሁን በፊት ምን ያህል ብድር መልሷል? 
የሚሉ እና በሌሎችም በተለያዩ መለኪያዎች 
ይመዘናል፡፡ በዛ በብድር ደረጃ መዘርዝር መሠረት ለዛ 
ተቋም አስርም፣ ሃያም የጠየቀው ብድር የሚሰጥበት 
መንገድ ይኖራል፡፡  

አዲስ ዘመን፡- እስኪ ያጠኑትን ጥናት 
በተመለከተ በደንብ ይግለፁልን?

ዶ/ር ካሊድ፡- ጥናቱ ገንዘብ ማግኘት እና 

ዲጂታል ፋይናንስ ላይ ያተኮረ ነው፡፡ በተለይም 
ንብረትን አስይዞ መበደር ብቻ ሳይሆን ችግሮችን 
ለመፍታት ሌሎች አማራጮችን በመጠቀም ገንዘብ 
ማግኘት ላይ ያተኩራል። በሌሎች ሀገሮች ላይ 
እንዳለው ንብረት  ሳይያዝ ብድር ማግኘት ላይ 
ሲያተኩር፤ እዚህ ላይ በሌሎች ሀገሮች ያለመያዣ 
ብድር የተለመደ መሆኑ ሊዘነጋ አይገባም። ስለዚህ 
በኢትዮጵያም ይህንን ዕድል ለማስፋት የሚያስችሉ 
መንገዶች ምንድን ናቸው? በሚለው ላይ ከኢትዮጵያ 
ዓለም አቀፍ የግል ኢንተርፕራይዝ ማዕከል ከ(ሳይፕ) 
ጋር ጥናት አካሂደናል፡፡  

ጥናቱ በአጠቃላይ የሀገሪቷ የፖሊሲ ምሰሶዎች 
ላይ ትኩረት አድርጎ የተካሔደ ቢሆንም፤ በዋናነት 
በዲጂታል ፋይናንስ ለሀገሪቷ ችግር መፍትሔ 
የሚሆኑ ብዙ ለውጦችን ማምጣት እንችላለን የሚል 
መነሻ በመያዝ የተካሄደ ነው፡፡ ጥናቱ ለአገልግሎትም 
ሆነ ለማንፋክቸሪንግ ዘርፉ ፋይናንስ የማግኘት 
ጉዳይ በጣም ቁልፍ መሆኑን አስቀምጧል፡፡ ይህንን 
ያመላከተው የእኛ ጥናት ብቻ ሳይሆን የዲጂታል 
ትራንስፎርሜሽን ስትራቴጂ ላይ የተካሄደው ጥናት 
እና ሌሎችም በኢኮኖሚ ዕድገት ዙሪያ የተካሔዱት 
ጥናቶች በሙሉ የሚያረጋግጡት ይህንኑ ነው፡፡ 

ለየትኛውም ሥራ ገንዘብ ያስፈልጋል፡፡ 
የፋይናንስ አቅርቦት (access to finance) በተለይ 
ለማንፋክቸሪንግም ሆነ ለአገልግሎት ዘርፉ  ቁልፍ 
ነገር ነው፡፡ ይህ ተደጋግሞ የሚገለፅበት ምክንያት 
የገንዘብ አቅርቦት ጉዳይ በጣም ትልቅ ችግር ሆኖ 
በመገኘቱ ነው፡፡  ባለፉት 11 ዓመታት ከተመዘገቡት 
ኢንዱስትሪዎች ውስጥ በተለይ እሴት መጨመር ላይ 
የኢንዱስትሪው ተሞክሮ እንደሚያሳየው ጥቃቅን 
እና አነስተኛ ኢንደስትሪዎች ሲኖሩ እና በእሴት 
ሠንሠለት ከትልልቅ ኢንደስትሪዎች ጋር ሲተሳሰሩ 

እንደሀገርም ትልቅ ውጤት ማምጣት እንደሚቻል 
ታይቷል፡፡ 

በብዛት ለጥቃቅን እና አነስተኛ ኢንዱስትሪዎች 
በቀላሉ ገንዘብ የሚያገኙበትን ሁኔታ መፍጠር 
ለማንፋክቸሪንግም ሆነ ለአገልግሎት ኢንዱስትሪው 
እንደ ሀገርም ትልቅ ውጤት ያመጣል በሚል 
መንደርደሪያ ጥናት አካሂደናል፡፡ ከሰብሰሃራ በታች 
ካሉ ሀገራት መካከል በኢትዮጵያ ገንዘብ የማግኘት 
ዕድል እጅግ የተመናመነ መሆኑን ብዙ ጥናቶች 
ያሳያሉ። በተለይ ኢንተርፕራይዞች የሚያገኙበት 
ሁኔታ አለመኖሩን ጥናቶች ያሳያሉ፡፡ በኢትዮጵያ ከ10 
እስከ 11 ነጥብ 7 ቢሊየን የአሜሪካን ዶላር በአማካኝ 
የፋይናንስ ክፍተት አለ፡፡ ይህ ችግር የመጣው 
በተለያዩ ምክንያቶች ሲሆን፤ ኢትዮጵያ ካላት ከ110 
ሚሊየን ሕዝብ ውስጥ 330 ሺህ ሰው ብቻ ብድር 
የማግኘት ዕድል የነበረው መሆኑን ለማወቅ ተችሏል፡
፡     

አዲስ ዘመን፡- በዓለም ላይ የዲጂታል 
ፋይናንስን በተመለከተ የዓለም ተሞክሮ ምን 
ይመስላል?

ዶ/ር ካሊድ፡- በጣም ብዙ ተሞክሮዎች አሉ። 
የብድር ደረጃዎች (credit scoring)  በየሀገሩ 
ይሠራል። በዚህ በተለይ ሕንድ ትልቅ ታዋቂነትን 
አትርፋለች፡፡ ቻይና አዕምሯዊ  ንብረትን መሠረት 
በማድረግ በርካታ ተቋማት ብድር ይሠጣሉ፤ ተቋሞቹ 
ደረጃቸውን የጠበቁ እና መስፈርት የሚያሟሉ 
ናቸው። ለምሳሌ እዚህ ሀገር ልክ እንደ ኦዲት አድራጊ 
ተቋማት አበዳሪ ተቋማት ሥነ ምግባር ያላቸው መሆን 
አለባቸው፡፡ ተቆጣጣሪ ተቋማት ያስፈልጓቸዋል። 
አሁንም አሉ፤ ግን እነዛን ማጠናከር ያስፈልጋል፡፡ 
ለብድር ዋስትና መስጠት፤ ለሌላ ሰውም ዋስ መሆን፤ 
በብድር ደረጃቸው መሠረት ማበደር ይቻላል፡፡ በዚህ 
ላይ ትልቅ ጥናት አድርገናል፡፡ 

በብድር ደረጃ መሠረት የሚያበድሩ ተቋማት 
ለምሳሌ በሕንድ በጣም አራት ትልልቅ ድርጅቶች 
አሉ፡፡ እነዚህ ተቋማት ከሀገር ውስጥ ብቻ ሳይሆን 
ከውጭም ገንዘብ ማስጋባት የሚችሉ በጣም ትልልቅ 
ናቸው፡፡ የአዕምሯዊ ንብረትን መሠረት ያደረገ ትመናን 
መሠረት በማድረግ ቻይና በቢሊየን የሚቆጠር ዶላር 
የሚያንቀሳቅሱ ድርጅቶች አሏት፡፡ ከአውሮፓ ባንኮች 
ሳይቀሩ ገንዘቦች በአዕምሯዊ ንብረት ይንቀሳቀሳሉ። 
ወደ ኢትዮጵያ ሲመጣ በተመጠነ መንገድ ቢሞከር 
ጥሩ ነው፡፡ አሁን ላይ በተወሰነ መልኩ እየተሞከሩ 
ያሉ ጉዳዮች አሉ፡፡ 

በኢትዮጵያ አሁን ባንኮችም ቅድሚያ ደመወዝ 
መስጠት ጀምረዋል፡፡ ብሩን የሚሠጡት በብድር 
ደረጃ ነው፡፡ የራሳቸውን መረጃ ሰብስበው አለኝታ 
እና ቴሌ እንዲሁም አዋሽ ባንክን የመሳሰሉ የተለያዩ 
ተቋማት እያበደሩ ነው፡፡ አሠራራቸው የተለያየ 
ቢሆንም፤ በየጊዜው ገንዘብ የሚያንቀሳቅስ እና ብድር 
የሚከፍል ከሆነ መክፈል ይችላል ብለው ራሳቸው 
ኃላፊነት ወስደው እየሰጡ ነው፡፡ ይህ ለሁሉም 
ጠቃሚ ነው፡፡ ተበዳሪው ገንዘቡን በፈለገው ጊዜ 
ለፈለገው አገልግሎት ያውለዋል፡፡ አበዳሪው ደግሞ 
ወለድ ያገኛል፡፡ 

ለወደፊቱ ግን ትልልቅ መረጃዎች ተሰብስበው 
ከገቢ ሰብሳቢ፣ ከባንኮች እና ከከተማ አስተዳደሮች ጋር 
በመገናኘት ስለአንድ ግለሰብ ከዲጂታል መታወቂያ 
ጀምሮ የደመወዙ መጠን፣ ያደረጋቸው የውጭ ጉዞዎች 
እና ሌሎችንም መረጃዎች ተጣርተው 100ሺም ሆነ 
200ሺህ ብር የሚገኝበትን ሁኔታ መፍጠር ይቻላል። 
ልክ በሰፈር እቁብ እንደሚሰበሰበው በቅርብ ገንዘብ 
ማግኘት ይቻላል። 

አዲስ ዘመን፡- ኢትዮጵያ በዲጂታል 
ፋይናንስ በምን ደረጃ ላይ ናት?

ካሊድ አሕመድ (ዶ/ር)



ፖለቲካና ወቅታዊ

ወቅታዊ 

ዶ/ር ካሊድ፡- የተጀማመሩ ነገሮች አሉ። 
ነገር ግን ተቋማዊ ሆነው ከባንኮች ጋር የተገናኙ 
አይደሉም። በራሳቸው በባንኮች ተነሳሽነት የሚሠጥ 
እንጂ በመንግሥት በኩል ገና መሠራት ያለባቸው 
ብዙ ሥራዎች አሉ፡፡ በዋናነት ደግሞ የሕግ ክፍተቶች 
መስተካከል አለባቸው፡፡ ምቹ የሚሆኑት በግል ዘርፉ 
የሚሰጡት ብድሮች ናቸው፡፡ ጅምሮቹ ለማሳያነት 
በጣም ጥሩ ናቸው፡፡ ነገር ግን ትልቅ ለውጥ 
ለማምጣት መሠራት አለበት፡፡ 

እነአለኝታ እና ቴሌ ብር ከአንድ ሚሊየን 
በላይ ወደሚደርሱ ተበዳሪዎች ብድር አቅርበዋል። 
30 ባንኮች እስከ አሁን ያበደሩት ለ330ሺህ ሰው 
ብቻ ነው። ለዛውም 25 ቢሊየን ብር አካባቢ 
ነው። ያለመያዣ የሚያበድሩት ግን ትንንሽ ገንዘብ 
ቢያበድሩም ለብዙ ሰው ተደራሽ መሆን ችለዋል። 
ሕዝቡ ጋር ፍላጎቱ አለ፡፡ ተቋማዊ ሆኖ ከባንኮች 
ጋር ቢገናኝ፤ የሕግ ማዕቀፎች ቢቀመጡ፤ የብድር 
አገልግሎት የሚሰጡ ተቋማት ቢሰፉ፤ መረጃዎች 
ቢጠሩ እና ሌሎች መረጃዎች ቢገኙ ብዙ ሰውን 
በቀላሉ ማገልገል እና ኢኮኖሚውን ማሳደግ 
ይቻላል።   

አዲስ ዘመን፡- በርግጥ በአዕምሯዊ ንብረት 
ለመበደርም ሆነ ለማበደር በኢትዮጵያ ምን 
ያህል ምቹ ሁኔታ አለ?

ዶ/ር ካሊድ፡- እኔ እንኳን ባለኝ ልምድ 
በጣም ብዙ ሰዎች ፋይናንስ ባለማግኘታቸው 
እንጂ አዕምሯቸው ውስጥ ሃሳብ ኖሮ ገንዘብ 
ማግኘት ከብዷቸው መሥራት ያልቻሉ ሰዎች አሉ። 
አንዳንዶች ገንዘብ የሚያገኙት ከሌሎች ሰዎች 
በመለመን ወይም ከቤተሰብ በመቀበል ነው፡፡ 
ትንንሽ ገንዘብ ምናልባትም በሶስት መቶ እና በአራት 
መቶ ሺህ ብር ትልልቅ ለውጥ ማምጣት የሚችሉ 
ተቋማትን መገንባት የሚችሉ ይኖራሉ፡፡ በኢትዮጵያ 
ኢንቨስትመንት ኮሚሽን የዘላቂ ኢንቨስትመንት 
ማስተዋወቂያ ፕሮጀክት ባካሔደው ጥናት ምቹ 
ሁኔታ እንዲመጣ ምን ዓይነት የፖሊሲ ግፊቶችን 
እናድርግ የሚል ውይይት ተካሂዶ ነበር፡፡ 

እስከ አሁን ያለው ገና ግፊት ለማድረግ ሲሆን፤ 
እስከ አሁን የአዕምሯዊ ንብረት ምዝገባ እንጂ 
የብድር አገልግሎት የለም፡፡ የብድር ደረጃ የለም፡፡ 
ስለዚህ ብድሩ እንዲኖር የተሠሩ በጣም ብዙ ጥሩ 
ሥራዎች አሉ፡፡ የሚቀረው ማገናኘት ነው፡፡ በሒደት 
ብዙ ለውጥ ማምጣት የሚቻል ይመስለኛል፡፡   

አዲስ ዘመን፡-  የመንግሥት ድጋፍ ምን 
ይመስላል?

ዶ/ር ካሊድ፡- በመንግሥት ብዙ ሰነዶች ላይ 
ብድር የማመቻቸት ጉዳይ ቀዳሚ አጀንዳ መሆኑ 
ተቀምጧል። ለኢንተርራይዞች ገንዘብ ማቅረብ 
ቀዳሚ ጉዳይ ነው። አማራጮች እንዲኖሩ ደግሞ 
እንዴት የሚለውን ማመላከት፤ የሌሎች ሀገሮችን 
ተሞክሮ ማሳየት እና ድጋፍ ማቅረብ መንግሥት እና 
የሚመለከታቸው አካላት በተለይ ብሔራዊ ባንክ፣ 
ገቢ ሰብሳቢው ተቋም፣ የፋይናንስ ሚኒስቴር እነዚህ 
አንድ ላይ አምጥቶ ማገናኘት ቀጣይ ሥራ ይሆናል፡፡   

አዲስ ዘመን፡- በአጠቃላይ ዲጂታል 
ፋይናንስ ለኢትዮጵያ ምን ያህል ጠቃሚ ነው 
ይላሉ?

ዶ/ር ካሊድ፡- እንደ ኢትዮጵያ ዓይነት ሀገር 
ዲጂታል ፋይናንስ እጅግ ጠቃሚ ነው፡፡ አንደኛው 
ምክንያት ብዙ ሰዎች ሀብት ስለሌላቸው ተበድረው 
መሥራት ቢፈልጉም ማስያዣ የላቸውም፡፡ 
ዲጂታል ፋይናንስ ተግባራዊ ሲደረግ ያለ ማስያዣ 
የሚበደሩበትን ዕድል ያገኛሉ፡፡ በተጨማሪ እንደ 
ኢትዮጵያ ያሉ ሀገራት ብዙ ወጣቶችን ወደ ሥራ 
ማስገባት አለባቸው። ከእዚህ አንፃር ዲጂታል 
ፋይናንስ አማራጭ የሌለው ትልቅ ጉዳይ ነው። 
ብድር የመመለስ አቅማቸውን በመተመን በተለየ 
ሁኔታ የተጀመሩ ሥራዎችን መሠረት አድርጎ ለብዙ 
ሰዎች መድረስ ይቻላል፡፡ በዲጂታል ፋይናንስ 
የገበያ ክፍተትን ለመዝጋት ያግዛል፡፡ ይህም ትልቅ 
መፍትሔ ነው፡፡     

ያለማስያዣ ለመበደር...
ከገጽ 7 የዞረ

አዲስ ዘመን፡- በግብርናው ዘርፍ ላይ 
የሚኖረው ጠቀሜታ ምን ያህል ነው?

ዶ/ር ካሊድ፡- በጥናት እንዳረጋገጥነው በርግጥ 
ለዚህ ዘርፍ ለብቻው ብለን የሠራነው ጥናት የለም። 
ነገር ግን በሀገር ደረጃ ቅድሚያ ከሚሠጣቸው 
ዘርፎች መካከል ግብርና አንዱ ነው፡፡ ማዕድንም 
ሆነ የማንፋክቸሪንግ ዘርፉ ሌሎችም ጤና ላይም 
ሆነ በእያንዳንዱ ዘርፍ ዲጂታል ፋይናንስ የራሱ በጎ 
አስተዋፅኦች እንዳሉት አረጋግጠናል፡፡ 

ግብርና ላይ ተንቀሳቃሽ ሀብትን እና የአዕምሮ 
ንብረትን አስይዞ መበደር የሚያስችል አዋጅ 
ማፅደቅ፤ ገበሬው አምርቶ የሚሸጥበትን አማራጭ 
እንደ አንድ የማበደሪያ ቴክኒክ መያዝ ይህ ሲባል 
በዓመቱ ሊያመርት የሚችለውን መሠረት በማድረግ 
አጠቃላይ ሊኖር የሚችለውንም ምርታማነት 
በመተመን ወደፊት ሊኖር የሚችለውን የገበያ ሁኔታ 
እና የዋጋ ሁኔታን በመተመን አርሶ አደሩም ቢሆን 
የተለያዩ ብድሮችን ማግኘት የሚችልበት ዕድል 
ለማመቻቸት መሞከር በዘርፉ ላይ ትልቅ ውጤት 
ያመጣል፡፡ 

ተንቀሳቃሽ የሆኑ ንብረቶችን ማሳ ላይ ያለውን 
ሰብል በመጠቀም መበደር የሚችልበት ሁኔታን 
ማመቻቸት ይቻላል፡፡ ከዛ ባለፈ የግብርና ሕብረት 
ሥራ ማህበራት ደግሞ ሰፊ ዕድል እንዲኖራቸው 
ማድረግ ይቻላል፡፡ ሕብረት ሥራ ማህበራት ሠፋፊ 
የመካናይዜሽንም ሆነ የሌሎች ሥራዎችን ማስፋፊያ 
ብድር የሚገኝበት ሁኔታ መፍጠር ይቻላል። 
ማህበራቱ በሚያወጧቸው የምርት መጠን እና 
ብዛት አጠቃላይ በደረጃቸው ላይ ተመሥርቶ 
ያንን መለኪያዎችን በመጠቀም ብድር ለማግኘት 
እንዲችሉ ማድረግ አይከብድም፡፡ በተጨማሪ 
አማራጭ ብድር የመመለስ አቅምን እየተጠቀሙ 
ዕድሉ እየሠፋ እንዲሔድ ማድረግ ይቻላል፡፡ ይህ 
እንደየሀገሩ አካባቢ ሁኔታ ማደግ የሚችል ነው፡፡ 
ጥቅሙ ከግብርና አንፃርም ቢሆን እንዲህ በቀላሉ 
የሚገለፅ አይደለም፡፡      

አዲስ ዘመን፡- ከኢትዮጵያ ተጨባጭ 
ሁኔታ አንፃር በዲጂታል ፋይናንስ ሙሉ ለሙሉ 
ተደራሽ መሆን ይቻላል?

ዶ/ር ካሊድ፡- አሁን ላይ ይህንን ለመግለፅ 
ያዳግታል። ነገር ግን መነሻ ጥናት ተካሒዷል፡፡ 

በርግጥም የባንኮች የገንዘብ አቅም በሂደት የሚፈታ 
ነው፡፡ በቴሌ ብር እና በሌሎችም እየተሠሩ ያሉ 
ሥራዎች ሲቃኙ ረዥም ሂደት መሔድ እንደሚቻል 
አመላካች ሁኔታዎች ተገኝተዋል፡፡ 30 ባንኮች 
እስከ አሁን ያበደሩት 350 ሺህ ለማይደርሱ ሰዎች 
ብዙ ገንዘብ አበድረዋል፡፡ ባለፈው ሁለት ዓመት 
ብቻ እነዚህ ሁለቱ ያለ ማስያዣ ብድር የሚያቀርቡ 
ድርጅቶች ከአንድ ሚሊየን በላይ ተበዳሪዎችን 
ማዳረስ ችለዋል፡፡ ይህ የሚያሳየው የተደራሽነት ችግር 
እንደማይኖር ነው።

የዲጂታል ፋይናንስ ብድር አቅራቢዎች 
ከተለመደው ከመደበኛው ባንክ የተሻለ ተደራሽ 
መሆን ይችላሉ። ሌሎችም እያስተዋወቁ ያሉ አሉ፡፡ 
የእነርሱንም ወደ መሬት ለማውረድ የሕግ ማዕቀፎች 
ያስፈልጋሉ። ተቋማትን ማደራጀት ያስፈልጋል። 
የሌሎች ሀገሮች ተሞክሮ እንደሚያሳየው፤ በሕግ 
ተስተካክሎ በተቋማት ተደግፎ ዲጂታል ፋይናንስ 
በሰፊው ቢተገበር በደንብ ማደግ ይቻላል፡፡    

አዲስ ዘመን፡- ዲጂታል ፋይናንስ 
በኢትዮጵያ መቼ እና እንዴት በስፋት ወደ 
መሬት ይወርዳል ተብሎ ይጠበቃል?

ዶ/ር ካሊድ፡- ይህንን ለመገመት ይከብዳል። 

ብዙ ተዋናዮችን የሚፈልግ ነው፡፡ ነገር ግን አሁንም 

የተጀማመሩ ሥራዎች አሉ፡፡ ከዜሮ ስለማይጀመር 

በስፋት መቼ ተደራሽ ይሆናል የሚለውን ምላሽ 

መስጠት ያለበት መንግሥት ነው፡፡ ነገር ግን 

ጥናት ተጠንቷል፤ የሕግ ከፍተቶች እና ሌሎችም 

ሊሟሉ የሚገባቸው ጉዳዮችን በተመለከተ ምክረ 

ሃሳብ ተሰጥቷል፡፡ በዛ ልክ ከተሄደበት ረጅም ጊዜ 

ይወስዳል ብዬ አልገምትም። በተለይ የሕግ ማዕቀፉ 

ላይ በትጋት ከተሠራበት እና ብሔራዊ ባንክን 

ጨምሮ እየወሰዷቸው ያሉ ርምጃዎች በጣም ለዚህ 
የሚጠቅሙ በመሆናቸው በትኩረት የማስተዋወቅ 
ሥራ ከተሰራ ረዥም ጊዜ የሚወስድ አይሆንም፡፡ 
በአጭር ጊዜ ውጤት ማምጣት ይቻላል የሚል ግምት 
አለኝ፡፡    

አዲስ ዘመን፡- ስለነበረን ቆይታ በዝግጅት 
ክፍሉ ስም እጅግ አመሰግናለሁ?

ዶ/ር ካሊድ፡- እኔም አመሰግናለሁ፡፡ 

ሕብረት ሥራ 
ማህበራት ሠፋፊ 

የመካናይዜሽንም ሆነ 
የሌሎች ሥራዎችን 
ማስፋፊያ ብድር 
የሚገኝበት ሁኔታ 
መፍጠር ይቻላል

ኢንቨስትመንት
ኢኮኖሚ

አንተነህ ቸሬ

የአምራች ኢንተርፕራይዞች ችግሮች እንዲቃለሉና 
ኢንተርፕራይዞቹ በመዋቅራዊ የምጣኔ ሀብት ሽግግር 
ሂደት የሚኖራቸው ሚና እንዲያድግ ዘርፈ ብዙ ጥረቶች 
እየተደረጉ ይገኛሉ፡፡ ኢንተርፕራይዞቹ የእርስ በእርስ 
ግንኙነት እንዲኖራቸውና የገበያ ትስስር እንዲፈጥሩ 
የሚከናወኑት ተግባራት ከእነዚህ ጥረቶች መካከል 
ይጠቀሳሉ፡፡ የዚህ ጥረት አካል የሆነና ‹‹የእኛ ምርት›› 
የተሰኘ፣ አምራች ኢንተርፕራይዞችን ለማነቃቃት ያለመ 
ሀገራዊ የአምራች ኢንተርፕራይዞች ኤግዚቢሽንና ባዛር፣ 
‹‹ኢትዮጵያ ታምርት፣ እኛም እንሸምት›› በሚል መሪ ቃል 
ከታኅሣሥ ሦስት እስከ ሰባት በአዲስ አበባ ተካሂዷል፡፡ 

በዚህ ኤግዚቢሽንና ባዛር ላይ ከ85 በላይ አምራች 
ኢንተርፕራይዞች ምርቶቻቸውን የመሸጥና የማስተዋወቅ 
እንዲሁም በጋራ መሥራት የሚያስችሏቸውን ስምምነቶች 
የማድረግ ተግባራትን አከናውነዋል፤ የዘርፉን እንቅስቃሴ 
በተመለከተ በተዘጋጁ የፓናል ውይይቶች ላይም 
ተሳትፈዋል፡፡ 

የኢትዮጵያ ኢንተርፕራይዝ ልማት ዋና ዳይሬክተር 
አለባቸው ንጉሤ (ዶ/ር) እንደሚናገሩት፣ ኤግዚቢሽንና 
ባዛሩ በምርት አቅርቦትና ትውውቅ፣ በገበያ ትስስር 
እና በልምድ ልውውጥ ረገድ ትልቅ ፋይዳ አለው። 
ኤግዚቢሽኑ ከ85 በላይ አምራች ኢንተርፕራይዞች 
የተሳተፉበትና ከ50ሺ በላይ ጎብኚዎች የጎበኙት ትልቅ 
መድረክ በመሆኑ አምራች ኢንተርፕራይዞችንና ሸማቾችን 
ተጠቃሚ ያደረገ ነው፡፡ 

የአምራች ኢንተርፕራይዞችን የተወዳዳሪነት 
አቅም ለማሳደግ የገበያ እድሎችን ማመቻቸት 
እንደሚያስፈልግና፣ በዚህ ረገድ ባለፉት ዓመታት 
ኢንተርፕራይዞች የገበያ ተጠቃሚ እንዲሆኑ በርካታ 
ጥረቶች መደረጋቸውን የሚጠቁሙት ዋና ዳይሬክተሩ፣ 
‹‹የእኛ ምርት›› ኤግዚቢሽንና ባዛር የኢንተርፕራይዞችን 
ምርቶች ለማስተዋወቅ፣ የሀገር ውስጥ የገበያ ትስስሮችን 
ለመፍጠር፣ የእርስ በእርስ ትውውቅና የልምድ ልውውጥን 
ለማጠናከር እንዲሁም የዘርፉን ችግሮች ለማቃለል 
እንደሚያስችል ይገልፃሉ፡፡ ‹‹ኤግዚቢሽኑ አምራቾች 
ጥራቱን የጠበቀና በዋጋም ተወዳዳሪ የሆነ ምርት 
እንዲያቀርቡ እና  ኅብረተሰቡም የሀገር ውስጥ ምርቶችን 
በመጠቀም ለሀገራዊ ኢኮኖሚ እድገት የበኩሉን አስተዋፅኦ 
እንዲያበረክት ያግዛል፡፡ ኢንተርፕራይዞች ከምርት ሽያጭ 
በተጨማሪ የልምድ ልውውጥ እንዲያደርጉና በትብብር 
እንዲሰሩ ይረዳል፡፡ ከዚህ በተጨማሪም የዘርፉ ልማት 
በምን ደረጃ ላይ እንደሚገኝም ያሳያል›› በማለት 
ስለኤግዚቢሽኑ ዘርፈ-ብዙ ፋይዳዎች ያስረዳሉ፡፡ 

ዋና ዳይሬክተሩ እንደሚያብራሩት፣ የአምራች ዘርፉን 
አፈፃፀም በማሻሻል ከውጭ የሚገቡትን ምርቶች በሀገር 
ውስጥ ምርት ለመተካት፣ ለውጭ ገበያ ለማቅረብ፣ ሰፊ 
የሥራ እድል ለመፍጠር ጥረት እየተደረገ ነው፡፡ ባለፉት 
ጥቂት ዓመታት በተለይም ከሀገር በቀል የኢኮኖሚ ማሻሻያ 
መርሃ ግብር ጋር ተያይዞ በተሰጠው ትኩረት በዘርፉ 
አበረታች ውጤቶችን ማስመዝገብ ተችሏል፡፡ በዚህም 
ባለፉት አምስት ዓመታት በአነስተኛና መካከለኛ ደረጃ 
ላይ የሚገኙ አምራች ኢንተርፕራይዞችን ለማቋቋምና 
ለማጠናከር በተከናወኑ ተግባራት የኢንተርፕራይዞችን 
ቁጥር ከ26 ሺ በላይ ማድረስና ከ570ሺ በላይ የሥራ 
እድል መፍጠር ተችሏል፡፡ ይህም በየዓመቱ ከ100ሺ 
በላይ የሥራ እድል እየተፈጠረ እንደሆነ ያመለክታል፡፡ 

በተጨማሪም ባለፉት አምስት ዓመታት የዘርፉን 
የፋይናንስ አቅርቦት ችግር ለመፍታት ከ15 ነጥብ አምስት 
ቢሊዮን ብር በላይ ለሥራ ማስኬጃ እንዲሁም ከ14 ነጥብ 
ሦስት ቢሊዮን ብር በላይ ደግሞ ለማምረቻ መሳሪያ 
ብድር አቅርቦት ተደራሽ ማድረግ ተችሏል፡፡ ይህም 
ለዘርፉ በየዓመቱ ከስድስት ቢሊዮን ብር በላይ እንደቀረበ 
ያሳያል፡፡ 

የኢትዮጵያ ኢንተርፕራይዝ ልማት የአምራች 
ኢንተርፕራይዝ ዘርፉን እንዲመራና እንዲደግፍ 
በሚኒስትሮች ምክር ቤት ደንብ ቁጥር 526/2015 በአዲስ 
መልክ መቋቋሙን ያስታወሱት አለባቸው (ዶ/ር)፤ 

የዘርፉን ፍኖተ ካርታ፣ ልዩ ልዩ ስትራቴጂዎች፣ የድጋፍ 
ማዕቀፎች፣ የአሰራር መመሪያዎችና ማኑዋሎችን በአዲስ 
መልክ ተዘጋጅተው እንዲቀርቡና ጥቅም ላይ እንዲውሉ፤ 
ከዚህ ቀደም የነበሩትም እንዲሻሻሉ ከባለድርሻ አካላት 
ጋር በቅርበት እየሰራ እንደሚገኝ ያስረዳሉ፡፡ ዜጎች 
በአምራች ኢንተርፕራይዝ ዘርፍ ተሰማርተው ውጤታማ 
እንዲሆኑ ወሳኝ የሆኑ ድጋፎችን በማመቻቸትና እድሎችን 
በመፍጠር የተሻለ ውጤት ሊያስገኙ የሚችሉ አሰራር 
ሥርዓቶች እንዲዘረጉ የጀመረውን መጠነ ሰፊ እንቅስቃሴ 
አጠናክሮ እንደሚቀጥልም አረጋግጠዋል፡፡   

የኢንዱስትሪ ሚኒስትሩ አቶ መላኩ አለበል 
በበኩላቸው  እንዳሉት፤ መድረኩ አነስተኛና መካከለኛ 
ኢንዱስትሪዎች የሀገሪቱን የምጣኔ ሀብት መሠረት 
በማስፋት ጠንካራና ዘላቂ እድገት እንዲኖር በማስቻል 
ሂደት የሚኖራቸውን ሚና ለማሳደግ ይረዳል፡፡ አምራቾችን 
ከሸማቾችና ከባለድርሻ አካላት ጋር ለማቀራረብ የዘርፉን 
ማነቆዎች ለመፍታት እና የሀገሪቱ ምርት የደረሰበትን 
የጥራት ደረጃ በማሳየት የገዢዎችን የመግዛት ፍላጎት 
ለማሳደግ ያስችላል፡፡ 

በተጨማሪም አላስፈላጊ የገበያ ተዋናዮችን 
ከግብይት ሰንሰለቱ በማስወጣትና ምርት በተመጣጣኝ 
ዋጋ በማቅረብ የኑሮ ውድነትን ለማቃለል፣ ለአምራቾች 
አስተማማኝ ገበያ ለመፍጠር ይህንንም ተከትሎ የሥራ 
እድል በመፍጠር፣ አዳዲስ ኢንዱስትሪዎችን በመሳብና 

ነባሮችን በማጠናከር ዘርፈ ብዙ ጥቅሞችን ያስገኛል፡፡ 
በተለይም ሀገራችን በወጪ ምርት ላይ ያላትን ጥገኝነት 
በሂደት በመቀነስ ከፍተኛ ሚና እንደሚጫወት ጠቅሰው፣ 
የዜጎችን በሀገራቸው ምርት የመጠቀም ባህልም በእጅጉ 
እንደሚያሳደግ አስታውቀዋል፡፡   

መንግሥት በሀገር በቀል የኢኮኖሚ ማሻሻያ መርሃ 
ግብር መነሻነት የአሥር ዓመት የልማት እቅድ ነድፎ 
ለአምስቱ የኢኮኖሚ ዘርፎች (ግብርና፣ ማምረቻ፣ ማዕድን፣ 
ቱሪዝም እና ኢንፎርሜሽን ቴክኖሎጂ) ልዩ ትኩረት 
በመስጠት ዘላቂና ተወዳዳሪ ኢኮኖሚ ለመገንባት ከፍተኛ 
ጥረት እያደረገ እንደሚገኝ የጠቀሱት አቶ መላኩ፣ በዚህም 
አምራች ኢንዱስትሪው ትኩረት ከተሰጣቸው ዘርፎች 
መካከል አንዱ እንደሆነ ይገልፃሉ፤ የአምራች የዘርፉን 
ማነቆዎች ለማቃለል በርካታ ተግባራት መከናወናቸውንና 
አበረታች ውጤቶች ስለመመዝገባቸውም ያብራራሉ፡፡

እሳቸው እንደሚሉት፣ የዘርፉ የፖሊሲ አቅጣጫ  
በአዲስ መልክ ተዘጋጅቷል፡፡ ፖሊሲውን ለማስፈፀም 
የሚያስችሉ ልዩ ልዩ ስትራቴጂዎች ተዘጋጅተዋል፡፡ 
ከእነዚህ ስትራቴጂዎች መካከል የቆዳ ልማት፣ የአቅም 
ግንባታ፣ ገቢ ምርቶችን በሀገር ውስጥ የማምረት 
ተግባርን የሚመራበት የተኪ ምርት እንዲሁም በዘርፉ 
ያለውን የአመለካከት ክፍተት የሚሞላ የኮሙዩኒኬሽን 
ስትራቴጂዎች ይጠቀሳሉ፡፡ ተጨማሪ ስትራቴጂዎችም 
እየተዘጋጁ ይገኛሉ፡፡ 

ስትራቴጂዎቹና መመሪያዎቹ የአሰራር ማነቆዎችን 
ለመፍታት የተዘጋጁ የፖሊሲ ማስፈፀሚያ ማዕቀፎች 
ናቸው፡፡ እያንዳንዱ ዘርፍ ምን ዓይነት መመሪያ 
እንደሚያስፈልገው የመለየት ሥራዎች ተሰርተዋል፡፡ 
እነዚህ ስትራቴጂዎች ‹አሁን ያሉትን ችግሮች በጥናት ላይ 
በመመስረት መፍታት ካልተቻለ፣ ዘርፉ ሙሉ በሙሉ 
መውደቁ አይቀርም› በሚል መነሻ የተዘጋጁ መሆናቸውን 
አስታውቀዋል፡፡ ስትራቴጂዎቹን የመጠቀም/
ያለመጠቀም/ ጉዳይ የአምራች ዘርፉን አፈፃፀም የማሻሻል/
ያለማሻሻል/ ጉዳይ መሆኑን አስገንዝበው፣ ለዘርፉ ችግሮች 
ዘላቂ መፍትሔ ለመስጠት ስትራቴጂዎችን በሙሉ አቅም 
መተግበር እንደሚገባም ይገልፃሉ፡፡   

ሚኒስትሩ እንዳብራሩት፤ በዘርፉ የሚስተዋለውን 
የቅንጅት ችግር ለመፍታት የሌሎች ሀገራትን ልምድና 
ተሞክሮ እንዲሁም የኢትዮጵያን የወደፊት ራዕይ መሠረት 
ያደረገ የኢንዱስትሪ ንቅናቄ ተጀምሮ ተስፋ ሰጪ ውጤት 
ማስመዝገብ ተጀምሯል፡፡ በተለይም ከአምስት ዓመታት 
በላይ ሥራ አቁመው የነበሩና በ10ሺዎች ለሚቆጠሩ 
ዜጎች የሥራ እድል የፈጠሩ ኢንዱስትሪዎች ወደ ሥራ 
እንዲመለሱ ማድረግ መቻሉ፣ አዳዲስ ኢንዱስትሪዎችን 
ከማቋቋም ያላነሰ ስኬት የተገኘበት  የንቅናቄው ሥራ 
ተደርጎ ይወሰዳል፡፡ 

ከ370 በላይ የሚሆኑ ከአነስተኛ እስከ ከፍተኛ 
ደረጃ የሚገኙ ኢንዱስትሪዎች ወደ ማምረት እንዲመለሱ 
ተደርጓል፡፡ በዓመት ከሁለት ነጥብ ሦስት ቢሊዮን ብር 
በላይ ዋጋ ያላቸውና ከውጭ ይገቡ የነበሩ ምርቶችን 
በሀገር ውስጥ ማምረት ተችሏል፤ ይህም ተጨማሪ የሥራ 
እድሎችን ፈጥሯል፣ አዳዲስ አምራቾች ሥራ እንዲጀምሩ 
አስችሏል፡፡ 

ቀደም ሲል ለአምራች ኢንዱስትሪው ይቀርብ 
የነበረው የብድር መጠን (12 በመቶ) ወደ 24 በመቶ ከፍ 
እንዲል ተወስኗል፡፡ በኢንዱስትሪ ፓርኮች ለሀገር ውስጥ 
አምራቾች ግብዓት ሊያቀርቡ የሚችሉ የውጭ ባለሃብቶች 
እስከ 100 በመቶ የግብዓት ትስስር እንዲፈጥሩና 
አነስተኛና መካከለኛ አምራቾችን እንዲደግፉ ተፈቅዷል። 
የሀገር ውስጥ ባለሀብቶች በኢንዱስትሪ ፓርኮች 
ውስጥ የሚኖራቸው ተሳትፎ እንዲጨምር የሚያስችሉ 
መመሪያዎች ተተግብረዋል፡፡ የሀገር ውስጥ አምራቾች 
የገበያ ትስስር እንዳያጋጥማቸው የመንግሥት ተቋማት 
ከሀገር ውስጥ አምራቾች ግብይት እንዲፈጽሙ 
የሚያደርግ ልዩ የግዢ አቅጣጫ ተሰጥቷል፡፡ ለውጭ 
ምንዛሪ አቅርቦት ምቹ ያልሆኑ መመሪያዎች በየጊዜው 
እየተሻሻሉ ለዘርፉ እድገት ምቹ ሁኔታዎችን ለመፍጠር 
ከፍተኛ ጥረት ተደርጓል፡፡ በየደረጃው የሚገኝ አመራር 
ለዘርፉ ትኩረት ሰጥቶ እንዲሰራ ማድረግ ተችሏል፡፡ 

እንደ አቶ መላኩ ማብራሪያ፣ አምራች ዘርፉ 
በሚቀጥሉት ዓመታት ገቢ ምርቶችን በመተካት ቀደም 
ሲል ከነበረበት 30 በመቶ የሀገር ውስጥ የገበያ ድርሻ ወደ 
65 በመቶ እንዲሁም በኤክስፖርት ረገድ  አሁን ካለበት 
ዝቅተኛ አፈፃፀም (በዓመት የ400 ሚሊዮን ዶላር) ወደ 
ዘጠኝ ቢሊዮን ዶላር እንዲያድግ ይጠበቃል፡፡ በሥራ 
ፈጠራ ረገድ በዘርፉ ለአምስት ሚሊዮን ዜጎች የሥራ 
እድል ለመፍጠር አቅጣጫ ተቀምጧል፡፡ የማምረት አቅም 
አጠቃቀምን አሁን ካለበት ወደ 85 በመቶ እንዲያድግ 
ትልቅ ግብ ተጥሏል፡፡  

‹‹እነዚህና ሌሎች በዘርፉ የተያዙ እቅዶችን ማሳካት 
ሀገራዊ ኢኮኖሚው መዋቅራዊ ሽግግር እንዲያመጣ 
ማስቻል በመሆኑ፣ ግቦቹን ለማሳካት የተለየ መንገድ 
መከተል ያስፈልጋል፡፡ ዘርፉ ሰፊ እድሎች ያሉትና 
ከተሰራበት ውጤት ማምጣት እንደሚቻል ያመለከተ 
አፈፃፀም ውጤት የታየበት ቢሆንም በቀጣይ የሁሉንም 
ባለድርሻ አካላት ድጋፍ የሚሹ ጉዳዮችም አሉ›› የሚሉት 
አቶ መላኩ፤ የመንግሥት መዋቅር አገልግሎት አሰጣጥን 
መሻሻል፣ የፋይናንስ አቅርቦትን ማሳደግ፣ የግብዓት 
አቅርቦት ችግሮችን መፍታት እና የመሠረተ ልማት 
አቅርቦትን ማሻሻል እንደሚገባ በትኩረት ያሳስባሉ፡፡ 

እሳቸው እንደሚገልጹት፣ የአገልግሎት ጥራት 
ማነስ የኢንዱስትሪዎችን ተወዳዳሪነት የሚጎዳ ስለሆነ፣ 
አነስተኛና መካከለኛ ኢንዱስትሪዎች እንዲስፋፉ 
በመንግሥት አገልግሎት አሰጣጥ ረገድ በየደረጃው 
ያሉትን የቅልጥፍና ችግሮች ማሻሻልና በዘላቂነት መፍታት 
ይገባል፡፡ 

አምራች ዘርፉ ከፍተኛ የፋይናንስ ፍላጎት ያለው 
በመሆኑ፣ በተደራሽነትና በዋጋ ተመጣጣኝ የሆነ የፋይናንስ 
አቅርቦት ሥራ መሠራት አለበት፡፡ በተለይ ንግድ ባንኮች 
በዚህ በኩል ብዙ ክፍተቶች ስለሚታዩባቸው አነስተኛና 
መካከለኛ ኢንተርፕራይዞች ያለባቸውን የፋይናንስ ችግር 
የሚያቃልል አቅጣጫ መከተል አለባቸው፡፡ 

የግብዓት አቅርቦት ችግሮችን በጠንካራ ትስስር 
መፍታት ይገባል፡፡ ኢንዱስትሪዎች በልዩ ሁኔታ 
ኤሌክትሪክ፣ ቦታ፣ ውሃ፣ መንገድ፣ ሎጂስቲክስና 
ሌሎች መሠረተ ልማቶችን ስለሚፈልጉ የእነዚህን 
አገልግሎቶች እጥረት በዘላቂነት ለመፍታት የሁሉም 
የመንግሥት አካላት ቁርጠኝነትና ትብብር አስፈላጊ 
ነው፡፡ እነዚህን ችግሮች ለመፍታትም እንደሀገር 
የተጀመረውን ‹‹ኢትዮጵያ ታምርት›› ንቅናቄ የበለጠ 
ውጤታማ ማድረግና የተቋቋሙ ክላስተሮችን ማጠናከር 
አስፈላጊ ስለሆነ ሁሉም ተቋማት ኃላፊነታቸውን ሊወጡ 
እንደሚገባ ሚኒስትሩ አስገንዝበዋል፡፡      

የ‹‹ኮልባ›› ቆዳ ፋብሪካ የምርት ሥራ አስኪያጅ 
አቶ ሀብታሙ ሽፈራው፣ መሰል መድረኮች ለገበያ 
ትስስር አዎንታዊ አስተዋፅዖ እንዳላቸው ይናገራሉ። 
‹‹ኢግዚቢሽኑና ባዛሩ ገበያ እንድናገኝ ይረዳናል፡፡ 
የሸማቹን ፍላጎት ለመረዳት እና የሌሎች አምራቾችን ሥራ 
ለመመልከት ያግዛል›› ይላሉ፡፡ 

የመንግሥት ድጋፍ በቂ እንዳልሆነ የሚገልጹት አቶ 
ሀብታሙ፣ ከፍተኛ የሆነ የውጭ ምንዛሪ ችግር እንዳለ 
ይናገራሉ፡፡ እሳቸው እንደሚሉት፣ የቆዳ ፋብሪዎች ብዙ 
ኬሚካሎችንና ማሽኖችን ይፈልጋሉ፤ ኬሚካሎችንና 
ማሽኖችን ወደ ሀገር ውስጥ ለማስገባት ደግሞ የውጭ 
ምንዛሪ ያስፈልጋል፡፡ በአሁኑ ወቅት በሀገሪቱ የሚገኙ 
የቆዳ ፋብሪካዎች እየተዳከሙ ያሉት በውጭ ምንዛሪ 
እጥረት ምክንያት መሆኑን ጠቁመዋል፡፡ 

በተጨማሪም፣ የጥሬ ቆዳና ሌጦ ጥራትን ለማስጠበቅ 
ብዙ ሥራዎች መከናወን እንዳለባቸው አቶ ሀብታሙ 
አመልክተዋል፡፡ ‹‹መንግሥት በመገናኛ ብዙኃን በኩል 
ሰፋፊ የግንዛቤ ማስጨበጫ ሥራዎችን ሊሰራ ይገባል። 
የጥሬ ቆዳና ሌጦ ጥራትን ማሻሻል የኤክስፖርት 
ተወዳዳሪነትን ያሳድጋል››፡፡  ያሉት አቶ ሀብታሙ 
‹‹የቆዳ ፋብሪካዎችን እንደ በካይ ተቋም መቁጠር ተገቢ 
አይደለም›› ሲሉ አስገንዝበው፣ ፋብሪካዎቹ የፅዳት አጋርና 
መሳሪያ መሆናቸውን አስታውቀዋል፡፡ ‹‹ቆዳ ፋብሪካዎች 
ባይኖሩ  ያ ሁሉ ከብት ታርዶ ቆዳ ተሰብስቦ የት ይደረግ 
ነበር?›› ብለዋል፡፡ 

ጠንካራ የገበያ ትስስር - 

ለአምራች ኢንተርፕራይዞች ውጤታማነት

ባለፉት አምስት ዓመታት የዘርፉን 
የፋይናንስ አቅርቦት ችግር ለመፍታት 

ከ15 ነጥብ አምስት ቢሊዮን ብር 
በላይ ለሥራ ማስኬጃ እንዲሁም 

ከ14 ነጥብ ሦስት ቢሊዮን ብር በላይ 
ደግሞ ለማምረቻ መሳሪያ ብድር 

አቅርቦት ተደራሽ ማድረግ ተችሏል። 
ይህም ለዘርፉ በየዓመቱ ከስድስት 

ቢሊዮን ብር በላይ እንደቀረበ 
ያሳያል

ጎሜ
ፖለቲካ እና ልዩ ልዩ

 አዲስ ዘመን   ሐሙስ  ታኅሣሥ 11 ቀን 2016 ዓ.ም

ሙሉጌታ ብርሃኑ   

በፈንጂ ወረዳ ውስጥ ሴራና ገፀ ባህሪያቱ በምናባዊ 
ፈጠራ የተሽሞነሞኑ ቢሆንም፤በእውነታ ላይ ተመርኩዞ  
የተጻፈ ስለመሆኑ ለውድ አንባቢያን ለማስገንዘብ 
እወዳለሁ። 

የተጠመደች፤የፈነዳችና ገና የምትፈነዳ…አምካኝና 
ጠማጅ የሚፈራረቁባት ወጣት ፍንዳታ። ጠምደው 
ካጠመዷት ሥፍራዎች መሃከል አንደኛው በቆስጠንበር 
እምብርት ሥር ይገኛል። ቆስጠንበር ከተማ ነው፤ያውም 
የኢትዮጵያን መልክ ከነወዙ ይዞ የነበረ። ከፈንጂ ወረዳ 
ማዕከል ከሆነው ሚቅራድ እና ከወዲያ በአዋሳኝ 
ዞን፤ከሲልዞራ ወረዳ የዚክራድ ከተማ፤እንደ አሸማጋይ 
በሁለቱ ከተሞች መሃከል በተመሳሳይ እርቀት የከተመ 
አዛውንት ከተማ ነው። 

ቆስጠንበር በሕዘበ ውሳኔ ለፈንጂ ወረዳ 
ቢሰጥም፤ሲልዞራዎች ነጥቀው ለራሳቸው ለማድረግ 
አንድ እጁን እየጎተቱ አወላልቀውታል። በዝሆኖች 
እርግጫ ሳሮች...' እንደሚባለው ሆነና በመሃል 
አጎንብሦ አሳር ፍዳውን ይግጣል። በቆስጠንበር 
በዋናነት ሁለት ቋንቋዎች በእኩልነት የሚነገርበት 
በመሆኑ ማን በየትኛው ቋንቋ አፉን እንደፈታ 
እንኳንስ ሌላው እነርሱ እራሳቸው አያውቁትም። 
በገበያውም ቢሆን፤በአንደኛው ተደራድረው 
በሌላኛው ተመራርቀው ይሸኛኛሉ። ከወዲያና ወዲህ 
ተሰባጥረው፤ተዋልደውና የዘር ሐረግ ተማዘው 
በቆስጠንበር የኖሩ እነዚህ ሁለት ማህበረሰብ 
መሃከል፤አሁን ዘር ሳይሆን ጦር የሚማዘዝ በቅሏል። 
ጦሩም ከየአቅጣጫው ሲምዘገዘግ መጥቶ በዚሁ ከተማ 
እምብርት ላይ ተሰቀሰቀ።   

"ድሮ ድሮማ...የቆስጠንበር ሕዝብ ከአሸዋ ክምር 
ላይ የተበተነ ጤፍ ነበር። እንኳንስ የሰው ክፉ ጂኒ 
እንኳን  በስውር ዓይን ፈልጎ የማያገኘን የእግዜር የፍቅሩ 
መንበር  ነበርን። ነበ..ርን...እህህም..እህህ..." ይላሉ ጋሽ 
ደጅይጥኑ፤ከቤታቸው ቅጥር ግቢ ውስጥ የጠዋቷን 
ፀሐይ እየሞቁ። እህህ...እያሉ መቆዘሙ...ለብቻ ቁጭ 
ብሎ ከራስ ጋር ማውራቱ ለቆስጠንበር ሕዝብ ቁርስ 
ምሳ እራቱ ነው። ይህን ተመልክቶ እከሌ አበደ...ምን 
ሀሳብስ ገባው..ምንስ ነካው...የሚል አንድም የለም። 
ምክንያቱም ሁሉም በራሱ እብደት ተነክቶ ሠርግና 
ለቅሶው የተቀላቀለበት ብቻ ነው። 

                   ****
ቆስጠንበርን ተነጥቀናል በማለት በወዲያኛው ጫፍ 

የትግል ንቅናቄ የሚያደርጉት የዝክራድ ወረዳ ወጣቶች 
ቢሆኑም፤ነገሩ ግን ከላይ ከዞናቸው ጀምሮ የብዙ 
አመጸኞች እጅ ያለበት ነው። ቆስጠንበርን ከሚቅራዶች 
እጅ ለማስወጣት ለሚደረገው የሴራ ፖለቲካ የዝክራድ 
ወጣቶች መጠቂሚያ መሳሪያ  ተደርገዋል። ዋነኞቹ 
በእነርሱ ውስጥ ተደብቀው፤ሰይጣን እንደጋለበው ፈረስ 
ቼ በለው!እያሉ እንዳሻቸው ያስፈረጥጧቸዋል። ለዚህ 
ጉዳይ ተብሎም በገንዘብና መሳሪያ የተደራጀ አደገኛ 
የሆነ የወንበዴዎች ቡድን አቋቁመዋል። ቡድኑ በሀገር 
ውስጥ ብቻም ሳይሆን፤ ያገባኛል እያሉ እጃቸውን 
ከከተቱና በውጭ ሀገራት ከሚኖሩ የዞኑ ተወላጆችም 
ጭምር  ረዥም የግንኙነት ሰንሰለት ፈጥሯል። "ተልዕኮ 
ቆስጠንበር" በዚሁ ቡድን የተቀነባበረ የሴራ ተልዕኮ 
ነው። "ቆስጠንበር የኛ እንጂ የማንም አይደለም። 
በፈንጂ ወረዳዎችም አይተዳደርም!፤በሚቅራድ ስር 
አይሆንም!...የከተማው ግዛትም የኛና ለኛ ብቻ ነው" 
በማለት ለ"ተልዕኮ ቆስጠንበር" ተሰናዱ። 

"ተልዕኮ ቆስጠንበር" በፖለቲካዊና በሀይል ሴራ 
የተቀመመ  ፈንጂ ነው። ሴራውን ከግብ ለማድረስም 
አራት ዋና ዋና እቅዶችንም ጠነሰሱ። አራቱ የቆስጠንበር 
ተልዕኮ የእቅድ ንድፎችም እነዚህ ነበሩ፤ 1ኛ.ከሰማይ 
ይሁን ከምድር በማይታወቅ መልኩ፤ በቆስጠንበር 
በሚኖሩ የፈንጂ ወረዳ ነዋሪዎች ላይ በየጊዜው ድንገተኛ 
የሆነ ጥቃት ማድረስና በዚህም ተማረው ከተማውን 
እንዲለቁ ማድረግ። 2ኛ.በእቅድ አንድ የተዳከሙትን 
እነዚህን ሕዝቦች፤ ብልሃት በተሞላበት መንገድ 

መሬትና ቤታቸውን እንዲሸጡልን በመገፋፋት ቀስ 
በቀስ የኛን ጎሳዎች ከመሃል እያመጡ በቦታው ማስፈር። 
3ኛ.የፈንጂ ወረዳ መንግሥት ግብር ከመሰብሰብና 
ከማስተዳደር ጀምሮ ምንም አይነት ፖለቲካዊ ኃይልና 
ሥልጣን በቆስጠንበር ላይ እንዳይኖረው ማድረግ። 
4ኛ.በመጨረሻም በከተማውና ዙሪያው የኛ የሕዝብ 
ቁጥር ከእነርሱ ከፍ እንዲል ማድረግና በሕዝበ 
ውሳኔ የተነጠቅነውን ቆስጠንበር ዳግም ሕዝበ ውሳኔ 
እንዲካሄድ በማድረግ ያለምንም ጥያቄ ከተማውን የኛ 
ማድረግ፤ የሚሉ ነበሩ። ከዚህ በኋላ ቆስጠንበር የፈንጂ 
ወረዳ የፖለቲካ እሳት ሆነ። ወላፈኑ ከቀድሞው በአስር 
እጥፍ  ጨመረና የሲኦል ፍም የተደፋበት መሰለ። 
ውጥንቅጡ ወጥቶ መላ ቅጡ ጠፋ። 

ቆስጠንበር...ሕግ አልባ፤ሰላም አልባ፣ፍቅር 
አልባ፤በመጨረሻም ባለቤት አልባ ወደመሆን ገሰገሰ። 
በሁለቱም ወረዳዎች ካሉ ደቃቃ ከተሞች ሁሉ የተሻለና 
ከፍተኛ የንግድ እንቅስቃሴ የሚካሄድበት ቢሆንም 
ሚቅራዶች ግን ግብር መሰብሰብም ሆነ በቅጡ 
ማስተዳደር አልቻሉም። በፖለቲካ እሳት እንደ ገሀነም 
እረመጥ እየተንተከተከ፤ ለዚህም ለዚያም ሳይሆን 
ቀርቶ በመሃል ለሁሉም በአጥር የተከለለ ሥፍራ 
ሆነ። ፈንጂ ወረዳዎች አንድ መላ ዘየዱ። ለሁሉም 
ነገር መፍትሔ ይሆናል ያሉትን የከተማውን ማዘጋጃ 
ቤት በአዲስ መልክ አዋቅረው ወደ ሥራ አስገቡት። 
ውጤቱ ግን እንደ ጉም የሚተን እንጂ የሚጨበጥ 
አልነበረም። ሰዎች ለሥልጣን በሚሻኮቱባት በዚህች 
ሀገር ውስጥ ለዚህ ከተማ ባለሥልጣን የሚሆን 
በመብራት ተፈልጎ ታጣ። እባክህን ኃላፊ ሁን ተብሎ 
ብዙ ሰው ቢለመንም እምቢ አሻፈረኝ አለ። ሥልጣን 
ሲያቅለሸልሽ የቆስጠንበር ማዘጋጃ ቤት በታሪክ 
የመጀመሪያው ሳይሆን አይቀርም። ኃላፊ አድርጎ 
ለመሾም የሚታሰበው ሁሉ፤የሚታየው በሥልጣን 
ወንበሩ ላይ የተጠመጠመ  ዘንዶ እባብ ነውና በሠፈሩ 
ማለፍም አይፈልግም። "ሥልጣን ባፍንጫዬ ይውጣ" 
እያለ ሁሉም ይሸሸዋል። ለአንዳንድ ጅቦች እንኳን 
ሁኔታው ለመብላት የሚያመችና የሚያስጎመጅ 
ቢሆንም፤በልቶ እንደማይሰነብቱ ያውቃሉና 'ከነገሩ 
ጾም ይደሩ'ን ይመርጣሉ። ሥልጣን ናፋቂው ሁሉ እዚህ 
ጋር ሲደርስ ሽንቱ እየመጣ ለመብረክረኩ ምክንያት 
አለው። የሲልዞራዎቹ "ተልዕኮ ቆስጠንበር" ነው። 

እንደሚታወቀው ከ"ተልዕኮ ቆስጠንበር" ሴራዎች 
አንደኛው የፈንጂ ወረዳው ሚቅራድ፤በቆስጠንበር 
ምንም አይነት ፖለቲካዊ ሀይል እንዳይኖረው ማድረግ 
ነው። በቆስጠንበር ውስጥ ምንም አይነት መንግሥታዊ 
እንቅስቃሴ ለማድረግ የቆመውን ቋንጃውን እየሰበሩ 
ወደቤቱ  ማስገባት ነው። በዚህ ማዘጋጃ ቤት ውስጥ 
ቢሮውን ከፍቶ በወንበሩ የሚቀመጥ ኃላፊም ሆነ 
ሠራተኛ በራሱ ላይ የፈረደ ብቻ ነው። የሲልዞራዎቹ 
ዚክራዶች በሌላ ጊዜ አድፍጠው በቤተሰቦቻቸው 
እንዲሁም በራሳቸው ላይ ጥቃት ያደርሱባቸዋል። 
በሁለት ዓመታት ውስጥ ብቻ ሰባት ያህል ኃላፊዎች 
ተሹመዋል። ከአጥቂ እስከበረኛ ያልተፈራረቀ 
የለም ቀንቶት ግብ ያስቆጠረ ግን አልነበረም። ገና 
የተቀመጡበት ወንበር ሳይሞቅ፤ጅራቱን እንደተመታ 
ውሻ ጭራቸውን ቆልፈው 'ጎመን በጤና' እያሉ ወደ 
ቤታቸው ይገባሉ። 

የፈንጂ ወረዳ አመራሮች ተሰባስበው ይሆናል 
ያሉትን አንድ የመጨረሻ አንድ ሌላ መላ ዘየዱ። 
እሾህን በእሾህ...የፍየሎችን እረኛ ከፍየሎች መንጋ...
በሚቅድራት ከተማ በሚገኝ አንድ ሴክተር መስሪያ 
ቤት የምትሰራ ከሁለቱም ወገን የሆነች አንዲት ሴት 
ነበረች። በአባቷ የሲልዞራዎች የዘር ግንድ ያላት ሲሆን 
ውልደትና እድገቷም በቆስጠንበር ከተማ ነው። ይህቺን 
ሴት ሹመው ወንበሩ ላይ አስቀመጧት። ወንበሩ ግን 
ወፍጮ ነው፤ ባቄላም ይግባ ሽንብራ ከመፍጨት 
ወደኋላ አይልም። መቀመጫን የሚለበልብ እሳት 
ይለቃል። ልጅቷ በግል ስብዕናዋም ሆነ በስራዋ ጠንካራ 
ብትሆንም፤ በፍርሃት መንዘፍዘፏ ግን አልቀረም ነበር። 
ሥልጣን ያንዘፈዝፋል። የፈራችው አልቀረም። አንድ 

ምሽት ላይ በቆስጠንበር የነበረውን የእናትና አባቷን 
ቤት አመድ አደረጉት። ብዙ ሀብትና ንብረትም 
አወደሙባቸው። እርሷም የዛቻና ማስፈራሪያ 
መልዕክቶች  ደረሷት። በሕይወት መሰንበት ከፈለግሽ 
አሁኑኑ ኃላፊነትሽን ለቀሽ ውረጂ...ወረደች። 

                         ****
"ሠላምና ሠላም ለቆስጠንበርና አካባቢው ነዋሪዎች 

በሙሉ...በጥቂት የፀረ ሰላም ሀይሎች ሳቢያ፤በሁለቱ 
ወረዳዎች መሃከል የተፈጠረውን የእርስ በርስ ግጭት 
ለመፍታት የፊታችን እሁድ በሚደረገው የሰላም 
ኮንፈረንስ..." የሰላም ኮንፈረንስ ጥሪ ከጫፍ ጫፍ 
ይስተጋባል። ከአንዱ ሱቅ ቆመው እቃ በመግዛት 
ላይ የነበሩት ወይዘሮ ማዕረግ ዞር ብለው ግዙፍ 
የድምጽ ማጉያ በጀርባው አዝሎ ዘጭ...እንዘጭ እያለ 
የሚሽከረከረውን ትንሽዬ መኪና ተመለከቱ። "እኛስ 
መች ተገጫጭተን...እናንተ በግንባር ስትገጫጩ እኛ 
እንድማ እንጂ..." ሲሉ አልጎሞጎሙና ተመልሰው ዞሩ። 
በማጉያው የሚለፈፈውን ድምጽ ተከትሎ ከወዲያና 
ወዲህ ልዩ ልዩ ስሜቶችና ድምጾች ይስተናገዳሉ። "እና 
እሁድ ልንታረቅ ነዋ...ኸረ እኔ አይመቸኝም...እሁድ 
እኮ ሠርጌ ነው...ብቻ ተሳክቶ ሰላማችንን ባገኘን...አበል 
አለው?...እነማን ይመጣሉ?...አንተው እርዳን...እሰይ! 
እሰይ!...ቱሪናፋ...እንኳን በኮንፈረንስ በሲምፖዚየምም 
አታመጡ...ኸረ ዘይትና ስኳር...አብረሃም ይፈታ..." 
የሚሰማው ሌላ ነው ቀልድ...ፌዝ...ተስፋ መቁረጥ...
ጉጉት...ምኞት...ብሶት...ደስታ...ችግርና መከራ። 

ለአራት ቀናት ያህል በድምጽ ማጉያ እየተለፈፈ 
ነጋሪት ተጎሰመ። ብዙ ሚሊዮን ብሮች ወጪ በማድረግ 
ዝግጅቱ ተደረገ። ቀኑም ደረሰና ከክልል ጀምሮ ከፍተኛ 
ባለሥልጣናትና የሀገር ሽማግሌዎች እንዲሁም የሁለቱ 
አጎራባች  ዞኖችና ወረዳዎች ሹማምንት፤በቆስጠንበር 
ከተማ ተገኙ። የሰላም ኮንፈረንሱ ሕዝባዊ ቢሆንም 
ሕዝብ ግን አልነበረም። ከፈንጂ ወረዳ ጥቂት የማይባሉ 
የማህበረሰብ ክፍሎች ተገኙ። ከሲልዞራዎች ግን 
እንዲሁ ለፖለቲካ ፍጆታ ታህል በጣት የሚቆጠሩ 
ተመርጠው መጡ። በዚህ የሰላም ኮንፈረንስ ለመሳተፍ 
በቆስጠንበር የተገኘ ማንኛውም ሰው፤ቅጣቱ የከፋ 
እንደሆነ የሚያስረግጥ መልዕክት ሲልዞራዎች ቀድሞ 
ደርሷቸዋል። ማስጠንቀቂያው  የተነገራቸውም 
በፖለቲካ እሳት ከተጠበሱ ከራሳቸው ወጣቶች ነበር። 
ሕዝቡ እርቅ ፈጽሞ ወደ ሰላም መንገድ ከገባ፤ቀደም 
ሲል የነደፉት ቆስጠንበርን የማስመለስ እቅዳቸው 
የሚከሽፍ በመሆኑ፤ይህ እንዳይሆን ሕዝቡን ከሰላም 
መንገድ ማስወጣት ምርጫ አልባ ምርጫ  አድርገው 
ውስጥ ውስጡን ተንቀሳቀሱ። 

                 ****
ከሲልዞራዎች መንደር፤የዚክራዱ ሲኖ ቡጢውን 

እየጨበጠ፤ጥርሱን ነክሶ የሰማይ ስባሪ በሚያህለው 
ቁመቱ ውጥር ንጥር እያለ ወደ ቤቱ ይሄዳል። መሬቱን 
ሲረግጥ ሣሮቹ ዳግም የሚነሱ እንኳን አይመስልመ። 
ግድግድ ረዥም ከመሆኑ የተነሳ፤የመንደር ጀሌዎቹ 
እንኳን አብረውት ሲራመዱ የሚከተሉት በሶምሶማ 
ነው። በሙሉ የሲልዞራ ወረዳ ለጉልበቱ አቻ 
አልተገኘለትም። እርሱም ይላል "ለኔ ጋብቻ እንጂ 
አቻ አይገኝም!" ከመንደሩ አልፎ ድንበር በጣሰው 
ካቦነቱ የማይፈራው የማይብረከረክለት የለም። ከገጨ 
የማያስተርፍ፤ከሄደም መቆሚያው የራቀው በመሆኑ 
ለመጠሪያው ሲኖትራክ ሊሉት አሉና ቢቆላመጥ 
ይሻላል ብለው "ሲኖ" ሲሉ ቅጽል ስያሜ አወጡለት። 

የ"ተልዕኮ ቆስጠንበር" ዋነኛው አጋፋሪም ይሄው 
ወጣት ነው። ሲኖ፤ከእግር ጥፍር እስከ እራስ ፀጉሩ 
በንዴት እየተርገበገበ ደረሰና በወንበር ተደግፎ ገርበብ 
ያለውን የቤቱን በር ገና በእጁ ከመንካቱ ወንበሩ 
ክንብል ሲል ወለል አድርጎት ገባና ቁጭ አለ። አንዴ 
ጡንቻውን አንዴ ቡጢውን በመዳፉ እየፈተገ፤ከስር 
በጫማው ወለሉን ይደቃዋል። እናቱ አምራ፤ከወደ 
ጓዳው በእጇ ወንፊቱን እንደያዘች ቆማ በግራ መጋባት 
ትመለከተዋለች። መቼም የርሱ በደህና ወጥቶ በደህና 
መግባት፤ከሰማይ ላይ ደመናን እንደማጣት እንደሆነ 

ብታውቀውም የዛሬው ግን ተለየባት። 
"አንተ ልጅ..ከእነዚያ የጅብ መንጋ ከሚመስሉ  

ጎረምሶች ጋር ተው ይቅርብህ ብልህ እምቢ አልከኝ 
አይደል...ይሄው ዛሬም ደንበኞችህ ሲፈልጉህ  ነበር" 
"እነማናቸው?" "እነማናቸው...አንተ ከፖሊሶቹ ሌላ ምን 
ደንበኛ አለህ..አንተ እንደሆነ ውሎህ ከየመንደሩ፤አዳርህ 
ከፖሊስ ጣቢያ ከሆነ ሰንብቷል" "ደግሞ ምን ልሁን 
ብለው ነው የሚመጡት!" " እስረኞቹ እንቅልፍ እንቢ 
ስላላቸው አባብለህ እንድታስተኛላቸው ልበልህ..." 
በማለት ቅሬታ የተቀላቀለበትን የንዴት ሳቅን የመሰለ 
ድምጽ እያወጣች፤ተመልሳ ወደ ጓዳዋ ገባች። ሲኖ 
የእጅ ስልኩን አወጣና ከጥሪ ስም ዝርዝሩ ውስጥ 
'ጆርጅ' የምትለዋን ነካት። "ሄለው" አለ ጆርጅ። "ስማ 
ዛፓዎቹ ቤት ተከስተው ነበር አሉ፤እንዴት ነው ኢናው 
በጣም ተነጅሯል እንዴ? ሄደህ ክላም አደረክ?" " አዎ 
በጣም ሳይጎዳ አይቀርም በአንቡላስ ወደሌላ ቦታ 
ወሰዱት አሉ። ሞተሩም የሌለ ደቋል። ሲለቃቅሙት 
እንዲያውም የፊት እግር ጎማውን ሳይረሱት 
አይቀርም..." አንተ ትቀልዳለሃ..ለማንኛውም እኔ እዚህ 
አልዋልኩም፤አላደርኩም ብዬ ሸመጥጣለሁ ዛፓዎቹ 
እናንተን መጠየቃቸው ስለማይቀር ይህን ለጀማው 
ሙሉ ንገር..." ስልኩ ተዘጋ። 

            ****
በሁለቱ ሕዝቦች መሃከል የሰላም ኮንፈረንሱ ተካሄደ 

ተብሎ ተበላ ተጠጣ፤በየሚዲያው ተራገበ። ከሁለቱም 
ወገን ከሕዝብ የተባሉ ሰዎች እየተቃቀፉ ፎቶ ተነሱ። 
ድምጻቸውንም ካሜራቸውን ደግነው ለተኮለኮሉት 
ሚዲያዎች ሰጡ። "ደስ ብሎናል ደስ ይበላችሁ...
ከአሁን ወዲያ ማንም አይለያየንም" ሲሉም ተናገሩ። 
እውነቱን ለመናገር ሰዎቹ ሕዝባቸውን የወከሉና 
በትክክልም ገብቷቸው እርቅን የፈጸሙ ሳይሆኑ 
በንግግር ችሎታቸው ተመርጠውና የሚሉትንም 
ከመሪዎቻቸው ተቀብለው ነገ ፈተና እንዳለበት 
ተማሪ፤በአጠሬራ መልክ ያጠኑ ነበሩ። ፈንጂ ወረዳዎች 
የሠላም ኮንፈረሱን በእርግጥም የሚፈልጉትና የበለጠ 
ተጠቃሚ የሚያደርጋቸው ቢሆንም፤ነገር ግን አመራሩ 
እርስ በእርስ በውስጥ ከነበራቸው ሹክቻ የተነሳ 
የእነርሱም ቢሆን እውነተኛ ነበር ለማለት ያዳግታል። 

የሰላም ኮንፈረንሱ ከተጠናቀቀ ቀናት አልፈው 
ሳምንት ሊደፍን ሆነ። ሁሉም ነገር ጸጥ እረጭ ብሏል። 
ነገሩ ሁሉ 'ቄሱም ዝም መጽሐፉም ዝም' ሆነ። ጦርነት 
እንዳይባል ሰላም ነው፤ሰላም ነው እንዳይባል ፍርሃት 
ነው። ሰው ሁሉ የህሊና ጸሎት ላይ ያለ መሰለ። 
የሰባተኛው  ቀን እሁድ አልፎ ስምንተኛው ሰኞ ገባ። 
ይህ ስኞ  በቆስጠንበር የእውነትም  እንደሚሉቱ  
ጥላሸት የለበሰ 'ብላክ መንዴይ' ነበር። 

ጊዜው  የሐምሌ ክረምት፤ቀኑም ሰኞ ነበር። 
ቆስጠንበር፤ ከሰማይ በጭጋግ ከምድር በጭቃ ተጣብቃ 
በመሃከል የሳንዱዊች ቂጣ መስላለች። ቀን ላይ፤ገበሬው 
በየጓሮው፤ የተማረውም በየቢሮው፤ ስራ ፈቱም በየድድ 
ማስጫው ውሎ ምሽቱን በጦፈ እንቅልፍ ጭው ብሏል። 
በዚያን ምሽት ማን ምን ይመጣ ይሆን ብሎ የሰጋ ያለ 
አይመስልም። ድንገት በከተማው ውስጥ ተዘዋውሮ 
ለተመለከተ፤ በእርድ ላይ እንዳለ በሬ ከሚያንኮራፋ 
ሰው አፍንጫ የሚወጣው ዱርር...ቡርር...ከሚለው 
ድምጽ በቀር የሚሰማ አንዳች ነገር የለም። 6 ሰዓት...7 
ሰዓት...8 ሰዓት ሆነ። አሁን የሚሰማው አፍና አፍንጫ 
እየቀደደ የሚወጣ ወፍራም ድምጽ አይደለም። ይልቅስ 
ከመሳሪያ አፈሙዝ የሚንዠቀዠቅ ከባድ የጥይት 
ባሩድ ነው። 'አታምጣው ስለው አምጥቶ ቆለለው' 
የቆስጠንበር ምድር መውጫ መግቢያው ሁሉ ተናወጸ።

ሁሉም አንድ ነገር ተረዳ፡፡ ሰላም የሚመጣው 
በህዝብ ፍላጎት ብቻ ነው፡፡ ፖለቲከኞችና ህዝብ 
እናውቃለን የሚሉ ወገኖች ሁልጊዜ  ቂምና ጸብና 
ከመዝራት ውጪ ስለ ሰላም አስበው አያውቁም፡፡እናም 
ቆስጠነብር ህዝብ የተማረው አንድ ነገር ቢኖር ህዝቡ 
ከሚለያየውና ከሚያራርቀው ይልቅ የሚያቀራርበው 
መብዛቱ ነው፡፡ይህን አንድነትና አብሮነት ደግሞ 
በአግባቡ መጠቀም ከተቻለ ለዘላቂ ሰላም ዋስትና ነው።

ተልዕኮ ቆስጠንበር

የዘመን ጥበብ
ስፖርትና መዝናኛ 

አስናቀ ፀጋዬ

የኢትዮጵያ ዘመናዊ ቲያትር ታሪክ ከሀገር ፍቅር 
ማህበር ምስረታ ይጀምራል፡፡  የሀገር ፍቅር ማህበር 
የተመሠረተው በአፄ ኃይለሥላሴ ዘመን በ1927 ዓ.ም 
በወቅቱ የሀገሪቱ የንግድና መገናኛ ዳይሬክተር በነበሩት 
በአቶ መኮንን ሀብተወልድ እንደሆነ ይነገራል፡፡ ማህበሩ 
በዛን ጊዜ ሲቋቋም የፋሽስት ጣልያን ጦር ኢትዮጵያን 
ለመውረር ሽርጉዱን በማጠናቀቅ ላይ እንደነበር ታሪክ 
ያስረዳል፡፡ 

ማህበሩ የተቋቋመበት ዋነኛ ዓላማ የሕዝቡን ሞራልና 
ወኔ በተለያዩ ስሜት ቀስቃሽ በሆኑ ጽሑፎችና ንግግሮች 
ለማይቀረው ጦርነት ማነሳሳትና ማነቃቃት ነበር፡፡ በዚህ 
ረገድ የነ ብላቴን ጌታ ወልደጊዮርጊስ ወልደዮሐንስና 
ቀኝ ጌታ ዮፍታሄ ንጉሴ ሥራዎች በግምባር ቀደምትነት 
ተጠቃሽ ናቸው፡፡ ከዚህ በተጨማሪ እሑድ እሑድ  
በአደባባይ የሚደረጉ ንግግሮችና ለጦርነቱ የርዳታ 
ማሰባሰብ ዘመቻዎች ነበሩ፡፡

ይሁንና ፋሽስት ጣልያን አዲስ አበባን ሲቆጣጠር 
የማህበሩ ህልውና አደጋ ላይ በመውደቁ ዋነኞቹ የማህበሩ 
መስራቾች ሀገር ጥለው ቢሰደዱም ጥቂቶቹ ግን በውስጥ 
አርበኝነት ትግሉን ቀጠሉ፡፡ ከድል በኋላ የሀገር ፍቅር 
ማህበር እንደገና ወደቀደመ ተግባሩ ሲመለስ በወረራው 
ዘመን የጣልያን መኮንኖች ክበብ ወደነበረው የአሁኑ 
የሀገር ፍቅር ቲያትር ሕንፃ ገባ፡፡ በዚህ ወቅትም ማህበሩ 
ለሕዝቡ አነቃቂ በተለይ ደግሞ ኢትዮጵያውያን በንግድና 
ኢንቨስትመንት በመሳተፍ ሀገራቸውን ማሳደግና 
አንድነቷንም ማስጠበቅ እንዳለባቸው የሚያሳስቡ 
ንግግሮችን ያስተጋባ ነበር፡፡ 

ከአነቃቂ ንግግሮቹ በተጨማሪ ሕዝቡን እያዝናኑ 
የሚያስተምሩ ጥበባዊና ኪናዊ እንቅስቃሴዎች መካተት 
እንዳለባቸው ስለታመነበት ባህላዊ የሙዚቃ ባንድ 
ተቋቁሞ ሙዚቃዊ ትእይንቶች ለሕዝቡ መታየት 
ጀምረዋል። ይህንኑ እንቅስቃሴ በመምራት ረገድ ደግሞ 
አቶ በሻህ ተክለማሪያምና እዩኤል ዮሐንስ ተጠቃሽ 
ነበሩ፡፡ በተለይ አቶ እዩኤል ዮሐንስ ከሙዚቀኝነታቸው 
በተጨማሪ የሀገር ፍቅር ማህበር ዳይሬክተር ሆነው እስከ 
1967 ዓ.ም ድረስ መርተዋል፡፡  

ለውጡን ከአርበኝነት እንቅስቃሴ ወደ ኪነጥበብ 
እንቅስቃሴ እያሳደገ የመጣው የሀገር ፍቅር ማህበር 
ስሙንም እንደተግባሩ በ1950 ዓ.ም ወደ ሀገር ፍቅር 
ቲያትር ቀይሯል፡፡ ከቀደምቶቹ እነ ንጋቷ ከልካይ፣ 
ጥላሁን ገሠሠና ፍሬው ኃይሉን የመሳሰሉ ድምፃውያን 
በዚህ ቲያትር ቤት ድምፃቸውን አሟሽተዋል፡፡ የቀለጠው 
መንደርን መሰሉና ሌሎችም አይረሴ ቲያትሮችም በሀገር 
ፍቅር ቀርበው ተመልካችን አዝናንተዋል፡፡   

የሀገር ፍቅር ቲያትር በኢትዮጵያ የዘመናዊ ቲያትር 
ተቀዳሚ ቢሆንም በኋላ ላይ ለመጡት ቀዳማዊ 
ኃይለሥላሴ የአሁኑ የኢትዮጵያ ብሔራዊ ቲያትር፣ ራስ 
ቲያትርና የአዲስ አበባ ባህልና ቲያትር ቤት መመስረት 
ትልቅ አስተዋጽኦ አበርክቷል። እነዚህ ቲያትር ቤቶች ሥራ 
በጀመሩባቸው ዘመናት ልዩ ልዩ ዘመኑን የዋጁ ቲያትሮችን 
ከሙዚቃ ጋር አጣምረው በማቅረብ በጊዜው የነበረውን 
የጥበብ አፍቃሪ አስደስተዋል፡፡ 

እዚህ ጋር የቲያትር ቤቶቹን አመሰራረት 
እንደመንደርደሪያ አነሳን እንጂ የዚህ ጽሑፍ ዋነኛ 
ማጠንጠኛ በኢትዮጵያ ቲያትር እንዴት በጊዜ ሂደት 
እየተቀዛቀዘ እንደመጣ ለማሳየት ነው። ርግጥ ነው እነዚህ 
ቲያትር ቤቶች ከተመሰረቱበት ጊዜ አንስቶ እስከ ቅርብ 
ጊዜ ድረስ የቲያትር ጥበብ አፍቃሪው ከነዚህ ቲያትር 
ቤቶች ደጃፍ አይጠፋም ነበር። ‹‹የጥበብ ሥራ ቁንጮ 
ቲያትር ብቻ ነው›› እስኪባል ድረስ ታዳሚው ሳይታክት 
ቲያትሮችን ይመለከት ነበር ። 

ከቅርብ ዓመታት ወዲህ ግን የቲያትር ጥበብ 
አፍቃሪው ከቲያትር ደጃፎች እየቀረ መጥቷል። ለምን? 
ለዚህ ከቲያትር ጥበበኞችና ባለሙያዎች በኩል በርካታ 
ምክንያቶች ይቀርባሉ። ለቲያትር ሥራ ከመንግሥት 
የሚጠየቀው ታክስ /ግብር/ ከፍተኛ መሆን፣ ተመልካቹ 
ከቲያትር ሥራ ይልቅ ወደ ሲኒማ ሥራዎች ማድላት፣ 
ሳቢና ምቹ ቲያትር ቤቶች አለመኖር፣ የቲያትር ሥራዎች 
በአብዛኛው በአዲስ አበባ ከተማ ብቻ መወሰን፣ ነባር 
ቲያትሮች በአዲስ መልክ ለተመልካች አለመቅረብ፣ 
ሌሎች አዳዲስና ወቅታዊ የሆኑ ቲያትሮች አለመሠራትና  
ሌሎችም ለቲያትር ኢንዱስትሪው መቀዛቀዝ 
በምክንያትነት ከሚጠቀሱት ውስጥ ይገኙበታል።

ይህ ብቻ ሳይሆን የኪነ-ጥበብ ባለሙያዎች ከቲያትር 
ይልቅ በአብዛኛው ወደ ፊልም ሥራ ፊታቸውን ማዞር፤ 
ይህንኑ ተከትሎ የጥበብ አፍቃሪያንም ከቲያትር ይበልጥ 
የፊልም ሥራዎችን የመመልከት ፍላጎት ማሳደር የቲያትር 
ሥራዎች እንዲቀዘቅዙና ከተመልካች ዓይን እንዲርቁ 
የራሱን አስተዋፅኦ አበርክቷል።

በሌላ በኩል የዘመኑ ቴክኖሎጂ በተለይም ኢንተርኔት 
የፈጠራቸው እንደ ፌስቡክ ፣ዩቲዩብ አሁን ደግሞ ቲክቶክ 
በተለያየ ይዘትና አቀራረብ በገፍ የመዝናኛ አማራጮችን 
ለታዳሚው መፍጠራቸውና ታዳሚውም በቀላሉ እጁ 
ላይ በያዘው ስልክ የመጠቀም እድል ስለተፈጠረለት 
ለቲያትር ያለው ፍላጎት በእጅጉ እንዲቀንስ አድርጓል።

የኢትዮጵያ ዘመናዊ ቲያትር ከተጀመረ መቶ ዓመትን 
ተሻግሯል፡፡ በዚህ የረጅም ዓመት ጉዞው በበርካታ 
ውጣውረዶች ውስጥ አልፏል፡፡ ከሁለት ዓመት በፊት 
የኢትዮጵያ ዘመናዊ ቲያትር የተጀመረበት 100ኛ ዓመት 
‹‹ስለቲያትር›› በሚል መሪ ቃል ሲከበር የተቀዛቀዘው 
የኢትዮጵያ ቲያትር እንዲያንሰራራ በአንጋፋና ወጣት 
ቲያትረኞች ሰፊ እንቅስቃሴ ተጀምሯል፡፡

ከነዚህ እንቅስቃሴዎች ውስጥ አንዱ ወጣትና ነባር 
ተዋንያን የቲያትሩ ስብራት የት ጋር እንደሆነ መመርመርና 
ማጥናት ነው። ይህንንም እያደረጉ ነው። ከዚህ በመነሳት 
ከያኒያኑ አንድ ውጤት ላይ ይደርሳሉ ተብሎ ይጠበቃል። 
ከዚሁ ጎን ለጎን የቲያትር ተመልካቹን ወደቲያትር ቤቶች 
ለመመለስ ምን መደረግ እንዳለበት ከያንያኑ የመፍትሔ 
ሃሳብ እንደሚጠቁሙ ይገመታል።

ቲያትር ሰፊ ፅንሰ ሃሳብ የያዘ የጥበብ ሥራ ነው። 
ከሰው ልጅ የእለት ተእለት ክዋኔ ጋር የተቆራኘ የጥበብ 
ውጤት ነው፡፡ በመሠረታዊ መልኩ ሲታይ ቲያትር 
ለሰው ልጅ ትርጉም ያለው ጣዕም ከሚሰጡ ክህሎቶች 
ውስጥ መሠረታዊውና አንደኛው መሆኑ ይነገራል፡፡ 
ቲያትር ሰውን ከሰው የሚያገናኝ መድረክ ነው፡፡ በቲያትር 
ሰዎች ይገናኛሉ፡፡ በቲያትር ውስጥ የድርጊት ከዋኝ 
ሰዎች ይገናኛሉ፡፡ ከዚህ ባለፈም በቲያትር ተዋንያንና 
በተመልካች በኩል ግንኙነት አለ፡፡ ቲያትር የማያነሳውና 
የማይዳስሰው ጥግ የለም፡፡    

ከዚህ ቀደም በሁሉም ቲያትር ቤቶች ሲቀርቡ 
የነበሩ ቲያትሮች የታዳሚያንን ቀልብ ስበዋል፡፡ የጥበብ 
አፍቃሪያንን ልብ በሀሴት ሞልተዋል፡፡ በሀገር ፍቅር 
ቲያትር፣ በብሔራዊ ቲያትር፣ በራስ ቲያትርና በአዲስ 
አበባ ቲያትርና ባህል አዳራሽ በርካታ ቲያትሮች ቀርበው 
ታዳሚያንን ዘና ፈታ አድርገዋል፡፡ እነ ሀ ሁ በስድስት 
ወር፣ እናት ዓለም ጠኑ፣ ኦቴሎ፣ የባላገር ፍቅር፣ የቀለጠው 
መንደር፣ ባለካባና ባለዳባ፣ የቴዎድሮስ ራዕይ፣ ጴጥሮስ 
ያቺን ሰዓት፣ የአዛውንቶች ክበብ፣ ህንደኬ፣ ለዕረፍት 
የመጣ ፍቅር፣ ፍቅር የተራበ፣ አምታታው በከተማውና 
ሌሎች በቁጥር የበዙ ቲያትሮች በጊዜው በበርካታ ሰልፎች 
ታጅበው እንደጉድ ታይተዋል፡፡ 

ምንም እንኳን ቲያትር ቤት በተመልካች ድርቅ 
የተመታ ቢሆንም አሁንም ድረስ እየታዩ ያሉት እነ ባቢሎን 
በሳሎን፣ እነ ኮከቡ ሰው፣ የእኛ ሰፈር፣ ጣይቱ፣ ባሎችና 
ሚስቶች፣ የጉድ ቀን እና ሌሎችም አሁንም ደረስ የቲያትር 
ጥበብ ነግሳ እንዳለች የሚያሳዩ ናቸው፡፡ እነዚህ ጥበብ 
አፍቃሪው ወደ ቲያትር ደጃፎች እንዲቀርብ እየታገሉ 
ያሉ ትያትሮች ናቸው፡፡ አሁን ደግሞ በሀገር ፍቅር ቲያትር 
እየታዩ የሚገኙት የሌሊት ሙሽራና በዓሉ ግርማ ቤርሙዳ 
የተሰኙት ቲያትሮች ቲያትር አፍቃሪው ዳግም ወደ ቲያትር 

ሥራ ፊቱን እንዲያዞር ትልቅ አስተዋፅኦ እያበረከቱ 
ይገኛሉ። ይሁን እንጂ እነዚህን የመሰሉና በኢትዮጵያ 
የቲያትር ባለሙያዎች ተከሽነው  ለመድረክ እየቀርቡ 
ያሉ ቲያትሮች በሚገባቸው ልክ ተመልካች እያገኙ ነው 
ለማለት ያስቸግራል፡፡ የተመልካች ያለህ እያሉ ነው፡፡

ቲያትር ማህበረሰቡን በሁለንተናዊ መልኩ የሚቀይር 
ትልቅ የጥበብ መሳሪያ ነው፡፡ በቲያትር ከመዝናናት 
በዘለለ ቁም ነገር መጨበጥ ይቻላል፡፡ በቲያትር ካለፈው 
ስህተት መማር ይቻላል፡፡ በቲያትር የዛሬውን ጥፋት 
ማረም ይቻላል፡፡ ቲያትር ከዛሬ ስህተት መማርና ነገን 
በተሻለ መንገድ ለመሥራት ያስችላል፡፡  

የቲያትር ጥበብ ያለፈውን ታሪክ ከዛሬው ጋር 
አገናኝቶ አዲስ ነገር ለመፍጠር ይሞክራል፡፡ በዚህም 
በርካታ ነገሮች ይገኛሉ፡፡ የሰው ልጅ ሁል ጊዜ ለሕይወቱ 
ትርጉም ይፈልጋል፡፡ ይህም ገና ከፍጥረቱ ጊዜ ጀምሮ 
የነበረ ፍላጎቱ ነው፡፡ ሰዎች አዲስ ባህሪ እንዲያገኙና 
እንዲኖራቸው ወይም ደግሞ አዲስ ዓለም እንዲፈልጉ 
ያበረታታል፡፡ 

የቲያትር ጥበብ ሌላኛው ጉልበት ዘመን መሻገር ነው። 
ወቅትን ተከትሎ በጊዜው የነበረውን ሁኔታ የሚያሳይ 
ነው። ይህ ታዲያ ጥሩም መጥፎም ሊሆን ይችላል። ዋናው 
ጉዳይ ግን የተፈፀመው መጥፎም ይሁን ጥሩ ድርጊት 
ታሪክ ሆኖ ይመዘገባል፡፡ በትውልዶች መካከል ያለውን 
ግጭትና ክፈተት ፍንትው አድርጎ በማሳየት ረገድም 
ቲያትር ወደር አልተገኘለትም፡፡ 

ቲያትር የተለያዩ ማህበራዊ ጉዳዮችን እንደማሳየቱ 
ህብረተሰቡ ስለሕይወቱ ጥሩ ግንዛቤ እንዲኖረው 
ያደርጋል፡፡ በሕይወት ኡደት የሚያጋጥሙ አሳዛኝና 
አስደሳች ሁኔታዎችን ያስቃኛል፡፡ ግጭቶች ሲፈጠሩ ቆም 
ብሎ በማሰብ መፍትሔ ለማሻት አጋጣሚ ይፈጥራል፡፡ 

ከዚህ ባለፈ ቲያትር ትልቁና ዋነኛው ተግባሩ 
የሰውን ልጅ ስብእና መገንባት ነው፡፡ አዲስና የተሻለ 
ሰው መፍጠር ነው፡፡ በቲያትር ብዙ ጥያቄዎች ሊመለሱ 
ይችላሉ፡፡ ለምሳሌ በጦርነት በተጠቁ አካባቢዎች ሥነ-
ልቦናቸው የተጎዱ ሰዎች ሊኖሩ ይችላሉ፡፡ ይህን ሥነ-
ልቦናዊ ሕመም በማከም ረገድ ቲያትር ትልቁን ድርሻ 
ይወስዳል፤ አስፈላጊም ነው፡፡ ውጤታማ እንደሆነም 
ተመስክሮለታል፡፡  

ከዚህ አልፎ ቲያትር ማህበረሰቡ ከወሊድ 
ጋር፣ ከሕዝብ ቁጥር መቀነስ፣ ከልማት ጋር ተያይዞ  
የሚፈልጋቸውን መፍትሔዎች  በመጠቆም በኩል 
ትልቅ ሚና ይጫወታል፡፡ ቲያትር እንደ ሕክምናውና 
እንደሌሎችም የትምህርት መስክ አስፈላጊ ነው ተብሎ 
ሁለንተናዊ ጥቅም ለማህበረሰቡ ይሰጣል፡፡ ለዛም ነው 
ቲያትር ‹‹የጥበባት ጉባኤ›› ነው የሚባለው፡፡ ለአምስቱም 
የስሜት ህዋሳት በእጅጉ የቀረበ እንደሆነም ይነገራል፡፡ 

እናም እነዚህን ሁሉ በረከቶች አቅፎ የያዘው 
የቲያትር ጥበብ ዛሬ ተዳክሟልና እንዲበረታ የሁሉም 
ሰው ድጋፍና ትብብር ያስፈልገዋል፡፡ ቲያትርን ወደቀደመ 
ክብሩ የመመለስ ሥራ ታዲያ የቲያትር ጠበብት ሥራ 
ብቻ ባለመሆኑ ጉዳዩ የሚመለከታቸው ሁሉ በዚህ ላይ 
ተሳትፈው የራሳቸውን መፍትሔ እንደሚያመጡም 
ብዙዎች ይጠብቃሉ፡፡ ቲያትሩን ለመጠገን 
በሚመለከታቸው አካላት ሁሉ የመፍትሔ ሃሳብ ከመጣ 
ተመልካቹም ቢሆን ፊቱን ወደቲያትር ጥበብ ሥራዎች 
ማዞሩ አይቀሬ ነው። ያኔ ‹‹ቲያትር ወደ ሙሉ ክብሯና 
ሞገሷ ተመለሰች›› ተብሎ ይወራል። 

ተመልካች የተራቡ የቲያትር ደጃፎች

ቲያትሩ ከታከመ አዳራሾች በታዳሚያን መጨናነቃቸው አይቀርም፤

ቲያትር ሰፊ ፅንሰ ሃሳብ የያዘ 
የጥበብ ሥራ ነው። ከሰው 

ልጅ የእለት ተእለት ክዋኔ ጋር 
የተቆራኘ የጥበብ ውጤት ነው። 

በመሠረታዊ መልኩ ሲታይ 
ቲያትር ለሰው ልጅ ትርጉም 

ያለው ጣዕም ከሚሰጡ 
ክህሎቶች ውስጥ መሠረታዊውና 

አንደኛው መሆኑ ይነገራል



የየመን ሁቲ አማጺያን በቀይ ባሕር ላይ የሚያልፉ 
ዕቃ ጫኝ መርከቦችን በሚሳኤል እና በድሮን ዒላማ 
ማድረጋቸው የነዳጅ እና የሌሎች ምርቶችን ዋጋ ከፍ 
ያደርጋል ተባለ።ሰፊ የየመን ግዛትን ተቆጣጥረው የሚገኙት 
ሁቲ አማጺያን ከእስራኤል እና ከሐማስ ጦርነት መቀስቀስ 
ወዲህ በቀይ ባሕር በኩል በሚያልፉ ግዙፍ የጭነት 
መርከቦች ላይ ጥቃት ሲሰነዝሩ ቆይተዋል።

አማጺያኑ ከእስራኤል ጋር ጦርነት ውስጥ ለገባው 
ሐማስ ያላቸውን ድጋፍ በይፋ ከገለጹ በኋላ፣ በቀይ ባሕር 
በኩል አድርገው ወደ እስራኤል የሚያቀኑ መርከቦችን 
ዒላማ እንደሚያደርጉ በይፋ አሳውቀዋል።የሁቲ አማጺያን 
ባለፉት ሳምንታት ወደ ተለያዩ የዓለማችን ክፍሎች ነዳጅ እና 
የተለያዩ ምርቶችን ጭነው የሚንቀሳቀሱ ግዙፍ መርከቦችን 
በሚሳኤል እና በድሮን ሲያጠቁ እና እገታ ሲፈጽሙ ነበር።

ታዲያ ይህ ስጋት ውስጥ የከተታቸው የዓለማችን ዋነኛ 
የመርከብ ጭነት ማጓጓዣ ድርጅቶች ቀይ ባሕርን ከመጠቀም 
ይልቅ ረዥም ጊዜ እና ብዙ ነዳጅ አባክነው በደቡብ አፍሪካ 
በኩል አድርገው ወደ መዳረሻቸው እያቀኑ ነው።ተንታኞች 
ታዲያ ይህ በሁቲ አማጺያን በቀይ ባሕር ላይ የተፈጠረው 
የደኅንነት ስጋት በዓለም አቀፍ ደረጃ የነዳጅ እና በሌሎች 
ምርቶች ዝውውር ላይ ጫናን በመፍጠር የዋጋ ጨማሪ 
ሊያስከትል እንደሚችል ተናግረዋል።

ከትናንት በሰቲያ ሰኞ በነዳጅ ዋጋ ላይ አነስተኛ ሊባል 
የሚችል የአንድ በመቶ ጭማሪ የተመዘገበ ሲሆን፣ አሁን ላይ 
78 ዶላር እየተሸጠ በሚገኘው አንድ በርሜል ድፍድፍ ነዳጅ 
ላይ የዋጋ ጭማሪ መታየቱ የሚቀር አይመስልም።በመርከብ 
የንግድ ሥራ ላይ ዘገባዎችን የሚሰራው ሎይድስ ሊስት 
ጋዜጣ ዋና አርታኢ የሆኑት ሪቻርድ ሜድ የንግድ መርከቦች 

ልዩ ልዩ
ማህበራዊ

ዓለም አቀፍ

እየሩስ ተስፋዬ

የተወለደችው አዲስ አበባ በተለምዶ አፍንጮ 
በር አካባቢ ነው፡፡ ተማሪ በነበረችበት ወቅት 
በቴአትር፣በውዝዋዜ እና በመሳሰሉት በክበባት ውስጥ 
ንቁ ተሳታፊ ነበረች፡፡ ከኮተቤ የትምህርት ዩኒቨርሲቲ 
ተመርቃለች፡፡ በአሁኑ ጊዜ ደግሞ በሀሌሉያ ቅድመ አንደኛ 
የመጀመሪያ ደረጃ ትምህርት ቤት የቅድመ አንደኛ(ኬጂ) 
ሁለት መምህርት ሆና በማገልገል ላይ ትገኛለች፡፡ ጨዋታ 
ተኮርና ልጆች ፊደላትን በቀላሉ ለመለየት የሚያስችላቸውን 
አዲስ የማስተማር ስነ ዘዴ ይዛ ብቅ ብላለች፡፡  ይህንኑ 
የማስተማር ስነ ዘዴ በማህበራዊ ሚዲያ በተለይ ደግሞ 
በቲክቶክ አማካኝነት በማቅረብ በብዙኃን ይበልጥ 
ለመታወቅ ችላለች- መምህርት ዙፋን ተዓመር፡፡  

መምህርት ዙፋን ማስተማር ከጀመረች ስድስት 
ዓመታትን አስቆጥራለች፡፡ የመምህርነት ሙያዋን  
በፍላጎት፣ በፍቅር እና ደስተኛ ሆና ነው  እየሰራችበት 
ያለችው። የዚህ ትውልድ አንዷ አካል እንደመሆኗ በክፍል 
ውስጥ ከምታስተምራቸው ተማሪዎች በተጨማሪ ሌሎች 
በየቤቱ ያሉ ልጆችን ለማስተማር ማህበራዊ ሚዲያን 
በተለይም ቲክቶክን ትጠቀማለች፡፡ 

መምህርት ዙፋን ወደ ቲክቶክ የመጣችው አብዛኛው 
ሰው እንደሚሠራቸው ትወናዎች የማስተማር ስራዎቿን 
ቀርፃ ነበር፡፡ በመቀጠል ግን ከልጆች ጋር ያላት ግንኙነት 
ምን እንደሚመስልና ውሎዋን ለተመልካቾቿ ማጋራት 
ጀመረች፡፡ ሃሳቧ አድጎ የሕፃናት መዝሙር መልቀቅ 
በቲክቶክ ለቀቀች፡፡ ተማሪዎችን በመዝሙር እና በተለያዩ 
መንገዶች እያስተማረች በቲክቶክ የምትለቃቸው 
ቪዲዮዎች ብዙዎቹ አስተማሪነቱን በማመን ወደዱላት፤ 
እርሷም ቀጠለችበት፡፡

ሕፃናትን ለማስተማር ድራማዊ እንቅስቃሴዎችን 
መጠቀምና ትምህርቱን ጨዋታ ተኮር  ማድረግ እንደሚገባ 
በትምህርት ባለሙያዎች በኩል ይመከራል። ምንም እንኳን 
በኪነ ጥበቡ ብዙ ያልቀጠለች ቢሆንም መምህርት ዙፋን  
ትምህርት ቤት እያለች ክበባት ውስጥ መሳተፏና ልምምድ 
በማድረጓ ከልጆች ጋር በጋራ  እየዘመረችና ሌሎች ኪናዊ 

እንቅስቃሴዎችን እያደረገች እንድታስተምር አግዟታል ፡፡ 
የሕፃናት (ኬጂ) የመማር ማስተማር ሂደት ለሌሎች 

ክፍሎች ከሚሰጠው ትምህርት እንደሚለይ ይታወቃል፡፡ 
ከልጆች ጋር እንደ ልጅ መሆንን ይጠይቃል፡፡ ቤተሰባዊነት 
እንዲኖርም ያስፈልጋል፡፡ መምህርት ዙፋንም ያደረገችው 
ይህንኑ ነው፡፡ ልጆች ወደ ትምህርት ቤት ሲመጡ በተቻለ 
መጠን ሊማሩ የመጡ እስከማይመስላቸው ድረስ ደስ 
ብሏቸው እየተዝናኑ፣እየተጫወቱ እና እየዘመሩ ትምህርት 
ቀስመው እንዲሄዱ እያደረገች ነው፡፡

የመምህራን የትምህርት አሰጣጥ ስነ ዘዴ ተማሪዎች 
ትምህርቱን እንዲወዱትም፤ እንዲጠሉትም የማድረግ 
ሚናው ከፍተኛ ነው፡፡ ይህን በመረዳት እርሷ  ፊደላትን 
በቀጥታ ከማስተማር ይልቅ ለተማሪዎች አሰልቺ 

እንዳይሆኑ ካሉት መዝሙሮች እና ተረቶች በተጨማሪ 
በራሷ በማዘጋጀት በጨዋታ መልክ ተማሪዎቿን እውቀት 
ታስገበያለች፡፡

በመማር ማስተማር ሂደቱ መምህራን ብቁ ትውልድን 
ከመፍጠር አኳያ ከፍተኛ ኃላፊነት እንዳለባቸው 
የምትናገረው መምህርት ዙፋን፤ በተለይ የቅድመ አንደኛ 
ደረጃ ትምህርት  ልጆች መሠረት የሚይዙበት በመሆኑ ልዩ 
ትኩረት ሊሰጠው እንደሚገባ ትጠቁማለች፡፡ የአእምሮ 
ማበልጸጊያና ነገ ልጆች የተሻለ ሰው እንዲሆኑ ማፍሪያና 
ማዘጋጃ ቦታ ስለመሆኑም ትጠቅሳለች፡፡ 

የሕፃናት የአእምሮ እድገት የሚገነባበት ከውልደት 
እስከ ስምንት ዓመታቸው እንደሆነ በብዙዎች ዘንድ 
ይታወቃል። ሰፊውን ጊዜ የሚይዘው ደግሞ የቅድመ 
አንደኛ (ኬጂ) ትምህርት ነው፡፡ ሕፃናት ነጭ ወረቀት 
እንደመሆናቸው መጠን የሚቀበሉበት የሚሰጣቸውን 
ነገር መሠረት አድርገው ነውና ሥራው ትልቅ ኃላፊነትን 
እንደሚሻም ነው መምህርት ዙፋን የምትናገረው፡፡ ‹‹እኛ 
መምህራን ትውልድ ላይ ብንሠራ ሀገራችንን በሚገባ 
መቀየር እንችላለንም›› ትላለች፡፡

አሁን አሁን ልጆች በስልክ፣ታብሌት እና ቤታቸው 
ውስጥ ባሉት የኤሌክትሮኒክስ ውጤቶች በመጠቀም 
ማኅበራዊ ሚዲያን ይመለከታሉ፡፡ ወላጆች ለዚህ ድርጊት 
ትልቁን ድርሻ ይወስዳሉ፡፡ወላጆች ልጆቻቸውን ሲያሳድጉ 
ለልጆቻቸው ምን መስጠት እንዳለባቸውና እንደሌለባቸው 
መለየት ይኖርባቸዋል፡፡ የሚሰጧቸው ነገሮች ሕፃናት ወደ 
ጥሩም ይሁን ወደ መጥፎ ነገር እንዲያመሩ ያግዛቸዋል፡፡ 

መምህርት ዙፋን በክፍሏ ውስጥ ከምታስተምረው 
በተጨማሪም ማህበራዊ ሚዲያውን በመጠቀም ልጆችን 
በሚስብ መልኩ በመሥራቷ ከምታስተምራቸው ተማሪዎች 
ውጪ ሌሎች ተማሪዎች መዝሙሮቹን ይዘምራሉ፤ እግረ 
መንገዳቸውን ትምህርትም ይቀስማሉ፡፡ ስለዚህ ማህበራዊ 
ሚዲያን ለበጎ ነገር መጠቀም እንደሚቻል ምስክር 
ሆናበታለች፡፡ መምህራን ለተማሪዎች አርአያዎች ናቸው፡፡ 

ተማሪዎች እነርሱ ያሏቸውን ይቀበላሉ፡፡ 
ከቤተሰባቸው ይልቅ እነርሱን ነው የሚሰሙት፡፡ እንዲያም 
ሆኖ ግን የቤተሰብ እገዛ ካልተጨመረበት የመምህራን 

ሥራ ብቻውን ውጤት ሊያመጣ እንደማይችልም ነው 
መምህርት ዙፋን የምትናገረው፡፡  

መምህርት ዙፋን እየሠራች ባለው ሥራ ከጠበቀችው 
በላይ በብዙዎች ዘንድ ተቀባይነትን አግኝታበታለች። 
በተለይ በልጆች እና በወላጆች ዘንድ ተወዳጅ መሆን 
ችላለች፡፡ ‹‹በዚህ ሠዓት ምንድን ነው የምትወጂው?›› 
ብትይኝ ‹‹ልጅ ነው የምልሽ›› ብላ የመለሰችው መምህርቷ፤ 
ለልጆች ያላት ፍቅር ሥራዋን ወዳውና ፈልጋው በቁርጠኝነት 
ለመሥራት እንዳስቻላት ትገልፃለች፡፡  በዚህም ከብዙዎች 
ገንቢ እና ጥሩ የሚባሉ አስተያየቶችን ማግኘት በመቻሏ 
በሥራዋ ላይ  ትልቅ መነሳሳት እንደፈጠረላት ታስረዳለች፡፡ 

መምህር ዙፋን በቀጣይ በልጆች ዙሪያ ብዙ 
የመሥራት እቅዶች አሏት፡፡ ልጆች እየተዝናኑ፣ እየተማሩ፣ 
ቁም ነገር እያገኙ በሥነ ምግባር ታንጸው ሀገራቸውን 
የሚወዱ፣ለራሳቸው ክብር የሚሠጡ ዓይነት ሕፃናት ሆነው 
እንዲያድጉ የተለያዩ ሥራዎችን ይዛ  በስሟ በተከፈተው 
የዩቱብ ቻናል በስፋት ለመምጣትም ውጥን ይዛለች፡፡  
ከዚህም ባለፈ በትምህርት ቤት ውስጥ ከቀለም ትምህርት፣ 
ከአእምሮ እድገት ባሻገር ሕፃናቱ ሀገራቸውን፣ ባህላቸውን 
እና እምነታቸውን እንዲወዱ ከወዲሁ መሠረት ለማስያዝ 
የመሥራት እቅድ አላት፡፡ 

በዚህ ወቅት ማህበራዊ ሚዲያ የሚጠቀሙ 
እንዲሁም የተለያዩ ሥራዎችን የሚሠሩ ሰዎች ቁጥር 
ቀላል የሚባል አይደለም፡፡ ወደ ቲክቶኩ ዓለም ጎራ 
ሲባል ደግሞ አብዛኛው ጉዳዮች መዝናናት ላይ ያተኮሩ 
ናቸው። መምህርት ዙፋንም በቲክቶክ ብዙዎች ቁም ነገር 
እየሠሩበት እንዳልሆነ ታዝባለች፡፡ ከማህበራዊ ሚዲያው 
በሻገር ኪነ ጥበብን በመጠቀም ሕፃናት የሚማሩበትን 
መንገድ እና ሌሎች  መልካም ነገሮችን በመሥራት 
ለመጪው ትውልድ መሥራት እንደሚገባ ትመክራለች። 
አዲሱ ሥርዓት ትምህርት የቅድመ አንደኛ ደረጃ ተማሪዎች 
እየተዝናኑ ማስገንዘብ እንደሚገባ የሚጠቁም በመሆኑና 
ከዚህ በተቃራኒ ደግሞ ብዙዎች ይህንን ብዙ መምህራን 
በማወቅም ሆነ ባለማወቅ ተግባራዊ እያደረጉት ባለመሆኑ 
ለመምህራንም ሆነ ወላጆች ሰፊ የግንዛቤ ማስጨበጫ 
ሥራዎችን መሥራት ያስፈልጋል፡፡ 

የጉዞ አቅጣጫቸውን መቀየራቸውን የሚቀጥሉ ከሆነ፣ 
በዓለም አቀፍ የምርት አቅርቦት ሰንሰለት ላይ ከፍተኛ የሆነ 
ለውጥ ስለሚያስከትል በዋጋ ላይ የሚመጣው ጭማሪ 
ቀላል አይሆንም ይላሉ።

ሪቻርድ ሜድ በየዓመቱ አንድ ትሪሊዮን ዶላር ዋጋ 
ያለው ምርት የሚመላለስበት የቀይ ባሕር መስመር 
ከአገልግሎት ውጪ መሆን የሚያስከትለው ጭማሪ በነዳጅ 
ዋጋ ላይ ብቻ ተወስኖ የሚቀር እንዳልሆነ ያሳስባሉ። 
ከቀናት በፊት ኤቨርግሪን ላይን እና ሜርስክ የተባሉት 
የዓለማችን ግዙፍ የመርከብ ጭነት ማጓጓዣ ድርጅቶች 
እና ብሪቲሽ ፔትሮሊየም (ቢፒ) የተባለው የነዳጅ አምራች 

የሁቲ አማጺያን በቀይ ባሕር ላይ የፈጠሩት ስጋት በነዳጅ እና 
በምርቶች ዋጋ ላይ  ጭማሪ እንደሚያሳይ ተጠቆመ

ኩባንያ በደኅንነት ስጋት ምክንያት በቀይ ባሕር በኩል ጉዞ 
እንደማያደርጉ አሳውቀዋል።

የጋዜጣው ዋና አርታይ ታዲያ “የኤሌክትሮኒክስ 
ውጤቶችን፣ አልባሳትን፣ የፍጆታ ዕቃዎችን. . . የሚጭኑት 
ግዙፍ ኮንቴይነር ተሸካሚ መርከቦች ናቸው የጉዞ አቅጣጫ 
እየቀየሩ ያሉት” በማለት የዋጋ ጭማሪው ከነዳጅ በተጨማሪ 
በሌሎች ቁሶች ላይ ሊከሰት እንደሚችል ይገልጻሉ።

የኤክስፖርት ኤንድ ኢንተርናሽናል ትሬድ ኢንስቲትዩት 
ዋና ዳይሬክተር የሆኑት ማርኮ ፎርጂኦና ደግሞ መርከቦች 
አቅጣጫ እንዲቀይሩ መገደዳቸው ከምርት ዋጋ በተጨማሪ 
የመርኮችን የነዳጅ እና የመድን ወጪን ይጨምራል 

ይላሉ።ይህም ብቻ አይደለም መርከቦች አቅጣጫቸውን 
ወደ አንድ ወደብ ወይም መተላለፊያ የሚያዞሩ ከሆነ 
በወደቦች መጨናነቅ እና መዘግየት ሊፈጥር ይችላል።

ይህ የነዳጅ እና የሌሎች ምርቶች ዋጋ ጭማሪ በኮቪድ 
እና በተለያዩ ጦርነቶች ጫና በደረሰባቸው የሀገራት ምጣኔ 
ሀብት ላይ ሌላ ዙር የዋጋ ንረትን ያስከትላል።ቀይ ባሕር 
ወደ አውሮፓ፣ መካከለኛው ምሥራቅ፣ ሰሜን እና ምሥራቅ 
አፍሪካ እንዲሁም ወደ እስያ ለሚላኩ ምርቶች ቁልፍ 
መተላለፊያ ነው።

በሰሜን በኩል የግብፁን ሱይዝ ካናል እንዲሁም 
በደቡብ አቅጣጫ ጂቡቲ፣ የመን እና ኤርትራን 
በሚያዋስነው የባብ አል-ማንዳብ መካከል የሚገኘው ቀይ 
ባሕር የዓለማችን 12 በመቶ ወይም አንድ ትሪሊዮን ዶላር 
ዋጋ ያለው ምርት በየዓመቱ የሚተላለፍበት የውሃ ክፍል 
ነው።

የፋይናንስ መረጃዎችን በመተንተን ትልቅ ስም ያለው 
ኤስ አንድ ፒ ግሎባል ማርኬት ኢንተለጀንስ በቅርቡ 
የሠራው የገበያ ጥናት እንዳሳየው አውሮፓ፣ መካከለኛው 
ምሥራቅ እና ሰሜን አፍሪካ ወደ ሀገር ውስጥ ካስገቧቸው 
ምርቶች 15 በመቶ ያክሉ ከእስያ እና ከባሕረ ሰላጤው 
ሀገራት በቀይ ባሕር በኩል ያለፈ ነው። ቀይ ባሕር ከፍጆታ 
ዕቃዎች በተጨማሪ ከፍተኛ መጠን ያለው የነዳጅ እና ጋዝ 
ምርት መተላለፊያ ነው።

የኤስ ኤንድ ፒ ግሎባል ማርኬት ኢንተለጀንስ ትንተና 
እንደሚያሳየው፣ ምንም እንኳ አሁን የተከሰተው መስተጓጎል 
ከፍተኛ የንግድ መርከብ እንቅስቃሴ የሚደረግበት ወቅት 
ባይሆንም ጉልህ ተጽእኖ የሚያርፈው በፍጆታ ዕቃዎች ላይ 
እንደሚሆን አሳይቷል ሲል ቢቢሲ ዘግቧል፡፡

በማስተማር ዘዴዋ የብዙዎችን ቀልብ የሳበችው መምህርት ዙፋን

መምህርት ዙፋን ተዓምር፤

ከአርማወር ሐንሰን የምርምር ኢንስቲትዩት  
ጋር በመተባበር በየሳምንቱ የሚታተም

ዳንኤል ዘነበ 

የወባ በሽታ በሞቃታማ አካባቢዎች በስፋት በሚራቡ 
ትንኞች የሚከሰት ከዓለማችን ገዳይ በሽታዎች በቀዳሚነት 
የሚሰለፍ ነው። በኢትዮጵያ በርካቶችን በየዓመቱ 
ለሞት የሚዳርገው ይህ በሽታ እንደየወቅቱና አካባቢው 
እየተፈራረቀ ለመቆጣጠር አስቸጋሪ ሆኖ ቆይቷል። እ.ኤ.አ. 
በ2022 በዓለም አቀፍ ደረጃ ከ241 ሚሊዮን በላይ የሚሆኑ 
ሰዎች በወባ የተያዙ ሲሆን  ከነዚህ መካከል ከ671 ሺህ 
የሚበልጡ ሰዎች ለኅልፈተ ሕይወት መዳረጋቸውን የዓለም 
የጤና ድርጅት መረጃ ያሳያል፡፡ 

በወባ በሽታ በዓለም ዙሪያ ከተጠቁ 241 ሚሊዮን 
ሰዎች 95 በመቶ የሚሆኑት አፍሪካዊያን ናቸው። ከእነሱም 
ውስጥ 600 ሺህ ያህሉ በዚሁ በሽታ ሳቢያ ሕይወታቸውን 
ያጡ መሆኑን የድርጅቱ መረጃ ያመላክታል።  በበሽታው 
ይጠቃሉ ተብለው ከተገመቱት ቁጥር አኳያ በየቀኑ ሃያ 
አፍሪካዊያን በወባ በሽታ ሳቢያ ይሞታሉ። 

አፍሪካ እንደአህጉር የወባ በሽታ ተጠቂዎች የሚበዙባት 
እንደመሆኗ ከምታጣው የሰው ሕይወት በተጨማሪ 
በበሽታው ሳቢያ ከፍተኛ ወጪ እንደምታወጣ ይነገራል። 
በሽታውን ለመከላከል በየዓመቱ ከሚወጣው ከፍተኛ ወጪ 
ባሻገር፣ በሽታው ያለባቸውን ለማከም እጅግ ከፍተኛ ወጪ 
ይጠይቃል። ይህ ብቻ ሳይሆን የታመሙ ቤተሰባቸውን 
ለማሳከምም ሆነ ለመንከባከብ ቤተሰቦች ከሚያወጡት 
ገንዘብ በተጨማሪ፣ በሕመሙ ሳቢያ የሚቀርባቸው ገቢም 
የትየለሌ እንደሆነ ይገመታል። እንደ ዓለም ጤና ድርጅት 
ትንበያ ከሆነ፣ የወባ በሽታ አጠቃላይ አፍሪካን በየዓመቱ 
ቢያንስ ሁለት ቢሊዮን ዶላር ወጪ ያስወጣታል። በዚህም 
ሳቢያ ለአኅጉሪቱ ድህነት አባባሽ የሆነ ዋና ምክንያት 
ተደርጎም እንደሚወሰድ ተጠቁሟል።

በኢትዮጵያ የወባ በሽታ በአብዛኛው የሚከሰተው 
ዋናውን የክረምት ዝናብ ተከትሎ በመኸር ወይም በምርት 
መሰብሰቢያ ወቅት ነው፡፡ አስቀድሞ በሽታውን መከላከል 

ካልተቻለ ሰዎችን ለሕመምና ለሞት ይዳርጋል፡፡ በኢትዮጵያ 
ባለፉት አሥር ዓመታት በወባ በሽታ ምክንያት በየዓመቱ 
የሚከሰተውን የሕመምና የሞት መጠን በመቀነስ በሀገር አቀፍ 
ደረጃ ከፍተኛ ውጤት መመዝገቡን ያመላክታል። ከባለፉት 
ጥቂት ዓመታት ወዲህ በወባ በሽታ የሚጠቁ የህብረተሰብ 
ክፍሎች ቁጥር  የሥርጭት መጠን ጭማሪ ማሳየቱን ነው 
ቁጥሮች የሚናገሩት። ይህም ቢሆን የበሽታውን ሥርጭት 
ወደነበረበት ለመመለስ እንዲሁም እ.ኤ.አ በ2030 ከሀገሪቱ 
ለማጥፋት የተለያዩ ስልቶች ተነድፈው በመተግበር ላይ ነው። 
ለስኬታማነቱም በጤና  ዘርፉስ ከሚገኙ የጥናትና ምርምር 
ተቋማት ብዙ ይጠበቃል። 

ከዚህ አንጻር አርማወር ሐንሰን የምርምር ኢንስቲትዩት፤ 
ኢትዮጵያ በ2030 እ.ኤ.አ የወባ በሽታን ለማጥፋት የያዘችው 
ዕቅድና ግቡ ለማሳካት የተለያዩ ሥራዎችን እየሰራ ይገኛል። 
በዚህም በተለይም ጥራት ያላቸው የምርምር ቴክኖሎጂዎችን 
ከማበርከት በተጨማሪ መድኃኒት የመቋቋም ዝንባሌ ያላቸው 
የወባ ትንኝ ዝርያዎችን በምርምር  የመለየት ሥራ እየሰራ 
ነው ። ኢንስቲትዩቱ በአፍሪካ ቀንድ ጠንካራ የወባ ምርምርና 
የስልጠና ማዕከል ለመገንባት እየተንቀሳቀሰ ይገኛል። ከሰሞኑ 

የወባ ምርምር ውጤቶች ይፋ የሚደረግበትና በአፍሪካ  ቀንድ  
የሚጀመረውን  አዲስ ፕሮጀክት የማስጀመሪያ ዝግጀት 
ተካሂዷል። 

በመድረኩ ላይ ተገኝተው ንግግር ያደረጉት  የኢንስቲትዩት 
ዋና ዳይሬክተር ፕሮፌሰር አፈወርቅ ካሱ እንደገለጹት፣ 
አርማወር ሐንሰን የምርምር ኢንስቲትዩት ከተቋቋመበት ጊዜ 
ጀምሮ ባለፉት 53 ዓመታት በጤናው ዘርፍ በርካታ ችግር ፈቺ 
ሀገራዊ፣ አህጉራዊና ዓለም አቀፋዊ ፋይዳ ያላቸው የጥናትና 
ምርምሮች ሥራዎችን አከናውኗል። በጤናው ዘርፍ በተለያዩ 
ርዕሰ ጉዳዮች ባከናወናቸው የምርምር ሥራዎች ለሀገር አለኝታና 
ኩራት የሆኑ ውጤቶችን ማስመዝገቡን አስታውቀዋል።

ኢንስቲትዩቱ ኢትዮጵያ በ2030 እ.ኤ.አ የወባ በሽታን 
ለማጥፋት የያዘችው ዕቅድና ግቡ ለማሳካት የተለያዩ ሥራዎችን 
እየሰራ እንደሚገኝ ጠቅሰው ፤ በዚህም በተለይም ጥራት 
ያላቸው የምርምር ቴክኖሎጂዎችን ከማበርከት በተጨማሪ 
መድኃኒት የመቋቋም ዝንባሌ ያላቸው የወባ ትንኝ ዝርያዎችን 
በምርምር የመለየት ሥራ እየሰራ  ነው ብለዋል።  ዋና 
ዳይሬክተሩ፣ ኢንስቲትዩቱ ከምርምር ማዕከላት የሚወጡ 
የጥናት ውጤቶችን ወደተግባር በመቀየር የወባ በሽታን 

ማጥፋት እንደሚገባም አመልክተዋል ። 
በጤና ሚኒስቴር የወባና የኢንዱስትሪ ወለድ በሽታዎች 

መከላከልና መቆጣጠር ዴስክ ኃላፊ አቶ ጉዲሳ አሰፋ፣  
በመደረኩ አጠቃላይ ወባ ላይ የተሰሩ ጥናቶች ቀርበው 
ለቀረቡት ጥናቶች አተገባበር  ከተሳታፊዎች ምክረ ሃሳቦችን 
ለማግኘት ታስቦ የተዘጋጀ  ነው። ከተሳታፊዎች  የሚገኙ 
ምክረ ሃሳቦችን በመጠቀም የፕሮግራሙ አተገባበር  እና 
መሻሻል የሚገባቸው ጉዳዩች  እንዲሻሻሉ ዕድል የሚሰጥ 
ነው፡፡

አቶ ጉዲሳ፣ በዚህ መድረክ  የሚገኙት ከዓለም ጤና 
ድርጅት ጀምሮ ሌሎች  ሀገር በቀል  በጉዳዩ  የካበተ ልምድ 
ባለቤት የሆኑ ባለድርሻ አካላት በመሆናቸው የሚቀርቡት  
አዳዲስ  የጥናት ግኝቶች የሚቀርቡበት እና ሙያዊ  ትችት 
እና ሃሳብ የሚገኝበት ነው፡፡ እንዲሁም ከተሳታፊዎች ጋር  
የልምድ ልውውጥ  የሚደረግበት መሆኑንም አስረድተዋል።  
አክለውም፣ በመድረኩ አጠቃላይ  በመረጃ የተደገፈ የጥናት 
ውጤቶች  ስለሚቀርብ ከተገኘው ግብዓት በመነሳት 
እስትራቴጂክ ዕቅዱን ክለሳ ማድረግ እንዲሁም  ለፕሮግራሙ 
የተሻለ ትግበራ  ግብዓት ማግኘት ያስችላል ሲሉ ገልጸዋል ፡፡

ከአዲስ አበባ ዩኒቨርሲቲ ጤና ሳይንስ ኮሌጅ፣ የጥቁር አንበሳ 
ስፔሻላይዝድ ሆስፒታል ጋር በመተባበር በየሳምንቱ የሚታተም 

ሶሎሞን በየነ

ጥቁር አንበሳ ስፔሻላይዝድ ሆስፒታል በግርማዊ ንጉሠ 
ነገሥት ቀዳማዊ ኃይለ ሥላሴ ጥቅምት 24 ቀን 1966 ዓ.ም 
ተመርቆ  ወደ ሥራ ከገባ ጊዜ ጀምሮ ባለፉት 50 ዓመታት 
በሕክምናው ዘርፍ ለማኅበረሰቡ ከፍተኛ ግልጋሎት ከሚሰጡ 
ተቋማት ግንባር ቀደም ነው። ተቋሙ የሆስፒታሎች ሁሉ ቁንጮ 
ስፔሻላይዝድ ሪፈራል ሆስፒታል በመሆኑ፤ በሀገሪቱ የጤና 
አገልግሎት ቅብብሎሽ ሥርዓት ውስጥ የመጨረሻውና ከፍተኛው 
የጤና ክብካቤ መስጫ ነው። 

በተለይ እንደ ልብ ቀዶ ሕክምናና ከፍተኛ የካንሰር ሕመምን 
በጨረር ማከም ከጥቁር አንበሳ ውጭ በሌሎች የመንግሥት 
ሆስፒታሎች ቀደም ሲል አይሰጠም ነበር። ሆስፒታሉ የልብ ቀዶ 
ጥገና ሕክምና ፈር ቀዳጅ እንደመሆኑ መጠን ደግሞ በሀገሪቱ 
ከአራቱም ማዕዘን በልብ ሕመም የሚሰቃዩ ወገኖች መዳረሻ 
ነው። በዚህም በሽታውን ለማወቅ የሚደረጉ ምርምራዎችንና 
በመድኃኒት የሚሰጡ የልብ ሕክምና አገልግሎትን ለማግኘት 
በወር እስከ አራት ሺህ የልብ ሕሙማን ከተለያዩ የሀገሪቱ ክፍሎች 
በመምጣት የተቋሙን በር ያንኳኳሉ። እንዲሁም ከስምንት ሺህ 
በላይ ዜጎች ደግሞ የልብ ቀዶ ጥገና ሕክምና ለማግኘት በተቋሙ 
ለዓመታት ተመዝገበው እየተጠባበቁ እንደሚገኙ በአዲስ አበባ 
ዩኒቨርሲቲ ጤና ሳይንስ ኮሌጅ፣ ጥቁር አንበሳ ስፔሻላይዝድ 
ሆስፒታል የአዋቂ የልብ ሕክምና ክፍል ኃላፊ እና በሙያቸው 
ደግሞ የአዋቂ የልብ ሕክምና ስፔሻሊስት ዶክተር ደጁማ ያደታ 
ይናገራሉ።

እንደ ዶክተር ደጁማ ገለጻ፤ የልብ ሕክምና ብዙ ዓይነት 
ዘርፎች አሉት። በሽታውን ቀድሞ ከመከላከል ጀምሮ ሕመሙን 
ለማወቅ የሚደረጉ ምርምራዎች፣ በመድኃኒት ሕክምና እንዲሁም 
ደግሞ ረቀቅ ባለ ደረጃ የልብ ቀዶ ሕክምና አለ። ሕመሙን 
ለማወቅ የሚደረጉ ምርምራዎችንና በመድኃኒት ሕክምና 
በሽታውን ከመከላከል አንጻር ሆስፒታሉ ተመርቆ አገልግሎት 
መስጠት ከጀመረበት ጊዜ አንስቶ አገልግሎቱን ሲሰጥ ነበር። ነገር 
ግን ሌሎች ዘመን አፈራሽ ወይም ረቀቅ ያሉ እንደ ልብ ቀዶ ጥገና 
የመሳሰሉ ሕክምናዎች በሆስፒታሉ ብሎም እንደ ሀገር ከተጀመረ 
ከ30 ዓመታት በላይ አስቆጥሯል።   ባለሙያዎች፣ ለሕክምናው 

የሚያስፈልጉ ግብዓቶችና የልብ ቀዶ ጥገና ቦታዎች ባለመኖራቸው 
የልብ ቀዶ ሕክምና በሆስፒታሉ በመደበኛነት ሳይሰጥ ቆይቷል። 
ሆኖም ተቋሙ ከውጭ አካላት ጋር በሚያደርገው ግንኙነት፤ ከውጭ 
ግብዓቶችን አሟልተው ይዘው በሚመጡ በጎ ፈቃደኛ የባለሙያዎች 
ቡድን ጥቁር አንበሳ ውስጥ በሚገኙ የጽኑ ሕሙማንና የቀዶ ጥገና 
ክፍሎች ውስጥ አልፎ አልፎ የልብ ቀዶ ሕክምና ሲሰጥ እንደነበር 
የተቋሙ የታሪክ ድርሳናት ላይ ተጽፎ ይገኛል። 

ስለዚህ ተቋሙ ከውጭ ከሚመጡ በጎ ፈቃደኛ ባለሙያዎች 
ጋር ተቀናጅቶ በመሥራት ለጥቂት ሕሙማን የልብ ቀዶ ሕክምና 
ሲሰጥ ነበር። በሀገሪቱ የልብ ቀዶ ሕክምናን በማስጀመር ፈር ቀዳጅ 
እንደመሆኑ፤ ከቅርብ ጊዜ ወዲህ በዘርፉ የሚሰጠውን የሕክምና 
አገልግሎት እያስፋፋ ወይም እያሳደገ የመጣበት ሁኔታ አለ። በዚህ 
መሠረት አሁን ላይ ሆስፒታሉ ራሱን ችሎ ከመድኃኒት ሕክምና ባለፈ 
“ካትላቨ/Catlave” የሚባለውን ዘመናዊ የልብ ሕክምና መሳሪያ 

በመጠቀም ደረት ሳይከፈት በደም ሥር ሕክምና በመስጠት ላይ 
ይገኛል። 

ተቋሙ ከሌሎች ሆስፒታሎች ለየት የሚያደርገው፤ ቀደም 
ሲል የልብ ቀዶ ሕክምና አገልግሎት በዚህ ሆስፒታል ብቻ ሲሰጥ 
ስለነበር ብዙ አገልግሎቱን ፈላጊ ታካሚዎች መዝግቦ መያዙ 
ነው። ይህንን ተከትሎ በወር ቢያንስ እስከ አራት ሺህ ለሚደርሱ 
ታካሚዎች የመድኃኒት ሕክምና በመስጠት ከሆስፒታሎች ሁሉ 
ከፍተኛውን ግልጋሎት እየሰጠ ይገኛል። ይሁን እንጂ የልብ ቀዶ 
ሕክምና ከፍተኛ ወጪ እንዲሁም ከውጭ በከፍተኛ የውጭ ምንዛሪ 
የሚገቡ ግብዓቶችን ስለሚጠይቅ አገልግሎቱን በሚፈለገው ልክ 
ተደራሽ ማድረግ አልቻለም። በዚህም የልብ ቀዶ ሕክምና ማድረግ 
እያለባቸው ሕክምናውን ሳያገኙ ሕይወታቸው የሚያልፍ ብዙዎች 
ናቸው። ይህም የባለሙያዎችን ልብ የሚሰብር ነው።

ነገር ግን ችግሮች እንዳሉ ሆኖ ሆስፒታሉ ለሀገሪቱ የልብ 

ሕክምና እድገት የአንበሳውን ድርሻ ተጫውቷል፤ እየተጫወተም 
ይገኛል። ከዚህ አንጻር ጥቁር አንበሳ እንደ ሀገር ራሱን የቻለ የልብ 
ሕክምና ተቋም እንዲኖር ለማስቻል ከተለያዩ ባለድርሻ አካላት ጋር 
የተለያዩ ሥራዎችን ሲያከናውን ነበር። በዚህም መሠረት በሕፃናት 
የልብ ሕክምና መርጃ ማህበር የተቋቋመውን “የሕፃናት የልብ 
ሕክምና ማዕከል” መገንቢያ የሚሆን ቦታ በሆስፒታሉ ቅጥር ግቢ 
ውስጥ በመስጠት፣ ከማህበሩ አባላት ጋር ተቀናጅቶ በመሥራት 
እና ባለሙያዎችን በማሰልጠን ማዕከሉ ዛሬ ላይ የደረሰበት ደረጃ 
እንዲደርስ ትልቅ አስተዋጽዖ አበርክቷል።     

ሁለተኛው ሆስፒታሉ ከውጭ ሀገር ባለሙያዎች ጋር 
በሚፈጥረው ግንኙነት የውጭ በጎ ፈቃደኛ ባለሙያዎች ወደ 
ተቋሙ መጥተው የልብ ቀዶ ሕክምና ለሚጠባበቁ ታካሚዎች 
አገልግሎቱን እንዲሠጡ ያስተባብራል፣ ያመቻቻል። በዚህ 
መንገድ ታካሚዎች ሕክምናውን እንዲያገኙ እድል ከመፍጠሩ 
ባሻገር የሀገር ውስጥ ባለሙያዎች የልምድ ልውውጥ እንዲያገኙና 
ክህሎታቸው እንዲዳብር ያደርጋል። በሌላ በኩል ደግሞ ቀደም 
ሲል የተደራጀ የልብ ቀዶ ሕክምና ማድረጊያ ክፍል አልነበረም። 
በዚህም ከውጭ የሚመጡ በጎ ፈቃደኛ ባለሙያዎች አገልግሎቱን 
ለመስጠት ሁሉንም ግብዓት ይዘው ለመምጣት ይገደዱ 
ነበር። ነገር ግን አሁን ላይ ሆስፒታሉ የተደራጀ የቀዶ ሕክምና 
ክፍል በማደራጀቱ፤ ከውጭ መጥተው አገልግሎቱን የሚሰጡ 
ባለሙያዎች ሳይቸገሩ ሕክምናውን እንዲሰጡ አስችሏል። ይህም 
አገልግሎቱን ለማግኘት ተመዝገበው ሲጠባበቁ የነበሩ ታካሚዎች 
አገልግሎቱን የሚያገኙበትን እድል በእጥፍ ጨምሮታል። ከዚህ 
በተጨማሪ በዘርፉ የበቁ ብዙ ባለሙያዎችንም አሰልጥኗል። 
የተለያዩ ምርምሮችንም አካሂዷል።   

በጥቅሉ ሆስፒታሉ የልብ ቀዶ ጥገና ሕክምና እንዲስፋፋ 
ለማድረግ የተለያዩ ፕሮጀክቶችን ቀርጾ ዘመኑ በደረሰበት ዘመናዊ 
የልብ ሕክምና መሳሪያ በመታገዝ ጭምር አገልግሎቱን እየሰጠ 
ይገኛል። ነገር ግን በሚፈለገው ልክ አገልግሎቱን ለመስጠት 
ሕክምናው የሚጠይቀው ወጪና ግብዓት ከፍተኛ በመሆኑ 
መንግሥት ለዘርፉ ትኩረት ሰጥቶ ለሕክምናው የሚያስፈልጉ 
ግብዓቶችን ከሞላ ጎደል የሚቀርቡበትና በሀገር ውስጥ 
የሚመረቱበትን አማራጮች እንዲያማትር በዚህ አጋጣሚ ዶክተር 
ደጁማ መልዕክታቸውን አስተላልፈዋል።   

 የኢንስቲትዩቱ የምርምር ትኩረት በወባ በሽታ ዙሪያ

ጥቁር አንበሳ ስፔሻላይዝድ ሆስፒታል የልብ ሕክምና ፈር ቀዳጅ ተቋም

ክብርት የጤና ሚንስትር ዶክተር ሊያ ታደሰ ደረት ሳይከፈት በደም ሥር ሕክምና መስጠት የሚያስችለውን ቴክኖሎጂ (ካትላቭ) በጎበኙበት ወቅት

ስፖርት
የወርልድ ቴኳንዶ ብሔራዊ ቡድን ለኦሎምፒክ ማጣሪያ ዝግጅት እያደረገ ነው

ዓለማየሁ ግዛው

የኢትዮጵያ ወርልድ ቴኳንዶ ብሔራዊ ቡድን 
ለ2024 የፓሪስ ኦሎምፒክ የማጣሪያ ውድድር 
ዝግጅቱን እያደረገ ይገኛል፡፡ ቡድኑ ዝግጅቱን ከጀመረ 
አንድ ሳምንት የሞላው ሲሆን አጭር የመዘጋጃ ጊዜ 
እንዳለው ተገልጿል፡፡

በ2024 የፓሪስ ኦሎምፒክ አፍሪካን በወርልድ 
ቴኳንዶ የሚወክል ሀገር ለመለየት የማጣሪያ 
ውድድር ከአንድ ወር ከግማሽ በኋላ በሴኔጋል ዳካር 
የሚካሄድ ሲሆን ኢትዮጵያም  የማጣሪያ ውድድሯን 
ታከናውናለች። ለዚህም የብሔራዊ ቡድን ምርጫ 
ተከናውኖ ጠንካራ ዝግጅት እየተደረገ ነው፡፡ 

ኢትዮጵያን በማጣሪያ ውድድሩ የሚወክለው 
ቡድን 6 ወንድና 4 ሴቶችን አካቶ ዝግጅቱን  በማድረግ 
ላይ ሲሆን፣ አካል ብቃትና ሌሎች ቴክኒኮችን ያካተተ 
ልምምድ በማድረግ ለማጣሪያ ውድድሩ ብቁ ለመሆን 
እንደሚዘጋጅ  ተጠቁሟል። ቡድኑ ዝግጅቱን ሲጨርስ 
ሁለት ወንዶችንና ሁለት ሴቶችን በኦሎምፒክ ማጣሪያ 
ውድድሩ የሚያሳተፍ ሲሆን፣ በዝግጅት ወቅት 
የተሻለ ብቃት የሚያሳዩ አትሌቶች ይመረጣሉ ተብሎ 
ይጠበቃል። የተቀሩት ስፖርተኞች ደግሞ በመላው 
አፍሪካ ጨዋታዎች ኢትዮጵያን በመወከል የሚሳተፉ 
በመሆኑ ዝግጅቱም ሁለቱን ውድድሮች ታሳቢ ያደረገ 
እንደሆነ ተነግሯል፡፡

ብሔራዊ  ቡድኑ በአሰልጣኝ ማስተር አዲስ ኡርጌሳ 
የሚመራ ሲሆን አራት ረዳት አሰልጣኞችን አካቶ 
ዝግጅቱን እያከናወነ ይገኛል፡፡ ከሶስት ወራት በፊት 
ለአፍሪካ ቻምፒዮና የብሔራዊ ቡድን ምርጫ ተደርጎ 
ውድድሩ በመራዘሙ ቡድኑ የጀመረውን ዝግጅት 

አቋርጦ ከተበተነ በኋላ፤ ከሁለት ሳምንት በፊት አዲስ 
ብሔራዊ ቡድን እንደተመረጠ ተጠቁሟል፡፡ የቡድኑ 
አባላት ልምምዳቸውን በተጠበበ ጊዜ በከፍተኛ 
ተነሳሽነትና ጥረት እያደረጉ ሲሆን በውድድሩ ውጤት 
አስመዝግቦ ኢትዮጵያን ዳግም በኦሊምፒክ ለመወከል 
እየተዘጋጀ ይገኛል፡፡ 

ቡድኑ በማጣሪያው ውድድር የተሻለ ውጤት 
ለማስመዝገብ አስፈላጊውን ዝግጅትና ጥረት እያደረገ 
መሆኑን የቡድኑ ዋና አሰልጣኝ ማስተር አዲስ ገልጸዋል። 

ከዚህ ቀደም ኢትዮጵያን በኦሊምፒክ መድረክ መወከል 
የቻሉ ስፖርተኞች ጥሪ ቢደረግላቸውም ቡድኑን 
እንዳልተቀላቀሉና ቡዱኑ አዳዲስና ልምድ የሌላቸው 
ስፖርተኞች ይዞ እየተዘጋጀ እንደሆነም ተናግረዋል፡፡ 
ከኢትዮጵያ አንጻር የሌሎች ሀገራት አትሌቶች ከፍተኛ 
ልምድና ተደጋጋሚ የውድድር መድረኮችን የሚያገኙ 
በመሆኑ ጠንካራ ፉክክር ሊገጥማቸው እንደሚችልም 
አሰልጣኙ ጠቁመዋል፡፡

እንደ አሰልጣኙ ገለፃ፣ ለዝግጅት የተሰጠው 
ጊዜ በጣም አጭርና የተጣበበ መሆኑ በቂ ዝግጅት 
እንዳይኖርና ስፖርተኞቹ ላይ ጫና ሊያሳድር ይችላል። 
‹‹ለኦሎምፒክ ለማለፍ የአራት ዓመት ዝግጅትን 
የሚጠይቅ ነው፡፡›› ያሉት አሰልጣኙ በዚህም 
ምክንያት በአንድ ወር ተኩል ዝግጅት አራት ዓመት 
ከተዘጋጁ ሀገራት ጋር  እንደሚወዳደሩ ጠቁመዋል፡፡ 
በ2020 ኦሎምፒክ ኢትዮጵያ መሳተፏን ያስታወሱት 
አሰልጣኙ በዚያን ወቅት አራት ዓመት ሙሉ ዝግጀት 
ማድረጋቸውን ይናገራሉ፡፡

የክለቦች አለመኖር ብሔራዊ ቡድኑ ላይ ጫና 
መፍጠሩን የጠቀሱት አሰልጣኙ፣ ክለቦች መቋቋም 
ላይ በትኩረት ሊሰራ እንደሚገባ ተናግረዋል፡፡ ክለቦች 
የሚቋሙ ከሆነ ስፖርተኞችን በብቃታቸው ደረጃ 
እንዲገኙ ስለሚያደርግ በአጭር ጊዜ ብሔራዊ ቡድን 
ለማዘጋጀት ችግር እንደማይሆንም አክለዋል።

የስፖርተኞቹን የአካል፣ የቴክኒክና የታክቲክ 
ደረጃን በአንድ ወር ተኩል ውስጥ አዘጋጅቶ አራት 
ዓመት ከሚዘጋጁ ስፖርተኞች ጋር ማወዳደር 
እንደሚያስቸግርም ተናግረዋል፡፡ አሰልጣኙ ሌሎች 
ሀገራትን አትሌቶች በቅርበት እንደተመለከቱና 
ጠንካሮች መሆናቸውን ገልፀው፤ በዝግጅቱ አትሌቶቹ 

ላይ ጫና በመፍጠር ዝግጅት በማድረግ ላይ 
እንደሚገኙ ጠቁመዋል፡፡ ነባር ስፖርተኞች ቡድኑን 
ባለመቀላቀላቸው ምንም የውድድር ልምድ በሌላቸው 
ስፖርተኞች ቡድኑን እንደ አዲስ እየሰሩ እንደሚገኙ 
ነው የገለፁት፡፡ 

ይሁን እንጂ በቡድኑ ውስጥ የተካተቱት 
ስፖርተኞች ከልምድ ማነስ በስተቀር ጥሩ ብቃት 
እንዳላቸውና በፍላጎት ልምምዳቸውን እየሰሩ እንደሆነ 
አስረድተዋል፡፡ ስፖርቱ ድግምግሞሽ የሚፈልግ 
በመሆኑ ጉዳት በማስከተል ስፖርተኞቹ በትክክል 
እንዳይሰሩ ስለሚያደረግ ረጅም ጊዜ መሠራት 
እንደሚኖርበትም ጠቅሰዋል፡፡ ለዚህም እንዳይጎዱ 
የሥልጠናውን ጫና በጥንቃቄ በመቆጣጠር እየተጓዙ 
መሆኑን ጠቁመዋል፡፡

የቡድኑ አባል ጌትነት አጥናፉ ለብሔራዊ ቡድኑ 
በመመረጡ እንደተደሰተና የሚሰጠው ሥልጠናም 
ጥሩ መሆኑን ጠቁሞ፣ ከአቅማቸው በላይ በተገቢው 
ሁኔታ እየሰሩ እንደሆነ ተናግሯል፡፡ የዝግጅት ጊዜው 
ቢያንስም አሰልጣኙ በሚሰጣቸው ሥልጠና በደንብ 
ተዘጋጅተው ውጤት ለማምጣት ጥረት እንደሚያደርጉ 
ገልጿል፡፡ በውድድሩ ልምድ ባይኖራቸውም ሁሉም 
በጉጉትና በመረዳዳት መንፈስ እየሰሩ እንደሆነም 
ይናገራል፡፡ ውጤት ለማምጣትና ልምድ ለማካበት 
እንደሚረዳቸውም  አስተያየት ሰጥቷል፡፡

ሌላኛዋ ቡድኑ አባል መስከረም ዘመድኩን 
አሰልጣኙ በሚሰጣቸው ሥልጠና ዝግጁታቸውን  
በጥሩ ሁኔታ እየሰሩ መሆኑን ጠቁማለች፡፡ 
ሥልጠናውን ከጀመሩ በኋላም ብዙ ቴክኒኮችን 
እየለመዱ በመሆኑ ችሎታቸውን እያሻሻሉ እንደሚገኙ  
አስረድታለች፡፡

የብሔራዊ ቡድኑ ዋና አሰልጣኝ ማስተር አዲስ ኡርጌሳ፣

የስብሰባ ጥሪ ማስታወቂያ
የቤነሸዋቡ የገበያ ማዕከል አክሲዮን ማህበር 8ኛ መደበኛ እና 7ኛ 
ድንገተኛ ጠቅላላ ጉባዔ ጥር 5 ቀን 2016 ዓ.ም ከጠዋቱ 2:30 
ጀምሮ በግንባታ ቦታችን /ሳይት ላይ/ ጉባኤውን ስለሚያደርግ 
የማህበሩ አባላት የሆናችሁ በሙሉ በጉባዔው ላይ እንድትገኙ 
ጥሪያችንን እናስተላልፋለን፡፡
በጉባኤው ላይ መገኘት የማትችሉ አባላት ህጋዊ ወኪላችሁን፣ 
የውክልና ማስረጃ ዋናውንና ፎቶ ኮፒ እንዲሁም ማንነታችሁን 
የሚገልጽ ማስረጃ (የታደሰ መታወቂያ) በመያዝ በስብሰባው 
ላይ እንዲገኙ እያሳሰብን፤ መታወቂያና የውክልና ማስረጃ 
ያልያዘ አባልም ሆነ ተወካይ በስብሰባው ላይ የማይሳተፍ 
መሆኑን እናሳውቃለን፡፡
የጠቅላላ ጉባዔው አጀንዳዎች በጥሪ ደብዳቤው ላይ በግልፅ 
የተቀመጡ በመሆኑ የጥሪ ደብዳቤውን በማህበሩ ፅ/ቤት 
ቀርባችሁ እንድትወስዱ እናሳስባለን፡፡
ማሳሰቢያ፡
• ተጨማሪ አጀንዳ ማስያዝ ከፈለጉ ከስብሰባው 5 ቀን በፊት 

ቢሮ ቀርበው እንዲያሲዙ፣
• የታደሰ መታወቂያ እና ውክልና መያዝ እንዳይረሱ፣
•  ሰዓት አክብረው እንዲገኙ በአክብሮት እንገልፃለን፡፡

የቤነሸዋቡ የገበያ ማዕከል አክሲዮን ማህበር

የዳይሬክተሮች ቦርድ

የጨረታ ማስታወቂያ
በሲዳማ ብሔራዊ ክልላዊ መንግስት የወንዶ ገነት ከተማ አስተዳደር ፋይናንስና ኢኮኖሚ ልማት 
ጽ/ቤት በ2016 ዓ.ም በጀት ዓመት ለሴክተር መ/ቤቶች የሞተር ሣይክሎችን በጨረታ አወዳድሮ 
ለመግዛት ይፈልጋል ፡፡
በጨረታው ላይ ለመሳተፍ የምትፈልጉ ተጫራቾች፡-
1. የታደሰ የዘረፉ ንግድ ሥራ ፍቃድ ፣ የንግድ ምዝገባ ምስክር ወረቀት ፣ የግብር ከፋይ መለያ 

ቁጥር፣ ቫት ተመዝጋቢ የሆኑ እና የአቅራቢነት ምዝገባ ምስክር ወረቀት ያላችሁ
2. የጨረታ ማስከበሪያ ሲፒኦ በባንክ የተረጋገጠ 20,000 /ሃያ ሺህ / ለብቻ ከግዴታ ሰነዶች ጋር 

አሽገው ማስገባት ይኖርባቸዋል፡፡
3. የጨረታ ሰነዱን በተጫራቾች መመሪያ መሰረት ተሞልቶ የእቃዎቹን ዋጋ መሙያ ሰነድ 

ፋይናንሻል አንድ ኦርጅናል እና  ሁለት ኮፒ ለብቻው በማሸግና እንዲሁም  የግዴታ ሰነዶችን 
ከጨረታ ማስከበሪያው ጋር ለብቻው በአንድ ፖስታ ውስጥ በማድረግ በሁሉም ዶክመንት 
ላይ ህጋዊ የሆነ የድርጅቱ ማህተም በማሳረፍ እና አሰፈላጊ የሆኑ መረጃዎችን በመሙላት ይህ 
ማስታወቂያ ከወጣበት ቀን ጀምሮ ለ15 ተከታታይ ቀናት የጨረታ ሰነዱን የማይመለስ ብር 
200/ሁለት መቶ ብር/ በወንዶ ገነት ከተማ ገቢዎች ቅ/ጽ/ቤት ከፍለው የከፈሉበትን ደረሰኝ 
በማሳየት የጨረታ ዶክመንቱን ከወንዶ ገነት ከተማ ፋ/ኢ/ል/ጽ/ቤት መውሰድ ይችላሉ፡፡

4. የጨረታ ሰነዱ ጋዜጣው አየር ላይ ከዋለበት ቀን ጀምሮ ለ15 ተከታታይ ቀናት እየተሸጠ 
ይቆያል፡፡

5. ተጫራቾች የጨረታ ሰነዱን 15ኛው ቀን 11፡30 ሰዓት ድረስ ብቻ ለዚሁ በተዘጋጀው ሳጥን 
ማስገባት ይኖርባቸዋል፡፡

6. የጨረታ ሰነድ ሳጥኑ በ16ኛው ቀን ከጠዋቱ 3፡00 ላይ ታሽጎ በ3፡30 ሰዓት ተጫራቾች ወይም 
ህጋዊ ወኪሎቻቸው በተገኙበት ይከፈታል፡፡

7. በጨረታ ሰነዱ ላይ ስርዝ ድልዝ ወይም ለመለየት አሻሚ ነገር መኖር የለበትም ካለም ተጫራቹ 
ፓራፍ ማድረግ አለበት፡፡

8. የወቅቱን ዋጋ ያላገናዘበ የጨረታ ዋጋ ተቀባይነት አይኖረውም፡፡ ከቀረቡም የወቅቱን ዋጋ 
ትንታኔ እንዲያቀርቡ ይደረጋል፡፡ አሸናፊ ተጫራች ያሸነፈባቸውን ዕቃዎች እስከ ወንዶ ገነት 
ከተማ አስተዳደር ፋ/ኢ/ል/ጽ/ቤት ድረስ በራሱ ወጪ አጓጉዞ ማቅረብ ይኖርባቸዋል፡፡

9. መ/ቤቱ የተሻለ አማራጭ ካገኘ በጨረታው አይገደድም፤
ማሳሰቢያ፦- ጨረታው የሚከፈትበት ቀን የስራ ቀን ካልሆነ በሚቀጥለው የስራ ቀን በተመሳሳይ 
ሰዓት ይከፈታል፡፡
ለበለጠ መረጃ ስልክ ቁጥር 09 16 04 60 74 / 09 16 13 44 01/ ደውለው መጠየቅ ይችላሉ፡፡

በሲዳማ ብሔራዊ ክልላዊ መንግስት የወንዶ ገነት ከተማ 
አስተዳደር ፋ/ኢ/ል/ጽ/ቤት

